
 ዓላማ ያበረታው ስኬታማ ወጣት ራስ ላይ ማተኮር «የሰቆጣ ቃልኪዳን» በቀጣይ የተጠናከረ 
ድጋፍ ይሻል

ኢትዮጵያ ከአፍሪካ ሀገራት ... ወደ ገጽ 4 ዞሯል በተለያዩ አካባቢዎች ... ወደ ገጽ 4 ዞሯል

ዛሬ በሚጀመረው ... ወደ ገጽ 4 ዞሯል

ከአፍሪካ ሀገራት ጋር ያላትን ዲፕሎማሲያዊ 
ግንኙነት የበለጠ ለማጠናከር ትሠራለች

ዛሬ በሚጀመረው 37ኛው የአፍሪካ ኅብረት የመሪዎች ጉባኤ  
49 የአፍሪካ ሀገራት ይሳተፋሉ

ማርቆስ በላይ 

አዲስ አበባ፡- ኢትዮጵያ ከአፍሪካ ሀገራት ጋር ያላትን 
ዲፕሎማሲያዊ ግንኙነት የበለጠ ለማጠናከር እንደምትሠራ 
የውጭ ጉዳይ ሚኒስትር አምባሳደር ታዬ አፅቀሥላሴ ገለጹ።

የውጭ ጉዳይ ሚኒስትር አምባሳደር ታዬ አፅቀሥላሴ 

ከ44ኛው የአፍሪካ ኅብረት የሥራ አስፈጻሚዎች ምክር ቤት 
ስብሰባ ጎን ለጎን ከተለያዩ የአፍሪካ ሀገራት አቻዎቻቸው ጋር 
በሁለትዮሽና ባለብዙ ወገን የዲፕሎማሲ ግንኙነት ዙሪያ 
ስምምነትና ምክክር አድርገዋል። አምባሳደሩ ስምምነትና 
ምክክር ካደረጉባቸው ሀገራት መካከል አንጎላ፣ ደቡብ 
አፍሪካ፣ ዚምባቡዌ እና ሌሎች ሀገራት ይገኙበታል። 

የውጭ ጉዳይ ሚኒስትር አምባሳደር ታዬ አፅቀሥላሴ 
ከአንጎላ የውጭ ጉዳይ ሚነስትር ጋር ውይይት ባደረጉበት 
ወቅት፤ ኢትዮጵያና አንጎላ ረዥም ዘመን ያስቆጠረ ጠንካራ 
ዲፕሎማሲያዊ ግንኙነት ያላቸው ሀገራት ናቸው ብለዋል።

መዓዛ ማሞ

አዲስ አበባ፡- ዛሬ በሚጀመረው 37ኛው 
የአፍሪካ ኅብረት የመሪዎች ጉባኤ 49 የአፍሪካ ሀገራት 
እንደሚሳተፉ የመንግሥት ኮሙኒኬሽን አገልግሎት 
ገለጸ። ከዋናው ጉባኤ ጎን ለጎን ኢትዮጵያ የምታዘጋጃቸው 
ሁለት ጉባኤዎች በዓድዋ ሙዚየም እንደሚደረጉም 
ተጠቁሟል።

የመንግስት ኮሙኒኬሽን አገልግሎት ሚኒስትር 
ዴኤታ ወይዘሮ ሠላማዊት ካሣ ትናንት በሰጡት መግለጫ 
እንዳሉት፤ በ37ኛው የአፍሪካ ኅብረት የመሪዎች ስብሰባ 
የ30 ሀገራት ፕሬዚዳንቶች እና የአምስት ሀገራት ምክትል 
ፕሬዚዳንቶች የሚሳተፉ ሲሆን ሌሎቹ ደግሞ በከፍተኛ

•	 ከዋናው ጉባኤ ጎን ለጎን ሁለት ትልልቅ ጉባኤዎች በዓድዋ ሙዚየም ይደረጋሉ

«አማርኛ የአፍሪካ ኅብረት 
የሥራ ቋንቋ ከሆነ የኢትዮጵያ 

ተሰሚነት ይጨምራል»
- ጋሻው አሩቴ (ዶ/ር) 

በባሕርዳር ዩኒቨርሲቲ የሥነልሳን መምህር 

ዋቅሹም ፍቃዱ

አዲስ አበባ፡- በተለያዩ የሀገሪቱ አካባቢዎች 
በተለይ በአማራና በኦሮሚያ ክልሎች የሚስተዋሉ 
የፀጥታ ችግሮችን  በሰላማዊ መንገድ ለመፍታት 

በተለያዩ አካባቢዎች 
የሚስተዋሉ ችግሮችን 

በንግግር ለመፍታት ጥረት 
እየተደረገ ነው

•	 በተደረጉ ሕዝባዊ ውይይቶች 
ጠቃሚ ግብዓቶች ተገኝተዋል

ኢትዮጵያ ከደቡብ አፍሪካ ጋር የሁለትዮሽ ስምምነት አደረገች ኢትዮጵያ ከአንጎላ ጋር ያደረገችው ስምምነት

ወይዘሮ ሠላማዊት ካሣ

ዜና

ወላይታ ሶዶ ዘጠነኛውን ሀገር አቀፍ የከተሞች ፎረም 
ከዛሬ ጀምሮ ታስተናግዳለች

ዳግማዊት አበበ

አዲስ አበባ ፡- ወላይታ ሶዶ ከተማ ዘጠነኛውን ሀገር 
አቀፍ የከተሞች ፎረም ከዛሬ ጀምሮ እንደምታስተናግድ 
የከተማዋ አስተዳደር አስታወቀ።

የወላይታ ሶዶ ከተማ ኮሙኒኬሽን ጽሕፈት ቤት 
ኃላፊ ወይዘሮ ብላቴና ብርሃኑ ለኢትዮጵያ ፕሬስ 
ድርጅት እንደገለጹት፤ የከተሞች ፎረም ከተሞች እርስ 
በርስ ልምድ የሚለዋወጡበትና የሚተዋወቁበት ነው። 

የዘንድሮውን የከተሞች ፎረም የምታስተናግደው 
የወላይታ ሶዶ ከተማም እንግዶቿን ለመቀበል በቂ 
ዝግጅት አድርጋ እየተጠባበቀች መሆኑን የከተማዋ 
የኮሙኒኬሽን ጽሕፈት ቤት አስታውቋል።

በፎረሙ ከ200 በላይ ከተሞች የሚሳተፉ ሲሆን 
ከ20 ሺህ በላይ ጎብኚዎችም ወደ ከተማዋ ይመጣሉ 
ተብሎ ይጠበቃል ብለዋል።

በፎረሙ ለመሳተፍ የሚመጡ እንግዶችን 
ለመቀበልና ለማስተናገድ ኮሚቴ ተቋቁሞ እየተሠራ 
ነው ያሉት ወይዘሮ ብላቴና  ለዚህም ከእንግዶች 
ማረፊያ ስፍራ አንስቶ በፎረሙ የሚሳተፉ ከተሞች 
ራሳቸውን የሚያስተዋውቁበት የኤግዚቢሽን ቦታ 
መዘጋጀቱንም ጠቁመዋል።

ወይዘሮ ብላቴና ከተማዋ በርካታ የተፈጥሮ እና 
ሰው ሠራሽ ፀጋዎች ታሪካዊና ባሕላዊ ቅርሶች፣ የቱሪስት 
መስሕቦችና የኢንቨስትመንት አማራጮች ያሉባት ናት 
ሲሉ ገልጸው ኢንቨስት ለማድረግ ለሚፈልጉ ሁሉ 

ምቹ ሁኔታ መዘጋጀቱንም አንስተዋል። በፎረሙ 
የሚሳተፉ አካላትም ከተሞቻቸውን ከማስተዋወቅ 
ባለፈ ከከተማዋ ልምድ የሚወስዱበት ነው ሲሉም 
አክለዋል።

የከተማው ሕዝብ የሚመጡ እንግዶችን 
በኢትዮጵያዊ ባሕል ለመቀበል ዝግጅት ማድረጉን 
ገልጸው በክልሉ ያለው የሠላምና ጸጥታ ሁኔታም 
አስተማማኝ ነው ብለዋል።

የፎረሙ ቅድመ ዝግጅት ከፌዴራል፣ ከክልል፣ 
ከዞን እና ከከተማ በተውጣጡ የአመራሮች መገምገሙን 
የገለጹት ወይዘሮ ብላቴና ግምገማውም የተሠሩ 
የመሠረተ ልማት ሥራዎች፣ የከተማ ጽዳትና ውበት፣ 
ፀጥታና ደህንነት እና ሌሎች ጉዳዮች ላይ ያተኮር ነበር 
ብለዋል።

የከተሞች ፎረሙ ለተከታታይ ስምንት ቀናት 
የሚቆይ ነው ያሉት ወይዘሮ ብላቴና፣ በቆይታውም 
በከተማ እና መሠረት ልማት ነክ ጉዳዮች ላይ 
የተለያዩ የፓናል ውይይቶች፣ የከተሞች ውድድር፣ 
ኤግዚቢሽኖች ይካሄዳሉ ብለዋል።

ፎረሙ ኅብረብሔራዊ ፌደራሊዝምን 
ከማጠናከሩም ባሻገር ከተሞች ችግሮቻቸውን 
የሚለዩበት እና የጋራ መፍትሔ የሚያስቀምጡበት፣ 
ተሞክሮዎቻቸውን የሚለዋወጡበት እንዲሁም ዘርፉ 
ብዙ ሥራዎችን ለኅብረተሰቡ የሚተዋወቁበት መድረክ 
ነው ሲሉ አብራርተዋል። 

ተሳታፊ ከተሞች እና ድርጅቶች በኤግዚቢሽኑ 
ለመሳተፍ እየተመዘገቡ ሲሆን ፎረሙ ለሁሉም 
ከተሞች እና የልማት ድርጅቶች ክፍት ስለሆነ 
አስፈላጊውን መስፈርቶች በማሟላት በፎረሙ ተሳታፊ 
እንዲሆኑ ጋብዘዋል።

የዘንድሮው የከተሞች ፎረም “የዘመኑ ከተሞች 
ለኢትዮጵያ ብልጽግና” በሚል መሪ ቃል በወላይታ ሶዶ 
ከተማ ከየካቲት ዘጠኝ 2016 ዓ.ም ጀምሮ ለተከታታይ 
ስምንት ቀናት ይካሄዳል።

ወይዘሮ ብላቴና ብርሃኑ

አምሳሉ ፈለቀ

   አዲስ አበባ፡- የግብርናውን ምርታማነት ለማሳደግና 
የምግብ ዋስትናን ለማረጋገጥ እስካሁን በተሠሩ ሥራዎች 
አበረታች ውጤቶች ቢታዩም በቀጣይም ብዙ የቤት 
ሥራ ይጠብቀናል ሲሉ የሲዳማ ክልል ርዕሰ መስተዳድር 
አቶ ደስታ ሌዳሞ ተናገሩ። 

  ርዕሰ መስተዳድሩ ይህን ያሉት ለሁለት ቀናት 
በሐዋሳ ከተማ በተካሄደው  የክልሉ ምክር ቤት 6ኛ ዙር 
3ኛ ዓመት 6ኛ መደበኛ ስብሰባ ላይ ባቀረቡት የበጀት 
ዓመቱ የመጀመሪያው ግማሽ ዓመት የዕቅድ ክንውን 
ሪፖርት ላይ ነው። 

በሪፖርታቸውም በግብርናው ዘርፍ በ2015/16 
የምርት ዘመን በበልግ እርሻ ከ61 ሺህ ሄክታር በላይ 
መሬት በማልማት 2 ነጥብ 9 ሚሊዮን ኩንታል ምርት 
ለመሰብሰብ ታቅዶ 2 ነጥብ 7 ሚሊዮን ኩንታል ምርት 
መሰብሰቡን ገልጸዋል።

በመኸር እርሻም 91 ሺህ ሄክታር መሬት ለማልማት 
ያቀደው ክልሉ 95 ሺህ ሄክታር መሬት ማልማት የተቻለ 
ሲሆን፤ እስካሁን ከ 942 ሺህ ኩንታል በላይ ምርት 
መሰብሰብ ተችሏል ብለዋል።

የግብርናው ዘርፍ ለምጣኔ ሀብቱ የጀርባ አጥንት 
ከመሆኑም ባሻገር የህልውና መሠረትም ነው ያሉት ርዕሰ 
መስተዳድሩ፤ በዚህም በክልሉ የግብርናውን ምርታማነት 
ለማሳደግ በተደረገው ርብርብ የተሻለና ተስፋ ሰጪ 
ውጤት የተመዘገበ  ቢሆንም የኅብረተሰባችንን የምግብ 
ዋስትና ለማረጋገጥና የሀገርን ኢኮኖሚ የሚደግፍ ትርፍ 
ምርት ለማምረት እንዲቻል በቀጣይ ትልቅ የቤት ሥራ 
ይጠብቀናልም ብለዋል። 

እንደ ርዕሰ መስተዳድሩ ሪፖርት፤ በክልሉ የሌማት 

ትሩፋትን ለማረጋገጥ በምርት ዘመኑ 8 ሚሊዮን ዶሮ 
ለአርሶ አደሩ ለማሰራጨት ከታቅደው በግማሽ ዓመቱ 
አራት ሚሊዮን ለማሰራጨት ታቅዶ 3 ነጥብ 4 ሚሊዮን 
ዶሮ ተሰራጭቷል። በዚህም በግማሽ ዓመቱ  9ሺህ 
734 ቶን እንቁላል ለመሰብሰብ ታቅዶ 10 ሺህ 251 ቶን 
የእንቁላል ምርት ተገኝቷል። 

ከእንስሳት የሚገኘውን ተዋጽኦ በጥራትና በብዛት 
ለማግኘትም የእንስሳትን ጤና ከመጠበቅ አኳያ 10 
ሚሊዮን 730 ሺህ 145 ዶዝ የተለያዩ ክትባቶችን 
ለመስጠት ታቅዶ 97 በመቶ ተከናውኗል። 740 ሺህ 
619 ለሚሆኑ እንስሳት የህክምና አገልግሎት ለመስጠት 
ታቅዶ 98 በመቶ መከናወኑንም አስረድተዋል።   

በተለይ የእንስሳትን ምርታማነት ለማሳደግ 
ጤናቸውን ከመጠበቅም ባሻገር መኖን በበቂ 
መጠን ማዘጋጀት አስፈላጊነቱ የጎላ ነው ያሉት ርዕሰ 
መስተዳድሩ፤ በዚህም ባለፉት ስድስት ወራት በ 8 
ሺህ 558 ሄክታር መሬት ላይ የተሻሻሉ የእንስሳት መኖ 
ለማልማት ታቅዶ 10 ሺህ ሄክታር መሬት ላይ እንዲለማ 
መደረጉን አንስተዋል። 

ክልሉ ባለ ልዩ ጣዕም ቡና አምራች እንደመሆኑም 
የቡናን ምርታማነት የሚጨምሩ ፓኬጆችን በመጠቀም 
የማልማቱ ሥራ፤ በእንሰት፣ በማር፣ የተፈጥሮና 
አካባቢ ጥበቃና ሌሎችም ውጤታማ ተግባራት 
መከናወናቸውንም ጠቁመዋል።  

አያይዘውም ሥር ሰድዶ የቆየውን ድህነትን 
ለመቅረፍና እንደ ሀገር የተጀመረውን ብልጽግና 
ለማረጋገጥ ለዜጎች የሥራ ዕድል መፍጠር አማራጭ 
የሌለው ጉዳይ መሆኑን ያወሱት አቶ ደስታ፤ በግማሽ 
ዓመቱ 30 ሺህ 576 ለሚሆኑ ወጣቶች የሥራ ዕድል 
ለመፍጠር ታቅዶ 31 ሺህ 497 ለሚሆኑት በተለያዩ 

ዘርፎች የሥራ ዕድል ተፈጥሮላቸዋል ብለዋል። 
ነባርና አዳዲስ ኢንተርፕራይዞችም 58 ሚሊዮን 

ብር እንዲቆጥቡ ለማድረግ ታቅዶ 56 ሚሊየን ብር 
ቆጥበዋል። 125 ሚሊዮን ብር የብድር አገልግሎት 
ተደራሽ ለማድረግ ታስቦ 122 ሚሊዮን ተሰራጭቷል። 
ከዚህ ቀደም የተሰራጨውን ብድር ለማስመለስና 
በተዘዋዋሪ ፈንድ ለሌሎች ወጣቶች ለብድር እንዲውል 
ለማድረግም 116 ሚሊዮን ብር ብድር ለማስመለስ 
መቻሉን በሪፖርታቸው ጠቁመዋል።  

የክልሉን የንጹህ መጠጥ ውሃ አቅርቦት ለማሻሻል 
247 የውሃ ተቋማትን የመገንባትና ጥገና ሥራ የተከናወነ 
ሲሆን፤ በዚህም ከ300 ሺህ በላይ ሰዎች ተጠቃሚ 
መደረጉና አምና 55 በመቶ ከነበረበት ወደ 65 በመቶ 
ማሳደግ ተችሏል ተብሏል።

የዜጎችን ጤና ከማረጋገጥና ምርታማ እንዲሆኑ 
ለማስቻልም የጤና ተቋማትን ተደራሽነትን በማስፋት፤ 
የበሽታ ቅድመ መከላከልና ፈውስ አገልግሎት፤ እንዲሁም 
የእናቶችና ሕጻናትን ጤና የመጠበቅ ሥራዎች ላይ 
ትኩረት መሰጠቱንም ርዕሰ መስተዳድሩ በሪፖርታቸው 
አመላክተዋል። 

የሕብረተሰቡ የዘመናት ጥያቄ የነበረው የመንገድና 
የመብራት መሠረተ ልማትና የትምህርት ቤቶች ደረጃ 
ማሻሻል ሥራዎችም በመንግሥትና በሕብረተሰቡ 
ቅንጅት አበረታች ተግባራት የተከናወኑ ሲሆን፤ 
በቀጣይም በሚፈለገው መልኩ የሚጠበቀውን ውጤት 
ለማስመዝገብ በቀሪ ተግባራት ዙሪያ በትኩረት 
እንደሚሠራም ተናግረዋል። 

ላለፉት ሁለት ቀናት በተካሄደው የክልሉ ምክር 
ቤት 6ኛ ዙር 3ኛ ዓመት 6ኛ መደበኛ ጉባዔ የተለያዩ 
አዋጆችና ሹመቶችም ጸድቀዋል። 

«የግብርናውን ምርታማነት 
ለማሳደግ በቀጣይ ብዙ የቤት 

ሥራ ይጠብቀናል»
- አቶ ደስታ ሌዳሞ 
  የሲዳማ ክልል ርዕሰ መስተዳድር

ሞገስ ጸጋዬ

አዲስ አበባ፡- የአፍሪካ ኅብረት አጀንዳ 2063ን 
ለማሳካት በሚያደርገው ጥረት ውስጥ ጃፓን በቶኪዮ ዓለም 
አቀፍ ኮንፈረንስ የአፍሪካ ልማት (ቲካድ) በኩል ከፍተኛ ሚና 
እንደነበራት የአፍሪካ ኅብረት የልማት ኤጀንሲ አስታወቀ።

ፕሮግራሙ የጃፓን ዓለም አቀፍ ትብብር ኤጀንሲና 
በአፍሪካ ኅብረት ልማት ኤጀንሲ ትብብር የተዘጋጀ ነው።

በውይይቱ ማጠቃለያ ላይ ንግግር ያደረጉት የአፍሪካ 
ኅብረት የልማት ኤጀንሲ ዋና ሥራ አስፈጻሚ ናርዶስ በቀለ 
እንደገለጹት፤ አፍሪካና ጃፓን ጥልቅና የቆየ የትብብር  
አላቸው። 

ጃፓን በቲካድ አማካኝነት ለአፍሪካ እድገት ትልቅ 
አስተዋፅዖ እያደረገች ትገኛለች ያሉት ሥራ አስፈጻሚዋ፤ 
በተለይ የመጀመሪያው ዙር አስር ዓመት አጀንዳ 2063 
እውን እንዲሆን ወሳኝ ድጋፍ ስታደርግ መቆየቷን በመግለጽ 
አመስግነዋል። 

ትብብራቸው የጋራ መርሕን ያከበረ ነው ያሉት ዋና ሥራ 
አስፈጻሚዋ፤ የጋራ ተጠቃሚነትና መተባበር የተሞላበት 
ነበር። እንዲሁም ሁሉን ያሳተፈ ልማት እንዲመጣ በተለይ 
የአጀንዳ 2063 ዋና የትኩረት መስኮች ላይ በመልካም 
አስተዳደር ዘርፎች፣ በሠላም ጸጥታ ዘርፍ ውጤታማ ሥራ 
እየተሠራ ነው ብለዋል።  

ባለፈው አስር ዓመት በአፍሪካ ቀጣይነት ያለው እድገትና 
የኢኮኖሚ መረጋጋት እንዲመጣ በመርሕ የተመሠረተ ድጋፍ 
እንደነበርም ጠቁመዋል።

ቲካድ ላለፉት 30 ዓመታት በአፍሪካ አስደናቂ ስኬቶች 
ነበሩት ያሉት ዋና ሥራ አስፈጻሚዋ፤ በአፍሪካ የኢኮኖሚና 
የሁለንተናዊ እድገት ውስጥ ጃፓን ትልቅ አስተዋፅዖ ስታደርግ 
መቆየቷን ገልጸው፤ አፍሪካና ጃፓን ላለፉት 30 ዓመታት 
የነበራቸውን ስኬታማ ትብብር ወደፊት እንደሚያስቀጥሉም 
ተናግረዋል።

አጀንዳ 2063 ከተጀመረ ጀምሮ ግቦች ተፈጻሚ 
እንዲሆኑ ከጃፓን በኩል ትልቅ ድጋፍ ነበር፤ በዚህም ብዙ 
የልማት ስኬቶች ተገኝተዋል ብለዋል። 

እንደ ናርዶስ ገለጻ፤ በአፍሪካ ሁሉን ያሳተፈ እድገት 
እንዲመጣ ከጃፓን ጋር ያለው ግንኙነት ተጠናክሮ 
ይቀጥላል። የአጀንዳ 2063 ሁለተኛ ዙር አስር ዓመት 
በዛሬው እለት የሚደረግ ሲሆን፣ በቀጣይም አፍሪካና ጃፓን 
እውነተኛ ትብብራቸውን ያሳያሉ ብለዋል። 

ቲካድ ከ30 ዓመት በፊት ሲመሠረት ጀምሮ ከአፍሪካ 
ጋር ያለውን ትብብር በማጠናከር ለአፍሪካ ኅብረት ሕልም 
መሳካት የራሱን ሚና ተጫውቷል ያሉት ሥራ አስፈጻሚዋ፤ 
በተለይ በግብርና፣ በትምህርት፣ በንግድ፣ በሠለጠነ የሰው 
ኃይል ልማት፣ በአየር ንብረት ለውጥ ጥበቃ፣ በጤና፣ 
በማዕድን ማዘመን ዘርፍ ስኬታማ ትብብር መኖራቸውን 
ገልጸዋል።

የቶኪዮ ዓለም አቀፍ ኮንፈረንስ የአፍሪካ ልማት (ቲካድ) 
ፕሬዚዳንት ልዩ አማካሪ ኑካሙራ ቶሺዩኪ በበኩላቸው፤ 
የአፍሪካና የጃፓን የልማት ትብብር ጠንካራና ብዙ ዓመታትን 
የተሻገረ ነው ብለዋል። 

በተለይ የአፍሪካ ኅብረት አጀንዳ 2063 እውን እንዲሆን 
በትምህርት ማስፋፋት፣ በነዳጅ ልማት፣ በሰው ኃይል ልማት፣ 
በጤና ማስፋፋት፣ አካታችና ፍትሐዊ እድገት፣ ሠላምና 
ደህንነት፣ በግብርና፣ በማዕድንና በመልካም አስተዳደር 
ዘርፎች ከፍተኛ ድጋፍ መኖሩን ገልጸዋል። ወደፊትም የአጀንዳ 
2063 እንዲሳካ ተገቢን ድጋፍ እንደሚደረግ ገልጸዋል።

እንደ አማካሪው ገለጻ፤ የአፍሪካ አሕጉር በጋራ 
እንዲያድግ ጃፓን አስፈላጊውን እገዛ እያደረገች ትገኛለች። 
የአፍሪካ ኅብረት ራዕይ እውን እንዲሆን አጀንዳ 2063 
ከተጀመረ ጀምሮ ላለፉት አስር ዓመታት ጠንካራ ድጋፍ 
ነበር፤ በዚህም ጥሩ ውጤት ተመዝግቧል። በመተባበርና 
በጋራ ተጠቃሚነት መርሕ ያለውን ግንኙነት ይበልጥ 
ለማጠናከር ጠንካራ ሥራዎች ይከናወናሉ።

የአፍሪካ ኅብረት 
አጀንዳ 2063ን ለማሳካት 

በሚያደርገው ጥረት ጃፓን 
ድጋፍ እያደረገች ነው

ናርዶስ በቀለ

በቡና ምርት ላይ የሚስተዋሉ ችግሮችን የሚያጠና 
የምርምር ማዕከል ሊገነባ ነው

ዘላለም ግዛው 

አዲስ አበባ፡- የ51 ሺህ የመንግሥት ሠራተኞች 
የትምህርት ማስረጃ እየተጣራ መሆኑን የፌዴራል 
ሲቪል ሰርቪስ ኮሚሽን አስታወቀ።  

በሕዝብ ተወካዮች ምክር ቤት የሰው ሀብት 
ልማት፣ ሥራ ስምሪትና ቴክኖሎጂ ጉዳዮች ቋሚ ኮሚቴ  
የፌዴራል ሲቪል ሰርቪስ ኮሚሽንን የስድስት ወራት 
አፈፃፀም ሰሞኑን ገምግሟል። 

የሲቪል ሰርቪስ ኮሚሽነር መኩሪያ ኃይሌ (ዶ/ር) 
በወቅቱ እንደገለጹት፤  የትምህርት ማስረጃ የማጥራት 
ሥራው ከታሰበው በላይ ቁጥሩ የሰፋ  እና ትኩረት 
ተሰጥቶት እየተሠራ የሚገኝ ነው።

ለትምህርት ማስረጃ የማጥራት ሂደቱ የጠቅላይ 
ሚኒስትር ጽሕፈት ቤት በሰብሳቢነት የሚሳተፍበትና  
የሲቪል ሰርቪስ ኮሚሽን፣ የትምህርትና ሥልጠና 
እና የትምህርት ሚኒስቴር የተካተቱበት የጋራ ኮሚቴ 
ተዋቅሮ እየተሠራ የሚገኝ መሆኑን አመልክተዋል።  

ዲግሪና ከዲግሪ በላይ የትምህርት ማስረጃ 
ያላቸው የ51 ሺህ የመንግሥት ሠራተኞች መረጃ 
ተሰብስቦ እየተጣራ እንደሚገኝ ኮሚሽነር ኃይሌ (ዶ/ር) 
አስታውቀው፤ ከዲግሪ በታች የትምህርት ዝግጅት 
ያላቸው ሠራተኞች ማስረጃ የማረጋገጡ ሥራ በቀጣይ 
የትግበራ አካል እንደሚሆን ጠቁመዋል። 

ሥራው በአምስት ምዕራፍ ተከፍሎ እየተሠራ 
ይገኛል ያሉት ኮሚሽነር መኩሪያ (ዶ/ር) የፌዴራል 
ተቋማትን፣ የሚኒስትሮችና የተጠሪ ተቋማትን ማስረጃ 
ማጥራት የመጀመሪያ ምዕራፍ ሆኖ ቢሠራ የተሻለ 
እንደሚሆን በማመን ቅድሚያ ተሰጥቶት እየተሠራ 
ነው ብለዋል።  

እንደርሳቸው ማብራሪያ፤ በሁለተኛ ምዕራፍ 
የመጨረሻው ደረጃ ሥራ ወደ መገባደዱ ሲጠጋ የሕግ 
አውጭ፣ ተርጓሚ አካልና የዴሞክራሲ ተቋማት መረጃ 
ተሰብስቦ እየተጣራ ነው። በመቀጠልም በሶስተኛ 
ምዕራፍ የክልል መንግሥታት የትምህርት ማስረጃ 
የማጥራት ሥራ ለመተግበር በእቅድ ተይዟል።  

ሦስቱ ምዕራፎች ሲጠናቀቁ የከፍተኛ ትምህርት 
ተቋማት ማስረጃ ማጣራት ይከናወናል። በተለይም 
ኮሚቴው የመንግሥት ከፍተኛ ተቋማት ማስረጃ 
ማጥራት እቅድ አውጥቶ እየሠራ ይገኛል ብለዋል።   

የትምህርት ማስረጃ የማጥራት ሥራ ለመንግሥት 
ትልቅ ራስ ምታት ሆኗል። ይህንን ራስ ምታት 
ለማስቀረት ከከፍተኛ ትምህርት ተቋማት ጋር በሲስተም 
የማገናኘት ሥራ መካተቱን አንስተዋል። በትምህርትና 
ሥልጠና ባለሥልጣንም የግል ከፍተኛ ትምህርት 
ተቋማት የትምህርት ማስረጃዎች የሚቀናጅበት ሥራ 
መሠራቱን፣ የቴክኒክና ሙያ ሥልጠናም እንዲናበብ 
መደረጉን አመልክተዋል። 

በኮሚሽኑ የተቀናጀ የሲቪል ሰርቪስ ማኔጅመንት 
ኢንፎርሜሽን ሲስተም ሶፍት ዌር እየለማ መሆኑን 
የጠቆሙት  ዶክተር መኩሪያ፤ ዋና ዋና የሲቪል ሰርቪስ 
ሥራዎችን ይዞ ከሌሎች ተቋማት ጋር እንዲናበብ 
ተደርጎ ለትግበራ የመጨረሻ ምዕራፍ ላይ እንደሚገኝም 
አመልክተዋል። የኢንፎርሜሽን መረብ ደህንነት 
ኤጀንሲ (ኢንሳ) ጥራትና አስተማማኝነቱን አጣርቶ 
ማረጋገጡንም ጠቁመዋል። 

የ51 ሺህ የመንግሥት 
ሠራተኞች የትምህርት 
ማስረጃ እየተጣራ ነው

ኮሚሽነር መኩሪያ ኃይሌ (ዶ/ር)

አመለወርቅ ከበደ

አዲስ አበባ ፡- በኢትዮጵያ በቡና ምርት 
የሚያጋጥሙ ችግሮችና መፍትሔዎች ላይ የሚያጠና 
የይርጋጨፌ የቡና ምርምር ተቋም ሊገነባ መሆኑን 
የኢትዮጵያ ብሔራዊ ቡና ማኅበር አስታወቀ።

ለሚገነባው የምርምር ተቋም በሐዋሳ ከተማ 
የካቲት 28 ቀን 2016 ዓ.ም የገቢ ማሰባሰቢያ 
ሲምፖዚየም እንደሚካሄድ የኢትዮጵያ ብሔራዊ የቡና 
ማኅበር፤ ቡናና ሻይ ባለሥልጣን እና የዲላ ዩኒቨርሲቲ 
ትናንትናው በጋራ በሰጡት መግለጫ አመላክተዋል።

በወቅቱ የኢትዮጵያ ብሔራዊ ቡና ማኅበር 
ፕሬዚዳንት ሁሴን አንቦ (ዶ/ር) እንደተናገሩት፤ 
የምርምር ማዕከሉ በኢትዮጵያ በቡና ምርት ላይ 
የሚስተዋሉ ተግዳሮቶችና መፍትሔ ላይ ትኩረት 
አድርጎ ምርምርና ሥልጠና ይሰጥበታል።

ኢትዮጵያ በቡና መገኛነትና ልዩ ጣዕም ያለው ቡና 
በማምረት የምትታወቅ ናት ያሉት ፕሬዚዳንቱ፤ ቡና 
በስፋት የሚመረትበት ሁኔታ ቢኖርም የምርት ጥራቱ 
እና የግብይት ሁኔታው የተሳለጠ አይደለም ብለዋል።

በሀገሪቱ አምስት ነጥብ ሁለት ሚሊዮን አርሶ 
አደሮች በቡና ምርት መሰማራታቸውን አስታውቀው፤ 
30 ሚሊዮን ሰዎች በቀጥታም ይሁን በተዘዋዋሪ 
ኑሯቸውን በቡና ምርትና ገበያ ላይ መሥርተውበታል 
ሲሉ አስረድተዋል።

የዚህን ግዙፍ የኢኮኖሚ አንቀሳቃሽ ምርት ችግር 
ማጥናትና ለውጤታማነቱም የመፍትሔ አሠራሮችን 
ማቅረብ የሚችል ማዕከል መገንባት አስፈላጊ 
መሆኑንም አንስተዋል።

የምርምር ማዕከሉ በልምድ የሚመራውን የቡና 
ሥራ በዕውቀት ለመምራትና ገበሬው ስለሚያመርተው 
የቡና ምርት ጥራት ዕውቀት እንዲኖረው፣ የተተመነ 

ዋጋ ከመቀበል ይልቅ ዋጋ ተምኖበት እንዲሸጥ 
የሚያስችል አሠራር እንዲፈጠር ይሠራል ሲሉ 
አስታውቀዋል። 

ማዕከሉ ከዲላ ዩኒቨርስቲ ጋር በመተባበር 
እንደሚገነባ ጠቁመው፤ ዩኒቨርሲቲው ከትምህርት 
ሚኒስቴር በቡና ዘርፍ ላይ በልዩነት እንዲሠራ የተሰጠው 
ፈቃድ አማካኝነት መመረጡን አመላክተዋል።

ማዕከሉ የሚገነባበት አካባቢ በአምስት አይነት 
የቡና አምራች አካባቢዎች በይርጋ ጨፌ፣ በጉጂ፣ 
በሲዳማ፣ በቡሌ ሆራ እና ሌሎች የቡና አይነቶች 
የተከበበ መሆኑን ጠቅሰው፤ በቅርበት በቡና ምርቶቹ 
ላይ ምርምር ለመሥራት እና ዝርያዎቹን ለማስፋፋት 
የሚረዳ ማዕከል ይሆናል ሲሉ ተናግረዋል።

የዲላ ዩኒቨርስቲ ፕሬዚዳንት ችሮታው አየለ 
(ዶ/ር) በበኩላቸው፤ ዩኒቨርስቲው ቡና ላይ በበላይነት 

እንዲሠራ ፈቃድ የተሰጠው መሆኑንና  ሦስት ጊዜ 
የቡና ሲምፖዚየሞችን ማካሄዱን አስታውሰዋል።

በቀጣይ በሚካሄደው አራተኛው የቡና 
ሲምፖዚየም የምርምር ሥራዎች ከማቅረብ ባለፈ 
ለቡና ምርምር ማዕከሉ የገቢ ማሰባሰቢያ መርሐ ግብር 
ይከናወናል ብለዋል።

እንደ ፕሬዚዳንቱ ገለጻ፤ የምርምር ማዕከሉን 
ለመገንባት የቦታ መረጣው ተጠናቋል። ግንባታውን 
በአራት ዓመት ውስጥ ለማጠናቀቅ ዕቅድ ተይዟል።

ባለፈው ዓመት በተሠራ ጥናት መሠረት የማዕከሉ 
ግንባታ አንድ ነጥብ አንድ ቢሊዮን ብር እንደሚፈጅ 
አመላክተዋል።  

የዘንድሮ ዓመት ከግንባታ ዋጋ ጭማሪው አንጻር 
የተሻሻለ ዋጋ እየተሠራ ስለሆነ ሲጠናቀቅ ይፋ 
ይደረጋል ሲሉ አስረድተዋል።

ሁሴን ሁሴን አንቦ (ዶ/ር) ፣                                                                      ችሮታው አየለ (ዶ/ር)      

ቃልኪዳን አሳዬ

አዲስ አበባ፦ ዓውደርዕዩ ለአፍሪካ ኅብረት ጉባኤ 
ተሳታፊዎች ክፍት መሆኑ ለዲፕሎማሲው እድገት 
ትልቅ ፋይዳ አለው ሲሉ ዓውደርዕዩን የጎበኙ የአዲስ 
አበባ ነዋሪዎች ገለጹ።

የውጭ ጉዳይ ሚኒስቴር ከኢትዮጵያ ፕሬስ 
ድርጅት ጋር በመተባበር “ዲፕሎማሲያችን ለብሔራዊ 
ጥቅማችን” በሚል መሪ ሀሳብ በሳይንስ ሙዚየም 
ያዘጋጀው ዓውደርዕይ በተለያዩ የማኅበረሰብ ክፍሎች 
በመጎብኘት ላይ ይገኛል።

የዓውደርዕዩ ጎብኚ አቶ ያሬድ ፍቅሬ እንደተናገሩት፤ 
ከኅብረቱ ጉባኤ ጎን ለጎን ዓውደ ርዕዩ ለጎብኝዎች ክፍት 
መሆኑን እንደመልካም አጋጣሚ በመጠቀም ለተሳታፊ 
ሀገራት መሪዎች በማስጎብኘት ኢትዮጵያ ለአፍሪካውያን 
ነፃነት የከፈለችውን ዋጋ እንዲገነዘቡ ማድረግ ይገባል።

ኢትዮጵያ በአፍሪካ አንድነት ድርጅት ምስረታ፣ 
በተባበሩት መንግሥታት አባልነትና በዓለም አቀፍ 
ግንኙነቶች ያላት ልምድ ለሌሎች ሀገራት እንደተሞክሮ 
ሊወሰድ የሚገባ ነው ያሉት አቶ ያሬድ፤ ሀገራቱ ቀደምት 

መሪዎቻቸው ለአፍሪካ አንድነት ድርጅት ምሥረታና 
ፓን አፍሪካኒዝምን ለማራመድ ያደረጉትን አስተዋፅዖ 
እንዲገነዘቡ ዓውደርዕዩ እንደሚረዳ ጠቁመዋል።

እንዲሁም ታሪካቸውን ወደኋላ ሄደው 
እንዲመረምሩ እንደሚረዳቸውና የዓድዋ ድል የጥቁር 
ሕዝቦች ድል መሆኑን ተገንዝበው የኢትዮጵያ ታሪክ 
የእነሱም በመሆኑ የኔነት ስሜት እንዲሰማቸው ያግዛል 
ብለዋል።

በሀገር ደረጃ የተዘጋጀው ይህ ዓውደርዕይ በአህጉር 
ደረጃ እንዲዘጋጅና የዓለም ሀገራት በአፍሪካ የተፈጥሮ 
ፀጋ ላይ ማተኮር ብቻ ሳይሆን ታሪክና ማንነቷን አውቀው 
አብሮ መሥራት የሚቻልበትን ዓውድ እንዲፈጥሩ 
እንደሚያግዝ አቶ ያሬድ አመላክተዋል።

አቶ ሰውነት አበጀ በበኩላቸው፤ የአፍሪካ ኅብረት 
ከተመሠረተ ረጅም ዓመታትን ማስቆጠሩን ጠቅሰው፤ 
በወቅቱ የነበሩ አፍሪካውያን እህትና ወንድሞቻችን 
ኢትዮጵያ የተጫወተችውን ሚና ያውቁታል፣ ለቀዳማዊ 
ዓፄ ኃይለሥላሴ ትልቅ ቦታ አላቸው ብለዋል።

ነገር ግን አሁን ያለው የአፍሪካ ትውልድ ይህን 
ታሪክ ሊዘነጋው የሚችልበት እድል ሰፊ ነው ያሉት 

አቶ ሰውነት፤ ዓውደርዕዩ ይህን ክፍተት ሊሞላ የሚችል 
በመሆኑ ለኅብረቱ ስብሰባ የሚመጡ መሪዎችና 
ልዑካኖቻቸው ከነቤተሰቦቻቸው የሚመጡበት 
አጋጣሚ ሰፊ በመሆኑ ዓውደርዕዩን ሊጎበኙት ይገባል 
ብለዋል።

አያይዘውም ዓውደርዕዩ ኢትዮጵያ ለአፍሪካ 
ኅብረት መመሥረትና በዓድዋ ድል ለጥቁር ሕዝቦች 
ስላደረገችው አስተዋፅዖ እንዲሁም ስለ ሌሎች በርካታ 
ጉዳዮች ግንዛቤ ይፈጥርላቸዋል። እያንዳንዱ ጎብኚ 
ኢትዮጵያ የት እንዳለችና ምን እየሠራች እንደሆነ 
እንዲገነዘብ ያደርጋል ነው የሚሉት።

የኢትዮጵያ ዲፕሎማሲያዊ ታሪክ የሌሎች የአፍሪካ 
ሀገራትም በመሆኑ ሊያውቁት ይገባል ያሉት ደግሞ 
ወይዘሮ ማኅደር አሥራት ናቸው።

ወይዘሮ ማኅደር አክለውም ሀገራቱ የኢትዮጵያን 
አቅም መገንዘባቸው በቀጣይ ለሚያደርጉት 
ዲፕሎማሲያዊ ግንኙነት አጋዥ እንደሚሆን ተናግረዋል። 
መላው ኢትዮጵያውያን የሀገራቸውን የዲፕሎማሲ 
ታሪክ መረዳት እንዲችሉ ዓውደርዕዩ በሌሎች የሀገሪቱ 
ክፍሎችም ሊዘጋጅ እንደሚገባ ጠቁመዋል።

ዓውደ ርዕዩ ለአፍሪካ ኅብረት ጉባኤ ተሳታፊዎች ክፍት መሆኑ 
ለዲፕሎማሲው እድገት ትልቅ ፋይዳ አለው

አቶ ያሬድ ፍቅሬ ወይዘሮ ማኅደር አሥራት አቶ ሰውነት አበጀ

ዜና

ከ1ኛው ገጽ የዞረ

ከ1ኛው ገጽ የዞረ

«አማርኛ የአፍሪካ ኅብረት የሥራ ቋንቋ ከሆነ 
የኢትዮጵያ ተሰሚነት ይጨምራል»

ዳግማዊት አበበ 

አዲስ አበባ፡- የአማርኛ የአፍሪካ ኅብረት አንድ 
የሥራ ቋንቋ መሆን ኢትዮጵያ ያላትን ተሰሚነት ከፍ 
ያደርገዋል ሲሉ በባህርዳር ዩኒቨርሲቲ የሥነልሳን 
መምህሩ ዶክተር ጋሻው አሩቴ ገለጹ።

ዶክተር ጋሻው አሩቴ ለኢትዮጵያ ፕሬስ ድርጅት 
እንደገለጹት፤ አማርኛ በሀገሪቱ ሰፊ ስርጭት ያለው 
ቋንቋ ነው። ቋንቋው በአፍሪካ ኅብረት የሥራ ቋንቋ 
ከተደረገ የኢትዮጵያ ያላትን ተሰሚነት ከፍ የሚያደርግ 
ይሆናል።

በተጨማሪም ኢትዮጵያን ለማስተዋወቅና 
ለመወከል ከፍ ያለ ጠቀሜታ ይኖረዋል ሲሉ 
ገልጸዋል።

ዶክተር ጋሻው፤ አፍሪካ ኅብረት ሲመሠረት የነበረ 

ቋንቋ በመሆኑ አብሮ መቀጠል ነበረበት። ሆኖም አሁን 
ጥያቄው መነሳቱ ኢትዮጵያ ሉዓላዊነቷን አስጠብቃ 
እንድትቀጥል ትልቅ አስተዋጽኦ ይኖረዋል ሲሉም 
አክለዋል።

ቋንቋው ኢትዮጵያ ያላትን ተሰሚነት በመጨመር 
በአፍሪካ ኅብረት ላይ የነበራትን እንዲሁም አሁን 
ያላትን ጉልህ ሚና የበለጠ የሚያሳይ ይሆናልም 
ብለዋል።

አሁን ላይ የአፍሪካ ኅብረት የሥራ ቋንቋ ሆነው 
እያገለገሉ ያሉ አብዛኞቹ ቋንቋዎች አፍሪካን  የሚወክሉ 
አይደሉም ያሉት ዶክተር ጋሻው፤  አማርኛ እንደ አንድ 
የሥራ ቋንቋ ሆኖ ቢካተት ግን  ከኢትዮጵያ አልፎ 
የአፍሪካን ተሰሚነት የሚያሳድግ ይሆናል  ብለዋል።

ይህም አፍሪካ የራሷን ችግር በራስ መፍታት 
የሚለውን አካሄድ ይበልጥ የሚያጎለብት ነው። ከዛ 

ባለፈም ቋንቋው  አንድ ደረጃ እንዲያድግ ይረዳዋል 
ሲሉ አክለዋል።

አንድ ቋንቋ አደገ የሚባለው አገልግሎቱ እየሰፋ 
ሲሄድ ነው ያሉት ዶክተር ጋሻው ጥያቄው ተቀባይነት 
ካገኘ ቋንቋው ዓለም አቀፍ ተቀባይነቱ የሚጨምር 
ይሆናል ብለዋል።

አማርኛ ቋንቋ ላይ የተለያዩ ጥናቶች በተለያዩ 
ጊዜያት ሲከናወኑ ቆይተዋል ያሉት ዶክተር ጋሻው፤ 
የባሕርዳር ዩኒቨርሲቲ ቋንቋውንም ለማሳደግ በዓለም 
አቀፍ ደረጃ አማርኛን ከሚያስተምሩ ዩኒቨርሲቲዎች 
ጋር እየሠራ ይገኛል ብለዋል።

የኢትዮጵያ ውጪ ጉዳይ ሚኒስቴር በአዲስ 
አበባ በተካሄደው 44ኛው የአፍሪካ ኅብረት ሥራ 
አስፈጻሚዎች ምክር ቤት ስብሰባ ላይ አማርኛ የአፍሪካ 
ኅብረት የሥራ ቋንቋ እንዲሆን መጠየቁ ይታወሳል።

- ጋሻው አሩቴ (ዶ/ር) 
በባሕርዳር ዩኒቨርሲቲ የሥነልሳን መምህር 

ሁሉን አቀፍ ሥምምነቱ ሀገራቱ ያላቸውን  
ዲፕሎማሲያዊ ግንኙነት የበለጠ ያጠናክራል 
ያሉት አምባሳደር ታዬ፤ የተደረገው ስምምነት 
በኢኮኖሚያዊና ፖለቲካዊ ጉዳዮች ላይ ያላቸውን 
ትብብር ከፍ የሚያደርግ ነው ብለዋል።

የአንጎላው የውጭ ጉዳይ ሚኒስትር ቴት 
አንቶኒዮ በበኩላቸው፤ ሥምምነቱ ሁለቱ ሀገራት 
ረዥም ዘመን ያስቆጠረውን ወዳጅነታቸውን ወደ 
ላቀ ደረጃ የሚያሸጋግር እንደሆነ ጠቁመዋል።

ሥምምነት በተደረሰባቸው ኢኮኖሚያዊና 
ፖለቲካዊ ጉዳዮች የሀገራቱን ብሔራዊ ጥቅም 
የሚያስጠብቁና የጋራ ተጠቃሚ የሚያደርጉ መሆኑን 
ጠቅሰዋል። ሀገራቱ የሚኒስትሮች የጋራ ኮሚሽን 
በማቋቋም በንግድ፣ በቱሪዝም፣ በግብርና እንዲሁም 
በአቪዬሽን ኢንዱስትሪ መስኮች በትብብር 
ለመሥራት ሥምምነት መፈራረማቸውን ገልጸዋል።

የኢትዮጵያ አየር መንገድ ወደ አንጎላ 
የሚያደርገውን በረራ ማሳደግ በሚቻልባቸው 
መንገዶች ላይ ከስምምነት መድረሳቸውንም 
በመግለጽ፤ ስምምነቱ ሀገራቱ ከዚህ ቀደም 

ያላቸውን ግንኙነትና ትብብር የሚያጠናክር መሆኑን 
አመላክተዋል። 

በተጨማሪም አምባሳደር ታዬ ከደቡብ አፍሪካ 
የውጭ ጉዳይ ሚኒስትር ናሌዲ ፓንዶር ጋር 
በትምህርት፣ በቴሌኮም፣ በቴክኖሎጂ፣ በጸጥታና 
ደህንነት፣ በዕውቀት ሽግግርና በሌሎች ዘርፎች 
በትብብር ለመሥራት ስምምነት መደረጉን ገልጸዋል።

በሌላ በኩል አምባሳደር ታዬ አፅቀሥላሴ 
ከዚምባቡዌ የውጭ ጉዳይና ዓለምአቀፍ ንግድ 
ሚኒስትር ፍሬዲሪክ ሻቫ ጋር ተወያይተዋል። 

የውጭ ጉዳይ ሚኒስትር አምባሳደር ታዬ 
አፅቀሥላሴ እንደገለጹት፤ የኢትዮ-ዚምባቡዌ 
ግንኙነት ለበርካታ ዓመታት የቆየ ነው።

የሁለቱ ሀገራት ዘመን ተሻጋሪ አጋርነት 
በመተማመን ላይ የተመሠረተ መሆኑን ጠቅሰው 
የሀገራቱን የቆየ ወዳጅነት በተለያዩ መስኮች አጠናክሮ 
ለማስቀጠል ኢትዮጵያ አበክራ እንደምትሠራ 
ገልጸዋል። 

በኢትዮጵያና በዚምባቡዌ መካከል በተለያዩ 
የትብብር መስኮች የተመሠረተውን ዲፕሎማሲያዊ 

ግንኙነት ለማጠናከር እንደሚሠሩ በመግለጽ በተለያዩ 
ጉዳዮች ላይ በጋራ ለመሥራት መወያየታቸውን 
ጠቁመዋል።

የዚምባቡዌ የውጭ ጉዳይና ዓለምአቀፍ ንግድ 
ሚኒስትር ፍሬዲሪክ ሻቫ በበኩላቸው፤ ውይይቱ 
የጋራ ተጠቃሚነትን የሚያጎለብት በግብርና፣ 
በቴክኖሎጂና ሌሎች መስኮች ላይ ያተኮረ  
ነው። 

ውይይቱም የሁለቱ ሀገራት የጋራ ተጠቃሚነትን 
ማዕከል ያደረገ ነው ያሉት ሚኒስትሩ አጋርነቱን 
ለማጠናከር ከመግባባት ላይ ተደርሷል ነው ብለዋል።

የሁለቱ ሀገራት ሚኒስትሮች በሁለትዮሽና 
በባለብዙ ወገን ጉዳዮች ትብብር ላይ መምከራቸውን 
ጠቅሰው በተለይም የሁለትዮሽ ግንኙነታቸውን 
ወደ ላቀ ደረጃ ለማድረስ የሚያስችል ውይይት 
ማድረጋቸውን ጠቁመዋል።

አምባሳደር ታዬ ከብሩንዲ፣ ከካሜሮን፣ ከአንጎላ 
እና ከቤኒን አቻቸው ጋር በሁለትዮሽና ባለብዙ 
ወገን የዲፕሎማሲ ግንኙነት ዙሪያ መምከራቸውም 
ታውቋል። 

ኢትዮጵያ ከአፍሪካ ሀገራት ጋር ያላትን ...

የተጀመሩ ጥረቶችን  ማስቀጠል የመንግሥት ጽኑ አቋም 
መሆኑን የብልጽግና ፓርቲ የሕዝብ ግንኙነትና የውጭ 
ጉዳይ  ዘርፍ ኃላፊ  አቶ አዲሱ አረጋ ገለጹ። ሰሞኑን በተለያዩ 
ክልሎች ከተደረጉ ሕዝባዊ ውይይቶችም ጠቃሚ ግብዓት 
መገኘቱን ተናግረዋል።

አቶ አዲሱ  ሰሞኑን የተካሄዱ  የሕዝብ ውይይት 
መድረኮችን  ዓላማና ስኬት አስመልክተው ለኢትዮጵያ 
ፕሬስ ድርጅት እንደገለጹት፣ የመንግሥት ከፍተኛ አመራሮች  
እስከታች ወርደው ከሕዝቡ ጋር ውይይት እንዲያደርጉ 
የተፈለገበት ዋነኛ ምክንያት፣ በመንግሥት የሚወርዱ ሀገራዊ 
አጀንዳዎች  ተግባራዊነታቸው ያለበትን ደረጃ ለመረዳትና  
አሁናዊውን የሕዝብ ጥያቄ በተገቢው መንገድ በማጤን ዘላቂ 
መፍትሄ ለመስጠት ነው። 

በዚህም መሠረት የጸጥታ ችግር፣ የኑሮ ውድነት፣ 
የመልካም አስተዳደር ችግሮችና  ሥራ አጥነት  በቅደም 
ተከተል ከሕዝቡ የተነሱ ቁልፍ  ጉዳዮች መሆናቸውን አቶ 
አዲሱ ገልጸዋል።

የለውጡ መንግሥት ወደ ሥልጣን ሲመጣ ዘላቂ 
ሰላም፣ ሁለንትናዊ ብልጽግና፣ ጠንካራ ዲፕሎማሲና አሳታፊ 
የዴሞክራሲ ሥርዓት መዘርጋትና ማረጋገጥ ዋና ዋና ዓላማዎቹ 
መሆናቸውን ያወሱት አቶ አዲሱ፣ ከዚህ አንጻር ብዙ ስኬቶች 
ቢመዘገቡም በጠብመንጃ ሥልጣን የመያዝ ባሕልና ከነጠላ 
ትርክት ጋር ተያይዞ በሚፈጠሩ ችግሮች ሀገሪቱ ከጦርነት 
አዙሪት እንዳትወጣ እንቅፋት መሆኑን ጠቅሰዋል። 

ከሕዝቡ የተነሳው አንኳር አጀንዳም የሰላም እጦት 
ነው ያሉት አቶ አዲሱ፤ ይህ ደግሞ በመንግሥት ጥረት 

ብቻ ሳይሆን የአማጺ ቡድኖችን የሰላም ፍላጎት  ጭምር 
እንደሚሻም አስገንዝበዋል። 

መንግሥት የሰሜኑ ጦርነት በሰላማዊ መንገድ 
እንዲቋጭ ረጅም ርቀት እንደሄደ ሁሉ በኦሮሚያ 
የሚስተዋለውን የጸጥታ ችግር በሰላማዊ መንገድ ለመፍታት 
ከሸኔ ጋር ለመነጋገር ለሁለት ዙር ወደ ታንዛኒያ አቅንቶ 
እንደነበር ያወሱት አቶ አዲሱ፣ አሁንም ቢሆን መንግሥት 
የሕዝቡን ጥያቄ በማክበር ከሸኔ ጋርም ሆነ በአማራ ክልል 
ከሚንቀሳቀሱ ታጣቂዎች ጋር ሕገመንግሥቱን ባከበረ መልኩ 
ንግግር እንደሚቀጥል አስታውቀዋል። 

ሆኖም ከሰላም ጥረቱ በተጓዳኝ  የግጭት መንስኤ 
የሆነውን ነጠላ ትርክት በማረም  ሁሉምጋ  ሀገራዊ እይታ 
እንዲኖር የተጀመረው እንቅስቃሴ ተጠናክሮ ይቀጥላል 
ብለዋል። 

ሕግ ማስከበር የመንግሥት ቀዳሚ ተግባር እንደመሆኑ 
መጠን በአሁኑ ጊዜ በአማራና በኦሮሚያ መከላከያ ኦፕሬሽን 
እየወሰደ መሆኑን ጠቁመው፤ ከዚህ አንጻር  ከፍተኛ የጸጥታ 
ችግር የነበረባቸው አካባቢዎች መሻሻል ማሳየታቸውን 
ገልጸዋል።

  መንግሥት ለሰላምና ለዴሞክራሲ ሥርዓት ባለው ጽኑ 
ፍላጎት በፖለቲካ አመለካከታቸው ብቻ  ከሀገር የተሰደዱ 
የፖለቲካ ፓርቲዎች ወደ ሀገር እንዲገቡ ብቻ ሳይሆን እስከ 
ፓርላማ በመዝለቅ ሕዝባቸውንና ሀገራቸውን እንዲያገለግሉ 
ሁኔታ ማመቻቸቱን ጠቁመው፤ የዴሞክራሲ ሥርዓት 
ግንባታ እንዲጎለብትም እንደ ምርጫ ቦርድ፣ ሠብዓዊ መብት 
ኮሚሽንና ሀገራዊ ምክክር ኮሚሽን ያሉ ገለልተኛ  ተቋማት 
ማቋቋሙን አስረድተዋል።

 በምርጫ ቦርድ ገለልተኝነትም የተመሰከረለትና 
ተዓማኒ ምርጫ ማካሄድ መቻሉ ለዴሞክራሲ ግንባታ ጥሩ 
ጅምር ላይ ለመሆናችን አንዱ ምሳሌ መሆኑን ተናግረዋል። 

ኢትዮጵያ በተፈጥሮ ሀብት የበለጸገች ሀገር መሆኗ 
ብዙ ቢነግርላትም ያለመታደል ሆኖ ሕዝቦቿ ዛሬም ከችግር 
አልተላቀቁም ያሉት ኃላፊው፤ ነገር ግን ያለውን ሀብት አሟጦ 
በመጠቀም  በምግብ ራስን መቻል ብቻ ሳይሆን ሁለንተናዊ 
ብልጽግናን ለማረጋገጥ መንግሥት  የስንዴን ምርት ጨምሮ 
ለግብርና ሴክተሩ ልዩ ትኩረት መስጠቱን ጠቁመዋል።

ከዚህም ባሻገር እንደ  ገበታ ለሀገርና የሌማት ትሩፋት 
ያሉ ታላላቅ ሀገራዊ ፕሮጀክቶች ረገድ ብዙ ሥራዎችን 
መሥራቱን አመላክተው፤ ስንዴ ከውጭ ማስገባት ቀርቶ ወደ 

ውጭ መላክ መጀመር አንዱ የሁለንተናዊ ብልጽግና ስኬት 
አመላካች ነው ብለዋል። 

ኑሮ ወድነትን በተመለከተ አቶ አዲሱ እንደተናገሩት፣ 
በኮሮና ወረርሽኝና በሩሲያ-ዩክሬን ጦርነት ክፉኛ የተጓዳው 
የዓለም ኢኮኖሚ በአሁኑ ጊዜ የሁቲ አማጺያን በቀይ 
ባሕር ላይ በዓለም ንግድ እንቅስቃሴ ላይ የደቀኑት አደጋ 
ለኢትዮጵያም ትልቅ ፈተና ሆኗል። ያም ሆኖ ግን ኢትዮጵያ 
ኑሮ ውድነቱን ለመግታት በዋናነት ምርትና ምርታማነት 
ለማሳደግ ጠንክራ እየሠራች መሆኑንና ይህ በእንዲህ እንዳለ 
ያለውን ምርት ለሁሉም ዜጋ በፍትሐዊ ዋጋ እንዲዳረስ  
የተጀመረው ክትትል ተጠናክሮ ይቀጥላል ብለዋል። 

ሥራ አጥነትን ለመቅረፍ ሀብት እንደ መሬት ያሉትን 
የተፈጥሮ ሀብቶች በማቅረብ፣ ሰፊ የብድር አቅርቦት 
በማመቻቸት እንዲሁም ያሉትን የቢሮክራሲ አሠራሮች 
በመፈተሽና ርምጃ በመውሰድ ለበርካታ ወጣቶች የሥራ 
እድል ለመፍጠር በቁርጠኝነት እንደሚሠራ ተናግረዋል። 

እንደ አቶ አዲሱ ማብራሪያ፣ በዲፕሎማሲ ረገድ 
የተመዘገቡ ስኬቶች  በውይይት መድረኩ የሕዝቡን 
እውቅና ተችረዋል። ከፍተኛ  ጫና ውስጥ ሆኖ የዓባይ 
ግድብ ግንባታን ወደመጨረሻ ምዕራፍ ማምጣት፣ በምግብ 
ዋስትናና በአረንጓዴ ዐሻራ ለአግሪኮላ ሽልማት መብቃት፣ 
የሰሜኑን ጦርነት በአፍሪካ ጥላ ሥር እንዲታይ በማድረግ 
በሰላም መፍታት የተመዘገቡ የዲፕሎማሲ ድሎች ናቸው። 

መንግሥት የሕዝቡን ጥያቄ በማክበር፣ ምስጋናውንም 
በይበልጥ በማጎልበት  አቅሙን አሟጦ ሀገራዊ ጉዳዮች ላይ 
የጀመረውን ሥራ እውን ያደረጋል ያሉት አቶ አዲሱ፤ ሆነ 
ብሎ  ሀገራዊ  ጉዳዮችን  ለማሳነስ ብሎም የሕዝብና የሀገር 
ጥቅምን ለመጉዳት የሚሠሩ አካላት ላይ  ሕጋዊ ርምጃ 
በሂደት እንደሚወሰድም አስታውቀዋል። 

በተለያዩ አካባቢዎች የሚስተዋሉ ችግሮችን  ...

ዛሬ በሚጀመረው 37ኛው ...
 የልዑካን ቡድኖቻቸው አማካኝነት ይሳተፋሉ።

በጉባኤው ከአፍሪካ ውጭ ከሆኑ ሀገራት ስድስት መሪዎች 
እንደሚሳተፉ ጠቁመው፤ 13 የሚሆኑ ዓለም አቀፍ የድርጅት 
ኃላፊዎችም እንደሚገኙም አመላክተዋል። ጉባኤው “አፍሪካና 
ትምህርት” በሚል ርዕሰ ጉዳይ እንደሚካሄድ ጠቅሰው፤ በጉባኤው 
በአፍሪካ በትምህርቱ ዘርፍ ምን ሲከናወን እንደቆየ እና በዚህም 
የነበሩ ክፍተቶች እንደሚዳሰሱ አስረድተዋል።

በኢትዮጵያ በመንግሥት በኩል በትምህርት ዘርፉ ላይ 
በፖሊሲና በአሠራር በኩል የተወሰዱ ማሻሻያዎች እንዳሉ 
አስታውሰው፤ ለትምህርት ጥራት የመንግሥት ሚና ብቻውን ለውጥ 
እንደማያመጣ ጠቁመዋል። በኢትዮጵያ ኅብረተሰቡን በማሳተፍ 
“ትምህርት ለትውልድ” የተሰኘ ሀገራዊ ንቅናቄ ከባለፈው ሰኔ 
ወር ጀምሮ ተግባራዊ ማድረግ መጀመሩን ተናግረዋል። በገንዘብ፣ 
በዕውቀት እና በቁሳቁስ እስካሁን 21 ቢሊዮን ብር የሚደርስ ድጋፍ 
መደረጉን አስረድተዋል።

 በንቅናቄው ሀብት በማሰባሰብም ባለፉት ስድስት ወራት 
ሦስት ሺ 180 የቅድመ አንደኛ ደረጃ ትምህርት ቤቶች፣ ከ10 ሺ 
በላይ አንደኛ ደረጃ ትምህርት ቤቶች እና አንድ ሺ 494 ሁለተኛ 
ደረጃ ትምህርት ቤቶች ጥገና እንደተደረገላቸው ጠቁመዋል። 
በመላ አገሪቱ በተለያዩ አካባቢዎች አንድ ሺ 366 የአንደኛ ደረጃ 
ትምህርት ቤቶች እንዲሁም 236 ሁለተኛ ደረጃ ትምህርት ቤቶች 
መገንባታቸውን ገልጸዋል።

በትምህርት ቤት ምገባ ፕሮግራምም ከቅድመ አንደኛ ደረጃ 
እስከ 8ኛ ክፍል ለሚገኙ ተማሪዎች ከመንግሥት፣ ከኅብረተሰቡና 
ከልማት አጋሮች በድምሩ ከ10 ነጥብ ሦስት ቢሊዮን ብር በላይ 
መሰብሰቡን የጠቆሙት ሚኒስትር ዴኤታዋ፤ ከስድስት ሚሊዮን 
በላይ ተማሪዎች የምገባ መርሐ ግብር ተጠቃሚዎች መሆናቸውን 
አብራርተዋል። በጉባኤው ኢትዮጵያ በአጠቃላይ በትምህርቱ ዘርፍ 
ያገኘችውን ውጤት ልምድ የምታካፍልበት እና ከሌሎች የአፍሪካ 
ሀገራትም ልምድ የምትቀስምበት እንደሚሆን ተናግረዋል።

እንደ ወይዘሮ ሠላማዊት አባባል፤ የኅብረቱ የመሪዎች 
ስብሰባ እየተደረገ በጎንዮሽ ኢትዮጵያ የምታዘጋጃቸው ሁለት 
ትልልቅ ጉባኤዎች በዓድዋ ሙዚየም ይደረጋሉ። ጉባኤዎቹ  
“የዲጂታላይዜሽን መስፋፋት ለአፍሪካ ትራንስፎርሜሽን “ እና 
“የአፍሪካ የምግብ ሉዓላዊነትን ማረጋገጥ” በሚሉ አጀንዳዎች ላይ 
የሚያተኩሩ ናቸው። ጉባኤውን ለመዘገብ ከመላው ዓለም 500 
የሚሆኑ ጋዜጠኞች የሚመጡ ሲሆን በአጠቃላይ አንድ ሺ የሚሆኑ 
መገናኛ ብዙኃን ሁነቱን ይዘግባሉ።

ጉባኤው በኢትዮጵያ መደረጉ ኢኮኖሚያዊና ፖለቲካዊ 
ጠቀሜታዎች እንዳሉት የተናገሩት ሚኒስትር ዴኤታዋ፤ 
የኢትዮጵያን ብሔራዊ ጥቅሞች ማስከበር እንዲቻል በመንግሥት 
በኩል የሚወሰዱ እርምጃዎች ምን እንደሆኑ ማብራሪያዎችን 
ለመስጠት እና አጋር አካላትን ለማግኘት ትልቅ ጥቅም እንዳለው 
አመላክተዋል።

ጉባኤው በተሳካ መልኩ እንዲጠናቀቅና አዲስ አበባን ለነዋሪዎቿ 
እና ለእንግዶቿ ምቹ ለማድረግ በፀጥታ ኃይሉ በኩል የኦፕሬሽን 
ሥራዎች መሠራታቸውን ገልፀዋል። ኅብረተሰቡ የኅብረቱ ጉባኤ 
እስኪጠናቀቅ ከፀጥታ አካላት ጋር እንዲተባበርና የተለየ አጠራጣሪ 
ነገር ሲያጋጥም ለፀጥታ አካላት ጥቆማ እንዲሠጥ ጠይቀዋል።

አቶ አዲሱ አረጋ

ወቅታዊ እና ቃለ ምልልሶች

ወደ ገጽ 7 ዞሯል

አዲስ ዘመን፡- ቆይታችንን አፍሪካን የዞሩት 
ለምንድን ነው? ከሚለው ጥያቄ እንጀምር?

ወ/ሮ ሕይወት፡- 13 የአውሮፓ አገራት 14ኛ 
አሜሪካን ጨምረው ጀርመን በርሊን ላይ አፍሪካን 
እንዴት እንከፋፍላት ብለው 104 ቀን የፈጀ ውይይት 
አካሂደዋል፡፡ እስከ አሁን ድረስ ከአፍሪካ ሰዎችን 
ወስደናል፤ ነገር ግን አፍሪካ ከሌላው ዓለም የተለየ 
ብዙ ሃብት ስላላት ይህንን ሃብቷን እንዴት እንውሰድ? 
ብለው ተወያይተዋል፡፡ ያንን ሳውቅ አሁንም 
እያደረጉት ያለውን ስታዘብ እነርሱ ተግባብተው 
ለመቀራመት ሲሞክሩ፤ እኛ ተግባብተን መኖር እንዴት 
ያቅተናል!? የሚል ቁጭት አደረብኝ፡፡   

አፍሪካውያን የሚታይ እና የሚጨበጥ ሃብት 
አለን። የአፍሪካን ያህል ሃብት የሌላቸው ሌሎች 
አህጉሮች ውስጥ ያሉ አገሮች የአፍሪካን ወርቅ እና 
ማዕድን እየዘረፉ ለአፍሪካ ገንዘብ ብቻ በማበደር 
በወለዱ ሲኖሩ እያየን ነው። ሰዎቻችንን ከመውሰድ፣ 
በባርነት ከመግዛት አልፈው ሃብታችንን በመውሰድ 
እነርሱ ጠግበው እየኖሩ ነው፡፡ ይህንን በደንብ 
በመረዳት ለሌሎች ለማስገንዘብ ስል ‹‹አፍሪካውያን 
በሰላም ተግባብተን እንኑር ›› የሚል ፕሮጀክት 
በመቅረፅ በወቅቱ የኢትዮጵያ ጠቅላይ ሚኒስትር 
ለነበሩ አቶ መለስ ዜናዊ እና በጊዜው የውጪ ጉዳይ 
ሚኒስትር ለነበሩት አቶ ስዩም መስፍን ደብዳቤ 
ፃፍኩኝ፡፡ 

ይህ ለእኔ የተለመደ አካሔድ ነው፡፡ አፍሪካውያን 
ከቅኝ ግዛት መላቀቃቸው ትልቅ ነገር ነው፡፡ ነገር 
ግን አሁንም አንዳንድ የሚያስቆጩ ነገሮች አሉ፡፡ 
የተለያዩ የአፍሪካ አገሮች ሔጃለሁ፡፡ አሁንም በቅኝ 
ገዢዎቻቸው ተፅዕኖ ውስጥ ናቸው። ከስማቸው 
ጀምሮ በራሳቸው ቋንቋ እና ባሕል ላይ የተመሠረቱ 
አይደለም፡፡ እኔ ስሜ ሕይወት አዳነ ነው፡፡ ስሜ 
በአማርኛ ትርጉም ያለው ነው። እነርሱ ግን ጆን፣ ቶም 
እያሉ በቅኝ ገዢዎቻቸው ቋንቋ ባሕላቸውን በማያሳይ 
እና ለእነርሱ ትርጉም በማይሰጥ መልኩ የሚጠሩ  
ናቸው፡፡ ይህ ተራ ይመስላል፤ ነገር ግን ትልቅ ነገር 
ነው፡፡ ጉዳዩ ከዚህ ይጀምራል፡፡ እቅዴን ለኢትዮጵያ 
መንግስት ብቻ ሳይሆን ለአፍሪካ ሕብረትም አስገባሁ፤ 
በሁለቱም በኩል ተቀባይነትን አገኘ፡፡  

በእርግጥ አፍሪካ ሕብረት ላይ ይኸው ተመሳሳይ 
ሃሳብ ተደጋግሞ ይነሳል፡፡ ይህንን የመሳሰሉ 

በአፍሪካ ሕብረት አማካኝነት ወጣቶች፣ ምክር ቤቶች 
እና የአገር መሪዎች ሳይቀሩ ተዘጋጅተው ይጠብቁን 
ነበር፡፡ 

የዩኒቨርሲቲ ተማሪዎች ተዘጋጅተው ይጠብቁን 
ነበር፡፡ ዩኒቨርሲቲ ብቻ ሳይሆን የመጀመሪ ደረጃ 
ትምህርት ቤቶች ሳይቀር ሔደን ስለሰላም ስንወያይ 
ነበር፡፡ ጫካ ውስጥ ስንሔድ የአገር ሽማግሌዎችን 
እናገኛለን፡፡ በገጠር ስናልፍ እርሻ ውስጥ ሰዎች 
ተሰብስበው ይጠብቁን ነበር። በየአገሩ ችግኝ እየተከልን 
መልዕክታችንን እያስተላለፍን ነበር፡፡ በተጨማሪ 
የአፍሪካ ሕብረት ያዘጋጀውን በራሪ ወረቀትም በየአገሩ 
እንበትን ነበር፡፡ አንደኛው የአፍሪካ ሕብረት ከመሪዎች 
ጋር የለኮሰው ችቦ ሲሆን፤ ሁለተኛውን የሰላም ችቦ 
በየአገሩ እየሄድን ያበራነው እኛ ነን፡፡    

በየአገሩ ስንዞር የአፍሪካ ሕብረት ለአፍሪካውያን 
ምን ማለት እንደሆነ፤ እኛ አፍሪካውያን ሰላምን 
እንዴት እናስፍን፤ የሚያጋጨን ነገር ምን እንደሆነ 
እንነጋገር፤ በተጨማሪ እርስ በእርስ የሚያጋጨን 
ምንድን ነው? እያልን አወያይተናል፡፡ ለምሳሌ እኛ 
የተነሳነው ከአፍሪካ ሕብረት ካለባት አዲስ አበባ ነው። 
መነሻችንም “ጦርነት ይብቃ፤ ሰላም ይስፈን!” የሚል 
ነበር፡፡ የጦር መሳሪያ ማከማቻ መሆን የለብንም፤ 
የሰው ልጅ በመጨረሻ መስማማቱ አይቀርም፤ ስለዚህ 
በአህጉር ደረጃ የታወጀ የሠላም ጥሪ ስለመኖሩ 
እንናገር ነበር። እኛ እንደተመለከትነው አፍሪካውያን 
ጦርነት አይፈልጉም። የአፍሪካ ሕብረት የሠላም እና 
መረጋጋት ክፍል ደግፎናል፡፡ ስለሰላም በመኪና እና 
በእግራችንም ብዙ በመጓዝ ቅስቀሳ አድርገናል፡፡ እኛ 
አፍሪካውያን ነፃ ከወጣን በኋላ የጎዳን ዘረኝነት እና 
የሰላም እጦት ነው፡፡   

አዲስ ዘመን፡- ፓና አፍሪካኒዝም እና 
የአፍሪካ ሕብረት አመሰራረትን በተመለከተ ምን 
ይላሉ? 

ወ/ሮ ሕይወት፡- አፍሪካኒዝም ብቻ ሳይሆን 
በ18ኛው ክፍለ ዘመን ኢትዮጵያኒዝም የሚል ንቅናቄ 
በስፋት ሲካሔድ ነበር፡፡ የመጀመሪያው የጥቁር ምሁር 
ዱ ቦንሲ፣ አፍሪካ ለአፍሪካውያን የአፍሪካ ነፃነት 
የሚለውን ፅንሰ ሃሳብ አፍሪካውያን ዘር ላላቸው 
ሁሉ።›› የሚለው ሃሳብ በጣም የተንሰራፋበት ሁኔታ 

ነበር፡፡ ያንን ሃሳብ ከፍ አድርገው የሚናገሩ በተለይም 
የባሪያ ንግድ መቆም አለበት፤ በሚል ትልቅ ቅስቀሳ 
የሚያደርጉ የበዙበት ጊዜ ነበር፡፡ በዛ እንቅስቃሴ ላይ 
እ.አ.አ በ1896 የኢትዮጵያ የዓድዋ ድል መጣ፡፡ 

የዓድዋ ድልንም ሆነ በአጠቃላይ የኢትዮጵያን 
አሸናፊነት በጣም ከፍ ከሚያደርገው መካከል አንዱን 
ለመግለፅ ያህል፤ ከአጼ ምኒልክ ጋር ሊዋጉ የመጡ 
ወራሪዎች ዋሻ ውስጥ ተደብቀው በረሃብ እና በጥም 
ሊያልቁ ነበር፡፡ ሶስት ጥይት በአንድ ብርጭቆ ውሃ 
ሲሸጡ ከአጼ ምኒልክ ሰሙ። ለጠላት የጦር መሪ 
“ወታደሮችህን በርሃብ እና በጥም ከምትጨርሳቸው 
ውጣ እና እንዋጋ” ብለዋል፡፡ ወደ ሌላ አዝማች 
ለመሔድ ወይም ሜዳ ላይ ውጊያ ለመግጠም 
እቃዎቻችንን መጫኛ አጥተናል ሲሉ፤ ከአጼ ምኒልክ 
500 አጋሰስ ለጠላት አዝማች በመላክ ከሌሎች ጋር 
ተቀላቅሎ እንዲዋጋ አድርገዋል፡፡ 

ውጊያ ክብርን ጠብቆ መግጠም እንጂ መጎዳዳት 
እንዳልሆነ የሚያውቁ  ናቸው። የጠላት ጦር ከሌላ 
ወገኑ ጋር ተገናኝቶ ውጊያ ሲገጥማቸው አሸንፈውታል። 
ጦርነት ጉልበት መፈታተን እንጂ ሰውን መግደል 
እንዳልሆነ አሳይተዋል፡፡ ጥቁር ሕዝብ በዚህ ያህል 
ጥልቀት ባለው መንገድ እንደሚያስብ አሳይተዋል። 
ነጮች ጥቁር ሕዝብ ከኖህ ጊዜ ጀምሮ ተረግሟል 
ብለው ያሰቡ ነበር፡፡ ነገር ግን “ኢትዮጵያ እጆቿን ወደ 
እግዚያብሔር ትዘረጋለች” የሚለው መለኮታዊ ሃሳብ 
ስለኢትዮጵያ በቅዱስ ቁርዓንም ሆነ በቅዱስ መፅሐፍ 
የተፃፈ ነው፤ በመሆኑ ጥቁሮች ኢትዮጵያኒዝም የሚል 
ንቅናቄ ጀመሩ፡፡ ይህንኑ ባስነሱበት ጊዜ እና እንደገና 
የፓንአፍሪካኒዝም ንቅናቄን አንዱ ቦንሲ ባመጡበት 
ወቅት የኢትዮጵያ ጥቁር ሕዝቦች እንደገና አድዋ ላይ 
ነጮችን አሸነፉ፡፡ ይህ ትልቅ ንቅናቄን ፈጥሯል፡፡ 

በዚያ ምክንያት እኤአ 1899 ላይ የፓን 
አፍሪካኒዝም አያት የሚባለው የሔቲ ዜግነት ያለው 
ሄነር ሲልቨስተር ዊሊያም፤ ለይተን ጥቁር ብቻ ማለት 
የለብንም አጠቃላይ አፍሪካውያን  ነፃነት እና ከቅኝ 
ግዛት ለመውጣት የሰዎችን ሰብዓዊ መብት ለማክበር 
ይህንን ማድረግ አለብን በሚል እኤአ በ1900 
ለንደን ላይ ስብሰባ አዘጋጁ። በእርግጥ ስብሰባውን 

ፕሮጀክቶችን ለመስራት ፊርማ ይካሄዳል፡፡ ነገር 
ግን ጭብጦቹን ወደ ተግባር የሚለውጥ አካል ብዙ 
ጊዜ አይገኝም፡፡ ስለዚህ ፕሮግራሞች የሚካሄዱት 
ስብሰባ በማካሄድ፣ የሙዚቃ ወይም የፋሽን ኮንሰርት 
በማዘጋጀት ወይም ቀለል ባሉ ፕሮግራሞችን 
በመተግበር ነው፡፡ 

እኔ ግን ሌሎችንም ጨምሬ አንድ አገር ሔዶ 
ስብሰባ ወይም ኤግዚቢሽን ማካሔድ ሳይሆን፤ 
አፍሪካን በመዞር “አፍሪካ ሰላም እንደሆነች እናሳይ” 
ብዬ ተነሳሁ። በተጨማሪ ታች ያለው ማኅበረሰብ 
ስለእርስ በእርስ ግጭት እና ስለሰላም ምን ያውቃል? 
የሚለውን እንቃኘ አልኩ፡፡ በጉዟችን በጎሳዎች 
መካከል ግጭት ሲከሰት አፍሪካውያን የሚፈቱት 
እንዴት እንደሆነ ተመለከትን፡፡ ከላይ ሚዲያው 
እንደሚያራግበው ሳይሆን አፍሪካውያን ሰላም 
እንዲመጣ ምን ያህል በራሳቸው መንገድ እየሠሩ ነው 
የሚለውን ለማየት እንደምንፈልግ የሚያሳይ ፕሮጀክት 
ይዘን ሔድን፤ በየአገሩም ተቀባይነት አገኘን። በሰዓቱ 
የ30 ሺህ ዶላር የገንዘብ ድጋፍ አደረጉልን፡፡ ከአንድ 
አገር ወደ ሌላ አገር ስንሔድ የየአገሩ መንግስታት 
ሲቀበሉን ነበር፡፡ 

19 ሺህ ኪሎ ሜትር የተጓዝን ሲሆን፤ የዑጋንዳን 
ፕሬዚዳንት ዩዌሪ ሙሴቬኒን አግኝተናቸው ነበር፡፡ 
የቀድሞውን የደቡብ አፍሪካ ፕሬዚዳንት ታቦ ምቤኪን 
አግኝተን ነበር፡፡ በእኔ በኩል ብዙ ነገር ታዝቤያለሁ፡፡ 
ኢትዮጵያውያን ራሳችንን አልሸጥንም፡፡ ኬኒያ ውስጥ 
ሳይቀር ‹‹ኢትዮጵያዊ ነን›› ስንል የተገዛችሁት በማን 
ነው? በስፔን ነው? ወይስ በሌላ? እያሉ ይጠይቁ 
ነበር። ያ ማለት እኛ ኢትዮጵያውያን ለአሁኑ ትውልድ 
ኢትዮጵያ ማለት በቅኝ ግዛት ያልተገዛች እንደሆነች 
አልገለፅንም፡፡ 

ሌላው ቡድኑ የሚመራው በእኔ በኢትዮጵያዊቷ 
ሴት ነው፡፡ በጉዟችን እየተጥመዘመዝን 14 አገራትን 
አዳርሰናል፡፡ ከኢትዮጵያ ሶስት ሆነን የተነሳን ሲሆን፤ 
ሁለት ወንድ እና አንድ ሴት ነበርን፡፡ ኬኒያ ስንገባ 
ፍላጎት ያላቸው ኬኒያውያን አብረውን ጉዞ ጀመሩ። 
ዑጋንዳ፣ ብሩንዲ፣ ሞዛምቢክ እያልን ስንቀጥል 
ብዙዎች ተቀላቀሉን። መጨረሻ ላይ ደቡብ አፍሪካ 
ገብተን ኬፕታዎን እስከምንደርስ የተቀላቀሉን ብዙ 
ሰዎች አሉ።

 ጉዟችን 30 ቀን የፈጀብን ሲሆን፤ በየአገሩ 

ምሕረት ሞገስ

የዛሬው የዘመን እንግዳችን ወይዘሮ ሕይወት አዳነ ይባላሉ፡፡ አፍሪካውያን ሃብታም ሆነው 
በግጭት ማለቅ የለባቸውም የሚል ሃሳብ ይዘው 19 ሺ ኪሎ ሜትሮችን በመጓዝ በ14 የአፍሪካ 
አገራት ቅስቀሳ አካሂደዋል፡፡ አዲስ አበባ ተወልደው አዋሬ አካባቢ ያደጉት ወይዘሮ ሕይወት፤ 
ስለአፍሪካ ማሰብ የጀመሩት ገና በዘጠኝ ዓመታቸው ነው፡፡ አባታቸው አቶ አዳነ «ማንዴላ መች 
ተፈታና» የሚሉ በራሪ ፅሁፎችን ሲያነቡ፤ «ማንዴላ ማን ነው? ምንድን ነው?» የሚል ጥያቄ 
ማቅረብ ጀመሩ፡፡ አባታቸው አቶ አዳነ፣ ምላሽ ቢሰጡም፤ እርሳቸው ይበልጥ ስለኔልሰን ማንዴላ 
ማንበብ ጀመሩ፡፡ አያይዘውም የፓን አፍሪካኒዝም ንቅናቄን በተመለከተ የተለያዩ ፅሁፎችን 
ማሰሳቸውን ቀጠሉ፡፡ 

የመጀመሪያ ደረጃ ትምህርታቸውን በስላሴ ካቴድራል ትምህርት ቤት፤ የሁለተኛ ደረጃ 
ትምህርታቸውን ፒያሳ በሚገኘው የልደታ ካቴድራል ካቶሊክ ትምህርት ቤት የተከታተሉት ወይዘሮ 
ሕይወት፣ በከፍተኛ ሁለተኛ ደረጃ ትምህርት ቤት ይካሄድ በነበረ የመድረክ ክርክር ላይ «አፍሪካ 
ወደ ኋላ የቀረችው በራሳቸው በጥቁሮች ድክመት ምክንያት ነው ወይስ  በነጮች ሴራ ሳቢያ?»  
የሚል ክርክር ላይ ተሳትፈው አድናቆት ማግኘት ችለዋል፡፡ በተጨባጭ አፍሪካን በተመለከተ ሁሉም 
አፍሪካዊ ማሰብ አለበት ሲሉም ጉዳዩን ማጠናከሩን ተያይዘዋል፤ በዚህም የበለጠ እውቅና ማግኘት 
ጀምረዋል፡፡ 

ከዚያን ጊዜ ጀምሮ ወይዘሮ ሕይወት እና አፍሪካኒዝም በእጅጉ የተሣሠሩ መሆናቸውን ሰዎች 
ማወቅ ጀመሩ፡፡ የመጀመሪያ  አዲስ አበባ ዩኒቨርሲቲ በስነልሳን እና ኮሙኒኬሽን ላይ አተኩረው 
የሠሩት ወይዘሮ ሒሩት፤ በዩኒቨርሲቲ ውስጥም የባሕላዊ የራስ ተፈሪያን በተመለከተ የተለያዩ 
ሥራዎችን ሲሠሩ እና ሲሳተፉ ቆይተዋል፡፡ በአገር ውስጥም ሆነ ከአገር ውጪ ካሉ  አፍሪካ አንድ 
መሆን አለባት ብለው ከሚያቀነቅኑት ጋር በአፍሪካ ኢኮኖሚክ ኮሚሽን በሚካሔዱ ስብሰባዎች ላይ 
በስፋት ተሳትፈዋል፡፡

በዓለም አቀፍ ደረጃ በነበሩ የጥቁር እንቅስቃሴዎች ላይ የነቃ ተሳትፎ አድርገዋል፡፡ 
«አፍሪካውያን ዓለምን የሚመግብ በቂ መሬት እና ሃብት እያለን እርስ በእርሳችን መጠፋፋት 
የለብንም” የሚል ሃሳብ ይዘው አፍሪካን ሲዞሩ ራሳቸው ሃሳቡን አንስተው ዕቅድ አውጥተው 
ሌሎች ተከትለዋቸው ሃሳቡን እንዲያስተጋቡ ማድረግ ችለዋል፡፡ የተለያዩ ሃሳቦችን በማመንጨት 
ለተባበሩት መንግስታትም ሆነ ለአፍሪካ ሕብረት እንዲሁም ለኢትዮጵያ መንግስት ሥራዎችን 
ለማከናወን የ”ይፈቀድልኝ” ጥያቄዎችን በማቅረብ ክፍተቶችን ለመሙላት የተለያዩ ሥራዎችን 
አከናውነዋል፡፡ ከእኚሁ የአፍሪካዊነት አቀንቃኝ ጋር ያደረግነውን ቆይታ እንደሚከተለው 
አቅርበንዋል፡፡ መልካም ንባብ፡፡ 

     - ወይዘሮ ሕይወት አዳነ   
           ፓንአፍሪካኒስት 

«የዓድዋ ድል ፓንአፍሪካኒዝም እንደሚተገበር ማረጋገጫ ሠጥቷል»



ገጽ 7አዲስ ዘመን  ቅዳሜ የካቲት 9 ቀን 2016 ዓ.ም

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

ከማካሔዳቸው ከአንድ ዓመት በፊት እኤአ በ1899 
ኢትዮጵያ ተጋብዛ ነበር። በዚያ ስብሰባ ላይ ምን 
ነገሮች መነሳት አለባቸው የሚለውን ለመነጋገር 
ኢትዮጵያ ተጋበዘች፤ ከኢትዮጵያ ጋር የተገኙት 
ሴራሊዮን፣ ላይቤሪያ እና ጋና ነበሩ። ከደቡብ አሜሪካ 
ብዙ አገሮች፣ ከምዕራብ ሕንድ፣ ከለንደንም ተሳትፈው 
ውይይት አካሂደዋል፡፡ 

በኋላም የእነ ማርክስ እንቅስቃሴ መጣ፤ ዓለምን 
የማሻሻል ንቅናቄ መጣ፡፡ ይህ ደግሞ “ኔግሮ” በሚል 
ሰብ ሰሃራ ላይ የተጠናከረ ሆኖ እናያለን፡፡ እንግዲህ 
የፓን አፍሪካኒዝም ንቅናቄ ላይ እነ ኩዋሜ ኑኩሩማ  
የመሳሰሉ  መሪዎች እና እነ ጋናን የመሳሰሉ አገሮች 
ይህንን በስፋት ማቀንቀን ጀመሩ፡፡

በኋላም ጣሊያኖች ኢትዮጵያ ለመግዛት 
በሚሞክሩበት ጊዜ በሊግኦፍኖሼን ውስጥ ቀዳማይ 
ኃይለስላሴ የተናገሩት ኢትዮጵያ ስለራሷ ብቻ 
ሳይሆን ስለመላ ስለተጨቆኑ ሕዝቦች ብቻዋን 
ጮሃለች፡፡ የቀድሞ ጠቅላይ ሚኒስትር መለስ ዜናዊም 
የአፍሪካ ሕብረት ከኢትዮጵያ ይነሳል ሲባል ይህንኑ 
አስታውሰው ተናግረዋል። ብቻችንን በሊግኦፍኔሽን 
ቆመን ስለተጨቆኑ ሕዝቦች ጥያቄ አቅርበናል ብለዋል።

ኢትዮጵያ የተባበሩት መንግስታት አባል 
በምትሆንበት ጊዜ አባቶቻችን በጣም ንቁ ሆነው 
ይሳተፉ ነበር፡፡ ፍትሕ የለም ብለው በሚያስቡበት 
ጊዜ ቀዳሚ ሆነው ይቆሙ ነበር። ስለዚህ በተባበሩት 
መንግስታት በኢኮኖሚው ረገድም ሆነ በጭቆና በኩል 
ዓለም የገባውን ቃል ኪዳን እንዲያከብር የጥቁር እና 
የተጨቆኑ ሕዝቦች መብታቸው እንዲከበር ብለዋል፡፡

 የኢኮኖሚ ጉዳይ ከፖለቲካ ተለይቶ የሚታይ 
አይደለም፤ የኢኮኖሚ ጥንካሬ ከሌለ የፖለቲካው 
ነፃነት የሚያመጣው ነገር የለም ብለው አቀንቅነዋል። 
በዚያ ምክንያት ቀደም ብለው የአፍሪካ ኢኮኖሚክ 
ኮሚሽን እኤአ በ1954 እንዲቋቋም አድርገዋል ማለት 
ነው፡፡ ኢትዮጵያ የአፍሪካ የኢኮኖሚክ ኮሚሽንን 
ያቋቋመችበት የራሷ ምክንያት አላት፡፡ አፍሪካውያን 
እራሳቸውን በኢኮኖሚ መቻል አለባቸው ብላ 26 
ሺ ካሬ ሜትር ቦታ ሠጥታ እና አምስት ሚሊየን 30 
ሺህ ብር አውጥታ የአፍሪካ ኢኮኖሚክ ኮሚሽን 
እንዲቋቋም አድርጋለች፡፡ 

እኤአ ከ1951 በኋላ የፓንአፍሪካኒዝም ንቅናቄ 
የተለያዩ የአፍሪካ አገሮች በተለይ የጋናው ኩዋሜ 
ንኩሩማ እና የጊኒው መሪ እነሴኮ ቱሬም አባል 
የነበሩበት ትልቅ እንቅስቃሴ ነበር፡፡ የእነርሱ ንቅናቄ 
ግን አፍሪካ በአንድ ሰንደቅ ዓላማ፣ አንድ አገር 
መሆን አለባት ብለው በካዛብላንካ ሥር ሲንቀሳቀሱ 
ነበር፡፡ እንደነታፌዋ ባሌዋ ያሉ የናይጄሪያውን 
መሪ ያጠቃለለው ደግሞ የሞኖሮቪያ ቡድን ትልቅ 
እንቅስቃሴ ሲያደርግ ነበር። ይህ ቡድን የፈረንሳይ ቅኝ 
ተገዢዎችን ያጠቃለለ ሲሆን፤ በተለያየ ጎራ መበታተን 
በሚጀምርበት ጊዜ ኢትዮጵያ በነበራት ክብር እና 
ልዕልና ከሁለቱም ቡድን ጥሪ ደርሷታል፡፡ 

በወቅቱ አገርን ሲያስተዳድሩ የነበሩት መሪዎች 
ብልሆች ስለነበሩ ትኩረታቸው የተከፋፈለች አፍሪካ 
ወደ አንድ የምትመጣበትን ሁኔታ በማሰብ ለሁለቱም 
ቡድኖች በግልፅ ሃሳባቸውን አስረድተዋል፡፡ በማህበር 
የዲፕሎማሲ ሥራ በመሥራት በቀጣይ ዓመት 
ስብሰባው ኢትዮጵያ ውስጥ እንዲካሔድ አሳምነዋል፡፡ 

የፓን አፍሪካኒዝም ፍልስፍና የሰዎችን ሰብዓዊ 
መብት ማክበር፤ ፍትህ ማስፈን፤ ሃብትን በተገቢው 
መልኩ ለሁሉም ማዳረስ የሚል ነው። ፓናአፍሪካኒዝም 
የፍትህ የሰላም የዲሞክራሲ ጥያቄን ያነገበ ነው፡፡  
እኩልነት ወንድማማችነት እና አንድነትን የሰነቀ ነው። 
ይህ የሚመጣው በመበታተን ሳይሆን በመሰብሰብ 
ነው፡፡ እኩልነት እና ፍትህ የሚመጣው በመተባበር 
እርስ በእርስ በመተዋወቅ እና በመደናነቅ ነው፡፡ ይሔ 
ነገር ገብቷቸው በዚህ መልኩ በኢትዮጵያ ሁለቱም 
ቡድኖች ወደ አንድ እንዲመጡ በመስራት የጋራ 
ስምምነት ላይ እንዲደርስ ሚናቸውን ተወጥተዋል፡፡ 

አዲስ ዘመን፡- የዓድዋ ድል የአፍሪካ ሕብረት 
እንዲመሰረት የነበረው ሚና ምን ያህል ነው? 

ወ/ሮ ሕይወት፡- የአድዋ ድል ውጊያ ብቻ 
ሳይሆን የማንነት እና የስብዕና መለኪያም ጭምር 
ነው። የአፍሪካ ኢኮኖሚክ ኮሚሽን ዋና ፀሃፊ የነበሩት 

ዳክ ሃመር ሾዎን እንደገለፁት፤ ኢትዮጵያውያን 
በታላቅ መንፈሳዊ ታሪክ ውስጥ ጥልቅ ስር የሰደደ 
ጥበብ እና መንግስት ያላቸው ሕዝቦች ናቸው ብለው 
ነበር፡፡ ጦርነትም ቢሆን የሚካሔደው የሰውን 
ልጅ ክብር በሚያሳይ  መልኩ የሚካሔድ መሆኑን 
የሚያሳይ ስብዕና ያላቸው መሪዎች እንደነበሩ ዓለም 
ያውቃል። ሲዋጉ የሰውን መብት በሚያከብር መልኩ 
የሚያካሒዱ፤ በብዙ መልኩ አርቀው የሚያስቡ፤ 
ችግር ባዩበት ሁሉ መፍትሔ ለማመላከት የሚጥሩ 
ነበሩ፡፡ 

ስለዚህ ኢትዮጵያውያን አድዋ የሕዝባቸውን 
ክብር ማንነታቸውን ያስመለሱበት መሆኑን ያውቃሉ። 
በዚያ ጊዜ የእኛ አገር መሪዎች ዓለምን ያውቁ እና 
ከዓለም ጋር ይገናኙ ነበር፡፡ ሲልቪያን በነቶ ሲሊቪያን 
የመሳሰሉ ዓለም አቀፍ እውቅና የነበራቸው ሰዎችም 
ከንጉሱ ጋር ይሠሩ ነበር፡፡ ኢትዮጵያ በአድዋ ድል 
ስታሸንፍ እኛ ብቻ ሳንሆን አፍሪካውያን ቀና ብለው 
እንዲሔዱ ሆኗል፡፡  

የዓድዋ ድል የፓንአፍሪካኒዝም እንቅስቃሴ 
በትክክል ሊተገበር እንደሚችል ማረጋገጫ የሠጠ ነው፡፡  
ምክንያቱም ጥቁር ሕዝብ ነጭን አንበርክኳል፤ ስለዚህ 
ሌሎችም የሚታሰቡ ነገሮች ሊሳኩ ይችላሉ የሚል 
እምነት እንዲያድር አድርጓል፡፡ ኢትዮጵያውያንም ያ 
አስተሳሰብ እና ልዕልና በውስጣቸው ስለነበር፤ እነርሱ 
የወሬ ወኪሎች የሚሏቸው የሚዲያ አካላት በሙሉ 
‹‹አፍሪካ አንድ ልትሆን አትችልም›› በሚሉበት ጊዜ 
ንጉሱን ሳይቀር ‹‹የማይቻለውን ሞክረው ይዋረዳሉ 
›› ሲሏቸው፤ ‹‹ግድ የለም፤ ይቻላል! ባይቻል እንኳ 
እኛ ኢትዮጵያውያን ከመበታተን መሰባሰብ ይሻላል 
ብለው ነበር የሚል ታሪክ ትተን እናልፋለን እንጂ 
አንተወውም›› ብለው ያንን የድል ልዕልና ተጠቅመው 
አስቀጥለውታል።

አዲስ ዘመን፡- የዓድዋ ድልን በእርግጥ ምን 
ያህል ተግባብተን ተጠቀምንበት? 

ወ/ሮ ሕይወት፡- በዓድዋ ድል በብዙ ተግባብተን 
በጥቂቱ ተጣልተንበታል የሚል እምነት አለኝ፡፡ 
የጥላችን ምክንያት ብዙ ጊዜ ከጀርባችን እንድንጣላ 
የሚሠሩ በመኖራቸው ነው፡፡ ጥቁር ነጭን ማሸነፉ 
የሚያናድዳቸው አሉ ፡፡ አፍሪካዊ ሆነን ከሆድ 
ይልቅ ማንነታችን ጠንቅቀን አውቀን ስንንቀሳቀስ 
እኛን ለማጣላት ብዙ ይሠራሉ፡፡ አሁንም ለማጣላት 
በሥፋት እየሠሩ ነው፡፡ ያ የፈጠረው ችግር በተፈለገው 
እና ባሰብነው ልክ መሔድ እንዳንችል አድርጎናል። ግን 
ደግሞ በሌላ በኩል የሠራነውን ስንመለከት፤ ኢጋድን 
አቋቁመናል፤ ትልልቅ ዓለም አቀፍ ተቋማትን መምራት 
የሚችሉ ሰዎችን አፍርተናል። እስከ አሁን ያለንን 
አለቀቅንም።በጣም ደክመን ቢሆን ኖሮ የአፍሪካ 
ሕብረት ከዚህ ተነስቶ ይሔድ ነበር፡፡ 

መሪዎቻችንም ቢሆን በዚህ ላይ የተለያየ አቋም 
የላቸውም፡፡ ይህ ነገር ሲነሳ ሁሉም ቢያንስ የነበረውን 
ለማስቀጠል ችለዋል፡፡ በሌላ በኩል ከዓለም ፍጥነት 
አኳያ ሲታይ ግን፤ ምንም እንኳ ተፅዕኖ ቢደረግብንም 
መሔድ ባለብን ልክ ያልሔድንበት ሁኔታ መኖሩ 
አይካድም፡፡ ነገር ግን ቢያንስ አስቀጥለነዋል፡፡              

አዲስ ዘመን፡- አዎ አስቀጥለነዋል፤ ነገር ግን 
አድዋ ነጭ ከጥቁር እኩል መሆኑን ያረጋገጥንበት 
የድል ታሪክን በልኩ ለዓለም እያስተዋወቅን 
ዘክረነዋል ማለት ይቻላል? 

ወ/ሮ ሕይወት፡- ትክክል ነው አልዘከ ርነውም። 
እኛ ራሳችንን ለማወቅ የምንሽኮረመም ነን፡፡ የነበረውን 
እንኳ ስንናገር አጋንነን እንደተናገርን እያሰብን 
እውነታውን በልኩ አናስተዋውቅም፡፡ ለሌሎችም 
በዚህ ልክ አልተናገርነውም፡፡ የግድ መንግስት 
እንዲሠራ እና እንዲናገር መጠበቅ የለብንም፡፡ 
ለቀጣዩ ትውልድ ታሪኩን የማሳወቅ እና ድሉ ምን 
ማለት እንደሆነ ማስገንዘብ የእኛም ኃላፊነት ነው። 
አስተያየት መስጠት ብቻ ሳይሆን ጉዳዩን እንደራስ 
ጉዳይ በመውሰድ፤ በሚገባው ልክ ታሪኩ ለአገር 
ብቻ ሳይሆን ለዓለምም ጭምር ትልቅ ጉዳይ መሆኑን 
አላስተዋወቅነውም፡፡ 

አዲስ ዘመን፡- የዓድዋ ድል ነጭ በጥቁር 
እንደሚሸነፍ በማሳየቱ ኢትዮጵያውያን ተጎድተ 
ውበታል ይባላል፡፡ በእርግጥ በድሉ ተጎድተናል? 

ወ/ሮ ሕይወት፡- በትክክል! ምክንያቱም ፀጥ 
ለጥ ብሎ ይገዛ በነበረ አህጉር ላይ ኢትዮጵያ አመፅን 
እንዳስነሳች ተቆጥራለች፡፡ ይህም ኢትዮጵያን ብዙ 
ዋጋ አስከፍሏታል፡፡ በሰዓቱ የነበሩ ገዢዎች ጅቡቲን 
እንድናጣ አድርገውናል። ኤርትራን እና የሶማሊያ 
ወደቦቻችንን እንድናጣ ማድረግ ችለዋል፡፡ በኢኮኖሚ 
እንድንደቆስ አድርገውናል፡፡ አሁንም ኢትዮጵያውያን 
ትንሽ ነገር ካገኙ አፈትልከው እንደሚወጡ 
ስለሚያውቁ እንደዛ እንዳይሆን ሴራ እየተሠራብን 
ነው፡፡ ነገር ግን ኢትዮጵያውያን ደግነቱ ጠላታቸውን 
አውቀው ጠላትን እንዴት ወዳጅ ማድረግ እንደሚቻል 
የሚገነዘቡ ናቸው።

አዲስ ዘመን፡- በእርግጥ የአፍሪካ አንድነትም 
ሆነ በኋላ የአፍሪካ ሕብረት መመሥረቱ ያስገኘው 
ትሩፋት ምንድን ነው? 

ወ/ሮ ሕይወት፡-  አፍሪካ አንድነት መጀመሪያ 
ሲመሠረት 32 አገራት ነበሩ፡፡ ኢትዮጵያ ነፃ ሆና 
የተባበሩት መንግስታት ዓባል አገር ነበረች። ከዛ ደግሞ 
የነበሩት ሁኔታዎች ሲታዩ አዲስ አበባ ላይ የአፍሪካ 
ኢኮኖሚክ ኮሚሽን ሲቋቋም ኢትዮጵያ፣ ላይቤሪያ፣ 
ጋና፣ ሱዳን፣ ጊኒ ፣ ሞሮኮ እና ቱኒዚያ ብቻ ነበሩ። 
ከዛ አፍሪካ ሕብረት መቋቋሙ ትልቅ ነገር ነው፡፡ 
በእርግጥ የአፍሪካ ሕብረት የተቋቋመው የአውሮፓ 
ሕብረት በተቋቋመ በአጭር ጊዜ ውስጥ ነው፡፡ ነገር 
ግን እነርሱ ገንዘባቸውን አንድ ማድረግ ችለዋል፡
፡ እርስ በእርሳቸው በነፃ በሻንጋይ ቪዛ መዘዋወር 
የሚችሉበትን ሁኔታዎች ፈጥረዋል፡፡ 

አፍሪካ ጥቅም ያለባት የምትቦረቦር አህጉር 
ስለሆነች፤ አንዳንድ ጊዜ ልጆቿም ቢሆኑ ባንዳ 
የሚሆኑባት አገር ስለሆነች፤ በአጠቃላይ የአፍሪካ 
ሕብረት ተፅዕኖ ስላለባት እንጂ የተቋቋመበት ጊዜ 
እንደአውሮፓ ሕብረት የጋራ የመገበያያ ገንዘብን 
ጨምሮ ብዙ ውጤቶችን ማምጣት ይቻል ነበር፡፡ ያም 
ቢሆን ግን ሕብረቱ ሲቋቋም የተቋቋመበትን ዓላማ 
ሁለት ነው፡፡ አንደኛ በቅኝ እየተገዙ ያሉ አፍሪካውያን 
ነፃ መውጣታቸው እንዲፋጠን ለመሥራት ነው፡፡ 
በዚህ ውጤታማ መሆን ተችሏል፡፡ 

ሁለተኛ ደቡብ አፍሪካን የመሰሉ አገራት 
ከአፓርታይድ ነፃ እንዲወጡ ለማድረግ ተችሏል። 
አንድ ጥቁር 10ኛ ክፍል ካልደረሰ መደመር እና መቀነስ 
መማር አይችልም የሚባልበት አገር ነበር። ጥቁር ሆኖ 
ማወቅ መማር የለበትም የሚባልበት አገር፤ የሰዎች 
ስብዕና በዛ ልክ መውረድ የለበትም ብሎ እነርሱን ነፃ 
ማውጣት ነበር፤ ያንን ማድረግ ተችሏል፡፡ 

ሌላው ነገር ቢያንስ በአፍሪካ ሕብረት በብዙ 
መልኩ ሃብታም የሆኑ የአፍሪካ አገሮችን የሚመሩ 
በአንድ ላይ የሚሰበሰቡበት ተቋም መፍጠር በራሱ 
በጣም ትልቅ ውጤታማ የሆነ ነገር ነው። ይህንን 
እነርሱ ፈፅመውታል፡፡ አሁን ዛሬ ላይ ስንመለከት 
ቀዳማይ ኃይለስላሴ በሕብረቱ መክፈቻ ላይ 
ያደረጉትን  ንግግር አንቀፅ በአንቀፅ ያነሷቸው ጉዳዮች 
አሁን ላይ አጀንዳ 2063 ተብሎ የአፍሪካ ሕብረት 
60ኛ ዓመት ላይ እንዲተዋወቅ እየተደረገው አጀንዳ 
ሆኖ እየቀረበ ነው፡፡ 

የተወሰኑትን ለማንሳት ያህል የነገዋ አፍሪካ ምን 
መምሰል እንዳለባት የሚያመላክተው አንቀፅ፤ በሌላ 
በኩል አፍሪካውያን ቂም በቀል ውስጥ መግባት 
እንደሌለባቸው የሚያመላክተው አንቀፅ፤ ቀዳማይ 
ኃይለስላሴ ቃል በቃል ብለውታል፡፡ ‹‹ አፍሪካ በሙሉ 
ነፃ እንድትሆን የገባነውን ቃልኪዳን እንደገና ስናድስ 

ባለፈው ጊዜ የደረሰብንን በደል ቂም መያዝ አይገባም። 
ቀኝ ገዢዎች በጭቆና ያስተዳድሩ በነበረ ጊዜ፤ የሠሩት 
ሥራ ሁሉ ለራሳቸው መጠቀሚያ ቢሆንም አሁን 
ለአፍሪካውያን መገልገያነት ስለዋለ ያለፈውን ወደ ጎን 
ትተን ለወደፊቱ እንድከም፡፡ ባለፈው ከበደሉን ጋር 
በሰላም በስምምነት ለመኖር እንሞክር ብለዋል፡፡

 አሁንም አፍሪካ ውስጥ ጦርነት እየተካሔደ 
ያለው ይህ ስለጠፋ ነው፡፡ ኒልሰን ማንዴላ ይህን 
በማድረጋቸው ዓለም ላይ ከፍ ብለዋል፡፡ በተግባር 
ቂም እና በቀልን በመተዋቸው ተሞግሰዋል፡፡ 
በተቃራኒው ግን እኛ እንደዛ መሆን ስላልቻልን በጎሳ 
በባህል መለያየታችን ለአፍሪካውያን ምን ያህል 
እንቅፋት እንደሆነ አይተናል፡፡ 

በአጠቃላይ ስናያቸው ቀዳማይ ኃይለ ስላሴ 
ትምህርት እንደሚያስፈልግ፤ ድንቁርና መወገድ 
እንዳለበት፤ አፍሪካውያን አንድ ዩኒቨርሲቲ 
እንደሚስፈልጋቸው፤ አፍሪካውያን የብሔር ልዩነት 
የሚመጣውን ችግር ማስወ ገድ እንዳለባቸው፤ የጦር 
መሳሪያ ቅነሳ እንደሚያስፈልግ በጊዜው አሳስበዋል፡፡ 
በተባበሩት መንግስታት ላይም አሳስበዋል፡፡ 

በኢኮኖሚ በኩልም በአንድ ጊዜ አንድ ልንሆን 
ባንችልም፤ የቀጣናው ማኅበረሰብ የንግድ ትስስር 
ሊኖር እንደሚገባ አሳስበዋል፡፡ በየቀጣናው 
አንድ እየሆንን በሒደት እንደምንቀጥል፤ ባንኮች 
እንደሚያስፈልጉን፣ የኢኮኖሚ ነፃነት ከሌለ ከገንዘብ 
ጋር የሚመጡ አጀንዳዎች ስለሚኖሩ እና ይህም 
የፖለቲካ ነፃነትን ስለሚያሳጣ ከዛ ለመዳን የገንዘብ 
ተቋማትን ማቋቋም እንደሚያስፈልግ ተናግረዋል፡፡ 
የአፍሪካ ኢንቨስትመንት ፈንድን፣ የአፍሪካ ሞኒተሪንግ 
ፈንድን እና ባንኮችን መፍጠር አለብን ብለው አጀንዳ 
አስቀምጠው ነበር፡፡

አባቶቻችን ቀደም ሲል የአፍሪካ ሕብረትን 
መመስረት ብቻ ሳይሆን በቀጣይ ሊሠሩ የሚገባቸውን 
አስቀምጠዋል፡፡ ስለዚህ የአፍሪካ ሕብረት መፈጠሩ 
ብዙ ትሩፋቶች አሉት ማለት ይቻላል፡፡ በዛ ላይ 
እንዳለፉት አባቶች ባንሠራም ምንም ቢሆን ካለመኖር 
መኖር በብዙ መልኩ ይሻላል፡፡ 

አዲስ ዘመን፡- የአፍሪካ ሕብረት ከዚህ በኋላ 
በምን መልኩ መቀጠል አለበት? አፍሪካውያንስ 
ምን ማድረግ አለባቸው? 

ወ/ሮ ሕይወት፡- በዋናነት በተማርነው እና 
ባስቀመጡልን ልክ መቀጠል አለብን፡፡ አፍሪካውያን 
ወደ ውስጣችን ማየት አለብን፡፡ ሁሉ ነገር አለን። 
ልጆቻችን ዓለምን እያገለገሉ ነው፡፡ አፍሪካ በጣም 
የበለፀገች ነበረች፡፡ ያ ዕድገቷ በባሪያ ንግድ ታውኳል። 
በቅኝ አገዛዝ አሁንም የሚሠሩ ጭንቅላቶቻችን 
ባክነዋል፤ ወድቀዋል፡፡ ብዙ ነገር መፍጠር የሚችሉ 
ጭንቅላቶቻችን ታስረዋል፡፡ የሚሠራ ጉልበት ያለው 
አቅም ያለው የሰው ኃይል ባክኖብናል፡፡ አህጉራችንን 
ከፍ አድርጎ ማስቀጠል የሚችል ብዙ የባከነብን ነገር 
አለ፡፡ 

ስለዚህ ወደ ኋላ ዞረን ችግሮቻችን ምንድን 
ናቸው? ያሰረን ምንድን ነው? መፍትሔውስ 
ምንድን ነው? ብለን በእርሻው፣ በግንባታው፣ 
በሕክምናው ከሆነ በብዙ ዙሪያ በልማቱም ሆነ 
በዕድገቱ በቴክኖሎጂው ክፍተታችንን ሊሞሉልን 
የሚችሉ ልጆቻችንን እየሸኘን ዝም ብለን መኖር 
የለብንም፡፡ ይህንን የሚያስቡ መሪዎች ያስፈልጉናል። 
መሪዎች ብቻ ሳይሆኑ ይህንን የሚያሳስቡ የመገናኛ 
ብዙሃን ያስፈልጉናል፡፡ ዞሮ ዞሮ የሁላችንም ሥራ 
ነው፡፡ ሰላማዊ በሆነ መንገድ የሲቪል ማኅበራትም 
መንግስት የረሳውን ነገር ሊያስታውሱ ይችላሉ፡፡ ብዙ 
ነገር ከማኅበረሰቡ ሲመጣ በሕዝቡም ተቀባይነት 
ያገኛል፡፡ መጣላት፣ መጋጨት የለብንም።  የጎደለውን 
የመሙላት ደግሞ የሁላችንም ግዴታ ነው።

ያደሩ ሥራዎች ለምን አደሩ? ብሎ የሚጠይቅ 
ማኅበረሰብ ያስፈልጋል፡፡ የተፈረሙ ስምምነቶች 
ለምን አይተገበሩም? መባል አለበት፡፡ መንግስታትም 
ሕዝብን ማዳመጥ፤ ከሕዝብ ጋር አብሮ 
የመስራት ባህልን ማዳበር አለባቸው፡፡ ያለበለዚያ 
እንደተለመደው የእኛን ሃብት ሌሎች እያጌጡበት 
ይቀጥላሉ፡፡ ይህንን ቅኝት መቀየር አለብን፡፡ 

አዲስ ዘመን፡- ስለነበረን ቆይታ በዝግጅት 
ክፍሉ ስም እጅግ አመሰግናለሁ፡፡

ወ/ሮ ሕይወት፡- እኔም በጣም አመሰግናለሁ፡፡
 

«የዓድዋ ድል ፓንአፍሪካኒዝም...

ነፃ ሃሳብ
   አዲስ ዘመን    ቅዳሜ የካቲት 9 ቀን 2016 ዓ.ም

ፖለቲካ እና ልዩ ልዩ 

ሙሉቀን ታደገ   

እ.ኤ.አ ከ1884-1885 በጀርመኑ ቻንስለር ኦተቨን 
ቢስማርክ መሪ ተዋናይነት በበርሊን ከተማ አንድ ጉባዔ 
ተካሄደ፡፡ “ተመሳሳይ ክንፍ ያላቸው ወፎች በአንድ 
ላይ ይበራሉ” እንዲሉ ጉባኤውን ያካሄዱት የአውሮፓ 
ኢምፔሪያሊስቶች ነበሩ፡፡  በጉባኤውም ቅኝ ገዥ 
አውሮፓውያን  “በመካከላችን ምንም አይነት ሽኩቻ እና 
ጥላቻ ሳይኖር እንዴት አድርገን  አፍሪካን እንቀራመት” 
ሲሉ መክረዋል፡፡ የአፍሪካን ሁሉን አቀፍ   ነጻነቷን  
አርቀው ለመቅበር ተማምለዋል፡፡ 

መሀላቸውን እውን ለማድረግ  ኢምፔሪያሊስቶቹ 
መላ አፍሪካን በወረራ ያዙ፡፡  መጋዘኖቻቸው ሞልተው 
እስኪያፈሱ ድረስ የአፍሪካን የተፈጥሮ ሀብቶች ያለማንም 
ከልካይ ዘረፉ፡፡  አፍሪካ በውስጥም ሆነ በውጭ የሚኖሩ 
ዜጎቿ ሰብዓዊ እና ዴሞክራሲያዊ መብቶቻቻው በጽንፈኛ 
ነጮች  ተደፈጠጡ፡፡  ይህን ተከትሎ “ባለመድሃኒቱን 
በሽተኞች ይፈልጉታል”  እንዲሉ  በአራቱም የዓለም 
ጫፎች የሚገኙ ጥቁር አፍሪካውያን ለነጻነታቸው  
መድሃኒት ፍለጋ ተራራውን ገደሉንም መቧጠጥ ያዙ። 
ቧጠውም አልቀረ ለበሽታቸው መድሃኒት ባይሆንም  
ማስታገሻ  ማግኘት ቻሉ፡፡ 

የነጻነት ታጋይ አፍሪካውያን የሚያደርጉት 
ትግል “ያለምግብ መጋቢ፣ ያለውሃ ዋናተኛ”   
እንዳይሆንባቸው በማሰብ የነጻነት ትግላቸውን 
ለማሳለጥ የሚረዷቸውን  የተለያዩ ድርጅቶችን እና 
ንቅናቄዎችን መሰረቱ፡፡ በድርጅቶቻቸው ጥላ ስር 
ሆነው ለነጻነታቸው መታገል ጀመሩ፡፡  ከንቅናቄዎች 
መካከል “ኢትዮጵያኒዝም”(ETHIOPIANISM) አንዱ 
እና የመጀመሪያው ነው፡፡ ኢትዮጵያኒዝም በዘመናዊው 
የቅኝ ግዛት ዘመን ለኃይማኖት እና ለፖለቲካዊ ነፃነት 
የተነሱትን እንቅስቃሴዎች ያቀፈ፤ ከሰሃራ በታች ባሉ 
አፍሪካውያን የተደረገ የሃይማኖት እንቅስቃሴ ነው። 
እንቅስቃሴው የተጀመረው እ.ኤ.አ. በ1880ዎቹ ሲሆን 
የጀመሩትም በደቡብ አፍሪካ የሚገኙ “የሚሽነሪ” 
ሰራተኞች ናቸው፡፡ 

ዋና ዓላማውም ከአውሮፓውያን ተጽዕኖ ነፃ የሆኑ 
የመላው አፍሪካ አብያተ ክርስቲያናትን ለማቋቋም 
የታለመ መሆኑን የታሪክ ድርሳናት ያስረዳሉ፡፡ በነገራችን 
ላይ ኢትዮጵያኒዝም “በኃይማኖት ብቻ ሊገለጽ የማይችል 
መሆኑን ፖለቲከኞች እና የታሪክ ጸሐፊዎች ያስረዳሉ።   
ቃሉ ለመጀመሪያ ጊዜ የተጠቀመው በደቡብ አፍሪካ 
የቀድሞው «የዌስሊያ» ቤተክርስቲያን አገልጋይ ማንጌና 
ሞኮን እኤአ በ1892  የኢትዮጵያ ቤተ ክርስቲያንን 
(Ethiopian Church) ሲመሰርት ነው፡፡ 

በደቡብ አፍሪካ የተጀመረውን ንቅናቄ ተከትሎ 
በተለያዩ የአፍሪካ ሀገራት የንቅናቄውን ዓላማ 
የሚያስቀጥሉ አብያተ ክርስቲያናት ተከፈቱ፡፡ ከእነዚህ 
መካከል በናይጄሪያ የአፍሪካ አብያተ ክርስቲያናት 
ተብለው የሚጠሩት-የኔቲቭ ባፕቲስት ቸርች እ.ኤ.አ 
1888፣ የቀድሞዋ የአንግሊካን ዩናይትድ ቤተኛ አፍሪካ 
ቤተክርስቲያን እ.ኤ.አ1891  እና የተባበሩት አፍሪካ 
የሜቶዲስት ቸርች እ.ኤ.አ1917 ተጠቃሽ ናቸው፡፡  
በካሜሩን ተወላጅ ባፕቲስት ቤተክርስቲያን እ.ኤ.አ1887፣ 
በጋና  በናቲቭ ባፕቲስት ቤተክርስቲያን እ.ኤ.አ1898፣ 
የአሜሪካ ኔግሮ ቤተ እምነት በሮዴዥያ ቅርንጫፍ 
እ.ኤ.አ1906 ፣ በኬንያ የክርስቶስ ቤተክርስቲያን  
እ.ኤ.አ1957 እና ሌሎችም የኢትዮጵያንዝም ንቅናቄን 
ተከትሎ የተከፈቱ አብያተ ክርስቲያናት ናቸው፡፡  

በንቅናቄ “Africa for the Africans”  “አፍሪካ 
ለአፍሪካውያን” የሚለው መፈክር በሰፊው ተቀንቅኗል።  
የአፍሪካውያን የዕምነት ነጻነት እንዲረጋገጥ እና 
በፖለቲካው ዘርፍም የራስን እድል በራስ የመወሰን መብት 
እንዲረጋገጥ ሰፊ ስራ ተሰርቷል፡፡  የኢትዮጵያኒዝም 
ንቅንናቄ መሪዎች እና ተከታዮቻቸው የአፍሪካውያን 
ኩራት የሆነችውን ኢትዮጵያ “አፍሪካዊት ጽዮን” “Afri-
can Zion” እያሉ ይጠሯት እንደነበር፤ ንቅናቄያቸውን 
ኢትዮጵያኒዝም ብለው እንዲሰይሙ ያደረጋቸው 
አንደኛው ምክንያት ይኸው ስለመሆኑ የተለያዩ የታሪክ 
ድርሳናት  ያትታሉ፡፡ 

እ.ኤ.አ በ1896 ዓ.ም ኢትዮጵያውያን በአጼ 
ምኒሊክ እየተመሩ  ወራሪውን የአውሮፓ ኢፔሪያሊስት 

ጣልያን በአድዋ ጦርነት ድል መንሳታቸውን ተከትሎ 
የኢትዮጵያኒዝም ንቅናቄ በከፍተኛ ደረጃ ጎመራ። 
የኢትዮጵያኒዝም የተሰኘውን ቃል የሚጠቀሙ 
አፍሪካውያን ቁጥር በእጅጉ ጨመረ፡፡ እዚህ ላይ አንድ 
ልብ ሊባል የሚገባው ቁም ነገር ያለ ሲሆን ይህም   
በኢትዮጵያኒዝም እና በኢትዮጵያ ያለው ቁርኝት ምን 

እንደሚመስል ነው፡፡ ከላይ ለመግለጽ እንደተሞከረው 
የኢትዮጵያኒዝም ንቅናቄ ኢትዮጵያን “አፍሪካዊት 
ጽዮን” “African Zion”  እያሉ የጀመሩት ስለመሆኑ 
እና የአድዋን ድል ተከትሎ ኢትዮጵያኒዝም (Ethio-
pianism) ከኃይማኖታዊነት ትግል   ባለፈ ለጥቁሮች 
ፖለቲካዊ ነጻነት ትልቅ አስተዋጽኦ ማበርከቱን ነው፡፡ 

“አብዮት በፍጥነት እና በጥልቀት በሰላማዊ ጊዜ 
የማይታመን የማይመስለውን በፖለቲካ እድገት 
ማምጣት ያስችላል፡፡ ከሁሉም በበለጠ አብዮት 
ፖለቲካዊ ከፍታን የሚያመጣው  ለመሪዎች ብቻ 
ሳይሆን ለሰፊው ሕዝብ ጭምር መሆኑ ነው፡፡ ” ይህ 
የሌሊን አባባል በኢትዮጵያኒዝም ንቅናቄ የተፈጠረውን 
የፖለቲካዊ ጽንሰ ሃሳብ አረዳድ ዕድገት በትክክል ገላጭ 
ነው፡፡  ኢትዮጵያኒዝም (Ethiopianism) የፈጠራቸው 
መነቃቃቶች እና የፖለቲካ ጽንሰ ሃሳብ አረዳድ በሌላው 
ዓለም የሚኖሩ ጥቁር ሕዝቦች ሌሎችን ንቅናቄዎች እና 
ድርጅቶች እንዲመሰርቱ እርሾ ነበር፡፡ ከእነዚህ የሕዝብ 
እንቅስቃሴዎች መካከል ፓን አፍሪካኒዝም በግንባር 
ቀደምትነት ተጠቃሽ ነው፡፡ 

ፓን አፍሪካኒዝም (Pan Africanism) ከሁለት 
ቃላት የተዋቀረ ነው፡፡ ፓን (Pan) የሚለው ቃል 
የግሪክ ሲሆን ሁሉም (All) የሚል ትርጉም አለው። 
ስለሆነም ፓን አፍሪካኒዝም (Pan Africanism) 
ማለት ደግሞ ሁሉም አፍሪካ (All Africa) የሚል 
ትርጉም ይሰጣል፡፡ ፓን አፍሪካኒዝም (Pan African-
ism) የተሰኘው  ፖለቲካዊ እንቅስቃሴ የተጀመረው 
ሁለት ዐብይ ጉዳዮችን ለማሳካት ነው፡፡ የመጀመሪያው 
የአፍሪካውያንን አንድነት (African Unity) ለማምጣት 
ያለመ ነው፡፡ 

ይህ ሲባል ከአፍሪካ ውስጥ   የሚኖሩትን 
አፍሪካውያንን ብቻ ሳይሆን የዘር ሀረጋቸው ከአፍሪካ 
የሚመዘዙትን በመላው ዓለም የሚኖሩ ጥቁር ሕዝቦችን 
አንድ ለማድረግ ታሳቢ ያደረገ  ነው፡፡ ሌላኛው የፓን 
አፍሪካኒዝም ዓላማ ደግሞ ሁሉም በውጭ የሚኖሩ 
አፍሪካውያንን  በተለይም  በሰሜን አሜሪካ፣ በላቲን 
አሜሪካ እና በትሪንዳድ (West indies) የሚኖሩ 
ጥቁሮችን የጋራ ወድማማችነት (Common Brother-
hood ) ለመፍጠር ትኩረት ያደረገ ነው፡፡ 

ፓን አፍርካኒዝም የሚለው ጽንሰ ሀሳብ የተወለደው 
ወይም የተፈጠረው ከአፍሪካ ውጭ ሲሆን የፈጠሩትም 
የዘር ግንዳቸው ከአፍሪካ የሚመዘዝ በአሜሪካ እና 
በካሪቢያን የሚገኙ ጥቁሮች ናቸው፡፡  እነዚህ ሕዝቦች 
ከእናት አህጉራቸው አፍሪካ በግፍ የተወሰዱ ስለነበሩ 
በሚኖሩባቸው ሀገራት ራሳቸውን እንደባይተዋር 
የሚቆጥሩ ነበሩ፡፡ እንደዚህ እንዲያስቡ ያበቃቸው 
ደግሞ በጽንፈኛ ነጮች የሚደርስባቸው መገለል እና 
መድሎ ነበር፡፡ 

ይህን ተከትሎ እነዚህ ዜጎች  ከሌሎች ሕዝቦች 
ጋር እኩል እንዲሆኑ አጥብቀው ይፈልጉ ነበር። 
በምዕራባውያን የተነጠቁትን ፍትህ ለማግኘት 
አጥብቀው ታገሉ፡፡ በፓን አፍሪካኒዝም የመጀመሪያዎቹ 
እንቅስቃሴዎች በጥቁርነት የሚደርስን ዘረኝነት 
የሚቃወሙ ነበር፡፡ እንቅስቃሴ መሬት የረገጠ ለማድረግ 
መሪዎቹ በተለያዩ ክፍለ ዓለማት በርካታ ኮንፈረንሶችን 
አካሂደዋል፡፡ የመጀመሪያው ፓን አፍሪካኒዝም ስብሰባ 
የተካሄደው በእንግሊዝ ለንደን እ.ኤ.አ በ1900 ነው፡፡ 
ስብሰባውም የተደራጀው በትሪንዳዱ (West indies) 
የሕግ ባለሙያው ሲልቬስተር ዊሊያምስ ነበር፡፡ ይህ 
ኮንፈረንስ ከኢትዮጵያኒዝም ንቅናቄ ከተጀመረ ማግስት 
በመሆኑ ከጥቁር ሕዝቦች ጋር ተያይዘው የሚነሱ በርካታ 
ጥያቄዎችን ለመመለስ ጥረት ተደርጎበታል፡፡ 

ፓን አፍሪካኒዚም ሁለት ታዋቂ መሪዎች የነበሩት 
ሲሆን አንደኛው በሀገረ አሜሪካ ነዋሪ የነበረው 
ተመራማሪ እና ጸሐፊ ዶክተር ዱ ቦይስ ነው፡፡ ዶክተር 
ቦይስ የፓን አፍሪካኒዚም አባት በመባል ይታወቃል፡፡ 
ሌላኛው የፓን አፍሪካኒዝም መሪ ደግሞ ጃማይካዊው 
ማርከስ ጋርቬይ ሲሆን አሜሪካ ይኖር የነበረ የነጻነት 
ታጋይ ነው፡፡ ሕይወቱ ያለፈውም በጽንፈኛ ነጮች 
በተፈጸመበት የጭካኔ ግድያ ነበር፡፡ 

ጋርቬይ የዓለም አቀፍ ኔግሮ አሶሴሽን (Univer-
sal Negro Association) መስራች እና መሪ ነበር፡፡ 
ሁለቱም የፓን አፍሪካኒዝም መሪዎች ቢሆኑም ሁለቱም 

ግን በአፍሪካውያን የወደፊት እጣ ፋንታ ላይ መሰረታዊ 
ልዩነቶች ነበሯቸው፡፡ ዱ ቦይስ ከአፍሪካ ውጭ የሚኖሩ 
አፍሪካውያን በአፍሪካ ውስጥ ለሚኖሩ አፍሪካውያን 
በመታገል የመላ የጥቁር ሕዝቦችን መብት ማስጠበቅ 
ይቻላል የሚል ነበር፡፡ ጋርቬይ በበኩሉ የአፍሪካውያንን 
መብት ለማስከበር ከአፍሪካ ውጭ የሚገኙ ጥቁር 
ሕዝቦችን በሙሉ ወደ አፍሪካ መመለስ አለባቸው የሚል 
ነው፡፡

ጋርቬይ ወደ አፍሪካ መመለስ (Back to Africa 
Movement) ያደራጅ ነበር፡፡ ይህን ለማሳለጥ ይረዳው 
ዘንድ ዩኒቨርሳል ኔግሮ ኢምፕሩቭመንት አሶሴሽንን 
(Universal Negero Improvement Association) 
እኤአ በ1914 አቋቁሞ ሰርቷል፡፡  እኤአ 1945  ለፓን 
አፍሪካኒዝም አዲስ እና ወሳኝ ምዕራፍ የተከፈተበት 
ወቅት ነበር፡፡ በዚህ ዓመት አምስተኛው የፓን 
አፍሪካኒዝም ስብሰባ በእንግሊዟ ማንቸስተር ከተማ 
ተካሂዶ ነበር፡፡ ይህ ኮንፈረንስ በሁለት መልኩ የተለየ 
ያደርገዋል፡፡ 

ከዚህ በፊት በነበሩ ኮንፈረንሶች ከአፍሪካ የመጡ 
ግለሰቦች እና ቡድኖች ተሳትፈው የማያውቁ ሲሆን  በዚህ 
ኮንፈረንስ ግን ከአፍሪካ የመጡ በርካታ የነጻነት ታጋዮች 
ተሳትፈው ነበር፡፡  ከእነዚህ መካከል የጋና ፕሬዚዳንት 
ኩዋሜ ኑክሩማህ እና የኬንያ ፕሬዚዳንት ጆሞ ኬንያታ 
ተጠቃሽ ናቸው፡፡  እነዚህ ታዋቂ ግለሰቦች በስብሰባው 
የተገኙት የጋና እና የኬንያ መሪ ሳይሆኑ በፊት ነው፡፡ 
እነዚህ ሰዎች ለአፍሪካ አንድነት ድርጅት ምስረታ ቁልፍ 
ሚና የተጫወቱ ናቸው፡፡  ሁለተኛው የዚህ ኮንፈረንስ 
ወሳኝነት ደግሞ ሁሉም አፍሪካዊ ለአፍሪካ ነጻነት 
ሊተባበር ይገባል የሚል አቋም የተያዘበት እና አፍሪካን 
ነጻ ለማውጣት መሬት የረገጠ እንቅስቃሴ የተጀመረበት 
መሆኑ ነው፡፡  

ጉባኤውን ተከትሎ በርካታ የአፍሪካ  ሀገራት 
ነጻ ወጡ፡፡ ነጻ ለመውጣታቸው ትልቁ ሚስጥር 
ተደርጎ የሚወሰደው ከቅኝ ገዥ ሀገራት ጎን በመሆን 
በሁለተኛው የዓለም ጦርነት ተሳትፎ የነበራቸው 
አፍሪካውያን በጦርነቱ የነበራቸውን ልምድ መጠቀም 
መቻላቸው ነው፡፡  ምንም እንኳን በርካታ ሀገራት ከቅኝ 
ገዥዎች ነጻ ቢወጡም የአውሮፓ ኢፔሪያሊስቶችን 
ሴራ ለመበጣጠስ አቅም ያለው አልነበረም፡፡ ነጻ የወጡ 
ሀገራት ሁሉም (All Africa) “ሁሉም አፍሪካ” የሚለውን 
አፍሪካኒዝም መርህ  መላበስ ተሳናቸው፡፡ ይባስ ብሎም 
አፍሪካውያንም ካዛብላንካ እና ሞኖሮቢያ ተብለው 
ለሁለት ጎራዎች ተከፈሉ፡፡ 

“እርስ በዕርስ የማይስማማ ሕዝብ ለጠላት አመቺ 
ነው” እንዲሉ በሁለት ጎራ የተከፈሉት አፍሪካውያንም 
ለአውሮፓ ኢምፔሪያሊስቶች ሁሉን ነገር  ሰርግ እና 
ምላሽ አደረገላቸው፡፡ ኢምፔሪያሊስቶቹ አፍሪካውያን  
አንድ እንዳይሆኑ የክፋት መርዛቸውን (poison Evil) 
በረቀቀ መልኩ በአፍሪካውያን ላይ ተፉ፡፡  በዚህ ጊዜ 
ነው እንግዲህ! “ሰው ማለት ሰው በጠፋ ጊዜ ሰው ሆኖ 
መገኘት” የተባለውን አባባል አጼ ኃይለሥላሴ በተግባር 
የፈጸሙት፡፡   

አጼ ኃይለሥላሴ የአውሮፓውያንን ሴራ ቀድመው 
በመረዳት በሁለት ጎራ የተከፈሉትን አፍሪካውያንን አንድ 
በማድረግ የፓን አፍሪካኒዝም መርህ የሆነውን ሁሉም 
አፍሪካ (All Africa) በማስቀጠል የአፍሪካ አንድነት 
ድርጅት እንዲመሰረት አድርገዋል፡፡   ኢትዮጵያውያን 
ለጥቁር ሕዝቦች ነጻነት በተደጋጋሚ በምሳሌነት 
ሲጠቀሱ በተመለከትኩ ቁጥር በ1927 ዓ.ም የኦስትሪያ 
ኢትዮጵያ ዲፕሎማት የነበረው ፕሮችስካ የባሩድ 
በርሜል በተሰኘው መጽሀፍ ላይ ያሰፈረውን አንድ ሃሳብ 
ያስታውሰኛል፡፡ 

ፕሮችስካ እንዲህ ይላል “ሁሌም ኢትዮጵያን የቀን 
ተቀን የፖለቲካ ማዕከል ያደረጋት የአውሮፓውያን የቅኝ 
ገዢነት መስፋፋት ጉጉት ሳይሆን ያገሬው ዜጎች በዓለም 
ላይ ካለው የፖለቲካል ኢኮኖሚ ሁኔታ ጋር ራሳቸውን 
ለማጣጣም ያላቸው ፍላጎት እና ስልጣኔያቸው እንደ 
አውሮፓዊያን መሆኑ ነው፡፡”  በመጨረሻም በታሪክ 
ቅብብሎሽ አባቶቻችን ያቆዩትን ጠንካራ የነጻነት 
ተምሳሌትነት አሻራ እንዳይደበዝዝ የአሁኑ ትውድልም 
የበኩሉን መወጣት የውዴታ ግዴታው ሊሆን ይገባል። 
እንላለን ሰላም! 

ከኢትዮጵያኒዝም እስከ  አፍሪካ ሕብረት

ኢትዮጵያኒዝም (Ethio-
pianism) የፈጠራቸው 

መነቃቃቶች እና የፖለቲካ 
ጽንሰ ሃሳብ አረዳድ 

በሌላው ዓለም የሚኖሩ 
ጥቁር ሕዝቦች ሌሎችን 

ንቅናቄዎች እና ድርጅቶች 
እንዲመሰርቱ እርሾ ነበር



 አዲስ ዘመን   ቅዳሜ የካቲት 9 ቀን 2016 ዓ.ም

ተናጋሪው ዶሴ
ፖለቲካና ወቅታዊ

በፌዴራል ከፍተኛው ፍርድ ቤት ልደታ 
ምድብ ወንጀል ችሎት በክርክሩ መሠረት 
ተከሳሽ አዲስ አስራት ይመር፣ ከዚህ በፊት 
የጥፋተኝነት ሪከርድ የሌለበት፤ ወንጀሉ 
ሆን ብሎ ያልፈፀመው መሆኑ እንደቅጣት 
ማቅለያነት ተይዞለት በጥቅምት 23 ቀን 2016 
ዓ.ም በዋለው ችሎት ተከሳሽ አዲስ እናቱ 
ወይዘሮ ከበቡሽን በመግደሉ በ10 ዓመት ፅኑ 
እስራት እንዲቀጣ ወስኗል፡፡

ውሳኔ

ምሕረት ሞገስ 

እናት እና ልጅ በአንድ ቤት ውስጥ መኖር ከጀመሩ 
ከሦስት አስርት ዓመታት በላይ ተቆጠሩ። ልጅ ምንም 
እንኳ ፊደል ቆጥሮ፤ ሥራ ይዞ፤ ኑሮ መስርቶ ከእናቱ 
ቤት ወጥቶ ቤተሰብ መመሥረት ቢኖርበትም፤ ያ 
አልሆነም፡፡ አዲስ አስራት ለ34 ዓመታት በእናቱ ቤት 
ከእናቱ ጋር ኖሯል፡፡  

አዲስ ዕድሜው እየገፋ ሲሔድ፤ እናቱ ወይዘሮ 
ከበቡሽ እንግሊዝን ደግሞ እርጅናው እየተጫናቸው 
መጣ፡፡ እርጅናቸውን ተከትሎ ጤና ማጣት ጀመሩ። 
ራሳቸውን ችለው አብስለው መመገብ ተስኗቸው፤ 
ልጃቸው አዲስ እጅ ላይ ወደቁ፡፡ ሌሊት ተነስቶ 
ያያቸዋል፤ ቀን ምግብ እያበሰለ ይመግባቸዋል፡፡ 
አንዳንዴ ደግሞ እየጠጣ አምሽቶ ይማረርባቸዋል፡፡ 
ሰድቦ ያስቀይማቸዋል፤ መልሶ አቅፎ እየሳመ እያባበለ 
ይቅርታ ይጠይቃቸዋል፡፡ አዲስ በተለይ ጠጥቶ ሞቅ 
ካለው ምን እንደሚያደርግ አያውቅም፡፡  በጥር 16 
ቀን 2015 ዓ.ም ደግሞ ከሁሉም የተለየ የከፋ ድርጊት 
ፈፀመ፡፡ 

የአዲስ ውሎ 
በጠዋት ከእንቅልፉ ተነስቶ የሚሠራውን ምግብ 

አበሳስሎ ለታማሚ እናቱ ቁርስ ሲሰጥ ሰዓቱ ረፋፍዶ 
ነበር፡፡ አዲስ ለመርማሪ ፖሊስ በሰጠው የእምነት 
ክህደት ቃል ላይ እንደተናገረው፤ ‹‹በግምት ከጠዋቱ 
4 ከ30 ደቂቃ አካባቢ፤ ለእናቴ ቁርስ ከሰጠሁ በኋላ 
በቀጥታ ወደ ቤተክርስቲያን ሔድኩኝ፡፡ ተሳልሜ 
ፀሎት አደረስኩ፡፡ በኋላ ግን በሰፈራችን ካለ አንድ 
አረቄ ቤት ጎራ አልኩ፡፡›› ይላል፡፡ 

አዲስ ‹‹አረቄ ቤት አንድ ሁለት ብዬ እወጣለሁ›› 
ያለው ሰው ቀኑን ሙሉ ሲጠጣ ውሎ ፀሐይ ጠለቀች፤ 
መሸ፡፡ ሰዓቱ ሁለት ሰዓት አልፎ ምሽት ሦስት ሰዓት 
ሊሞላ ደቂቃዎች ሲቀሩት ወደ ቤቱ ተመለሰ፡፡ ቤት 
ሲደርስ እናቱን በረንዳ ላይ ሲጠብቁት አገኛቸው። 
ይዟቸው ወደ ቤት አስገብቶ፤ ደግፏቸው የሳሎን ሶፋ 
ላይ አስቀመጣቸው፡፡ ሶፋው ላይ ከጎናቸው ሲቀመጥ 
አንገታቸውን አንቆ አጥብቆ አቅፏቸው ነበር። 
ሲዝለፈለፉ እዚያው ሶፋ ላይ አስተኝቷቸው እርሱ 
መኝታ ቤት ገብቶ ተኛ፡፡ 

አዲስ ከሌሊቱ ዘጠኝ ሰዓት አካባቢ ከእንቅልፉ 
ሲነቃ፤ እናቱ ወይዘሮ ከበቡሽ እንግሊዝ ተነስተው 
በድጋሚ ወጥተው በረንዳ ላይ ቆመዋል። እንደገና 
እንዲገቡ አድርጎ በድጋሚ ሶፋ ላይ አስተኛቸው። 
አዲስ በድጋሚ 11፡00 ሰዓት አካባቢ ሲነቃ እናቱ 
ከእንቅልፍ አልተነሱም፡፡ ቁጭ ብሎ ብዙ ጠበቃቸው 
አልነቁም፡፡ ሁኔታው ስላላማረው ሐኪም ቤት 
ሊወስዳቸው አሰበ።  መኪና አስመጥቶ ይዟቸው 
ከቤት ሲወጣ ከበዱት። ስላልቻላቸው አዲስ ከእናቱ 
ወይዘሮ ከበቡሽ ጋር አብረው መሬት ወደቁ፡፡ 
እንደምንም ተሸክሞ በመኪና ጭኖ ቅዱስ ጳውሎስ 
ሆስፒታል አደረሳቸው፡፡ 

ሆስፒታል ደርሰው ምርመራ ከመደረጉ 
በፊት የሕክምና ባለሙያዎቹ፤ ‹‹ወይዘሮ ከበቡሽ 
ሕይወታቸው አልፏል፡፡ ይዘህ የመጣኸው የሞተ 
ሰው ነው፡፡›› አሉት፡፡ አዲስ ግን በሰጠው የእምነት 
ክህደት ቃል ላይ እናቱን ሐኪም ቤት ሲወስዳቸው 
መሞታቸውን አላወቀም፡፡ ይልቁኑ እንዲድኑለት አስቦ 
ነበር፡፡  

የሐኪሞቹ ጥርጣሬ  
የእናቱ ሕይወት ማለፉን የሰማው አዲስ ልጃቸው 

መሆኑን እርሱ ለብዙ ጊዜ ሲንከባከባቸው እንደነበር 
ጠቅሶ፤ ለሐኪሞቹ ብቻውን እንደመጣ ተናገረ፡፡ 
ማንም እንደሌለው በማሳመን፤ አስክሬኑን እንዲሰጡት 
ጠየቀ፡፡ የሕክምና ባለሙያዎቹ በበኩላቸው፤ ግለሰቧ 
መሞታቸው ስለተረጋገጠ የሕክምና ባለሙያዎች 
አስክሬኑን ገንዘው እንደሚሰጡት ገለፁ፡፡ ሐኪሞቹ 
የተለመደ ሥራቸውን ሊያከናውኑ ሲሉ አጠራጣሪ 
ነገር ተመለከቱ፡፡ ግለሰቧ አንገታቸው አካባቢ ቀልቶ 
ጠቁሯል፡፡ ታንቀው እንደነበር የሚያመላክት ፍንጭ 

አገኙ፡፡ 
የሕክምና ባለሙያዎቹ ለአዲስ ያገኙትን ምልክት 

ሲነግሩት ተርበተበተ፡፡ ወድቀውበት ሊያነሳቸው 
ሲሞክር በጨርቅ አንገታቸውን እንደጎተተ እና 
ሳያስበውም በዚያ አጋጣሚ ተጎድተው ሊሆን 
እንደሚችል ተናገረ። 
    ‹‹እባካችሁ ለማንም እንዳትናገሩብኝ›› አለ፡፡ 
የሕክምና ባለሙያዎቹ ግን ወደ ውጭ እንዲወጣ 
አዘዙት፡፡ ወዲያው እንዳያመልጥ በማሰብ ፖሊስ 
ጣቢያ ደወሉ። አዲስ በበኩሉ፤ ከሆስፒታሉ ወጥቶ 
በተለምዶ ሃጂ ቱሬ ወደሚባል አካባቢ ሔደ፡፡ ከሱቅ 
በረኪና ገዝቶ እዛው ሱቁ ደጃፍ ላይ በረኪናውን ጠጣ፡
፡ ይህንን ሲያደርግ የተመለከቱ ሰዎች ተጯጩኸው 
በረኪናውን ከአፉ ላይ ነጠቁት፡፡ ሆኖም ብዙ 
በመጠጣቱ መሬት ወድቆ ራሱን ሳተ፡፡ የማያውቁት 
ነገር ግን በረኪናውን ጠጥቶ ያገኙት ሰዎች ተረባርበው 
ወተት መጋት ጀመሩ፡፡ አዲስን ለማዳን ሲታገሉ፤ 
ስልኩ ጠራ፡፡ የተሰባሰቡት ሰዎች ስልኩን በማንሳት 
አዲስ ራሱን ስቶ መውደቁን እና የት አካባቢ እንዳለ 
ተናገሩ፡፡ 
 የፖሊስ ምርመራ

ከጠዋቱ 12 ሰዓት ከ30 አካባቢ የጉለሌ ክፍለ 
ከተማ ወረዳ 09 ፓስተር ፖሊስ ጣቢያ ከጳውሎስ 
ድንገተኛ ክፍል አንድ የሞተ ሰው መኖሩን እና ሞት 
የተከሰተውም በተፈፀመ ወንጀል ነው የሚል ጥርጣሬ 
ላይ መድረሳቸውን በስልክ ጥቆማ ተሰጠ፡፡ የዕለቱ 
ተረኛ መርማሪ ፖሊስ ዋና ሣጂን ዳኛቸው ደሳለኝ 
በፍጥነት ሆስፒታል ደረሰ፡፡ 

የዕለቱን ተረኛ የጤና ባለሙያ መርማሪው 
ማነጋገር ጀመረ፡፡ የጤና ረዳት ነርስ የሆነው ሰው 
ጥርጣሬውን በዝርዝር አስረዳ፡፡ ሟች ሆስፒታል 
ከመምጣታቸው በፊት እንዳረፉ እና የ78 ዓመት 
ዕድሜ ያላቸውን ወይዘሮ ከበቡሽን ይዞ ለመጣው 
ግለሰብ መሞታቸውን ሲነግሩት እንዳለቀሰ የጤና 
ረዳቱ አስረዳ፡፡  

በኋላም ሟችን ያመጣው አዲስ ‹‹አስክሬኑን 
ይዤ ልሔድ››፤ ብሎ ጠይቆ እንደነበር እና በቅድሚያ 
አስክሬኑ መገነዝ አለበት ሲባል አዲስ እንዳልተስማማ 
የጤና ባለሙያው አስታውሶ፤ ለመርማሪው ተናገረ። 
በኋላም የጤና ባለሙያዎቹ ተሰባስበው አስክሬኑን 
ለመገነዝ ሲያሰናዱ፤ ሟች ወይዘሮ ከበቡሽ አንገታቸው 
አካባቢ መቅላቱን ሲመለከቱ ተጠራጥረው ውጭ 
የወጣውን አዲስን በመጥራት የመታነቅ ምልክት 
እንዳለባቸው ሲነግሩት አዲስ መደንገጡን የጤና 
ባለሙያው አስታውሶ፤ ለመርማሪ ፖሊሱ ሁኔታውን 
አስረዳ።

እንደጤና ባለሙያው ገለፃ፤ አዲስ እናቱ ወይዘሮ 
ከበቡሽ ሕይወታቸው ያለፈው በጨርቅ ታንቀው 

እንዲሁም በወ/መ/ስ/ህ/ቁ 27(2) መሠረት ለፖሊስ 
የሰጠውን የተከሳሽ የሟች የወይዘሮ ከበቡሽ ልጅ አዲስ 
የእምነት ክህደት ቃል በማስረጃነት አያይዞ፤ የቅዱስ 
ጳውሎስ ሚሊኒየም ሜዲካል ኮሌጅ የፎረንሲክ 
ምርመራ ውጤትን እና የሰው ምስክርነት አካቶ ክስ 
መሠረተ፡፡ 

የዓቃቤ ሕግ ክስ እንደሚያመለክተው፤ በጉለሌ 
ክፍለ ከተማ ወረዳ 04 የቤት ቁጥር 540 በጥር 16 ቀን 
2015 ዓ.ም ደብረሰላም ትምህርት ቤት አካባቢ ባለው 
መኖሪያ ቤታቸው የ78 ዓመት እናት ወይዘሮ ከበቡሽ 
ሞተዋል፡፡ አሟሟታቸው በተካሔደው የማጣራት 
ሥራ ዕድሜው 34 ዓመት የሆነው ልጃቸው ተጠርጣሪ 
አዲስ፤ ሌሊት በግምት 11፡00 ሰዓት አካባቢ ወላጅ 
እናቱን ሟች ከበቡሽ እንግሊዝን በእጁ አንገታቸውን 
አንቆ በመያዝ የአየር እጥረት እንዲከሰት በማድረግ 
ሕይወታቸው እንዲያልፍ ማድረጉ ታውቋል፤ ይላል፡፡ 

የተፈፀመው ይህ ወንጀል፤ በ1996 ዓ.ም 
የወጣውን የኢፌድሪ የወንጀል ህግ አንቀፅ 540 ስር 
የተመለከተውን መተላለፍን እንደሚያሳይ አረጋግጦ፤ 
ከቅዱስ ጳውሎስ ሚሊኒየም ሜዲካል ኮሌጅ የፎረንሲክ 
ምርመራ የተገኘው ደብዳቤን፣ የሟች የአሟሟት 
ሁኔታ፣ ተከሳሽ ለመርማሪ ፖሊስ ቃል ሲሰጥ የተቀረፀ 
ቪዲዮን አካቶ ተራ የግድያ ወንጀል በመፈፀሙ ተጠያቂ 
እንዲሆን ሲል አቃቤ ሕግ ክስ አቀረበ፡፡ 

ዐቃቤ ሕግ በክሱ ሒደት የተከሳሽን ጥፋተኝነት 
ለፍርድ ቤቱ ያስረዱልኛል ያላቸውን ዝርዝር የሰነድ፣ 
ኤግዚቢት እና ገላጭ ማስረጃዎችን እንዲሁም የሰው 
ምስክሮችን ቃል፣ በማቅረብ  በበቂ ሁኔታ ለችሎቱ 
በማስረዳቱ ፍርድ ቤቱ ተከሳሹን እንዲከላከል ብይን 
ቢሰጥም፤ የአቃቤ ሕግን ክስ እና ማስረጃ ማስተባበል 
ባለመቻሉ የግራ ቀኙን ክርክር ያዳመጠው ፍርድ 
ቤት ተከሳሽ ወንጀሉን መፈጸሙን ያረጋገጠ በመሆኑ 
የጥፋተኝነት ፍርድ አስተላልፏል።

ሊሆን ይችላል የሚለውን ዜና ሲሰማ እጅግ ተረብሾ 
ነበር፡፡ ‹‹ወድቃብኝ ለማንሳት ሲከብደኝ አንገቷን 
በጨርቅ ይዤ በመጎተት ለማንሳት ሞክሬያለሁ። 
ያንን ያደረግኩት ትሞታለች ብዬ አይደለም፡፡ 
እባካችሁ ለማንም እንዳትነገሩብኝ›› ሲል የሕክምና 
ባለሙያዎቹን ተማፅኗል፡፡ 

የሕክምና ባለሙያዎቹ የሙያ ሥነምግባራቸው 
እንደማይፈቅድ ገልፀው እደጅ እንዲጠብቃቸው 
ከነገሩት በኋላ ወደ ፖሊስ ጣቢያ ደውለው ጥቆማ 
መስጠታቸውን የጤና ባለሙያው አብራራ፡፡  

መርማሪ ፖሊሱ አስክሬኑን ተመልክቶ የሕክምና 
ባለሙያዎቹን ምስክርነት አዳምጦ፤ ተጠርጣሪውን 
ለመያዝ ማፈላለግ ጀመረ፡፡ ሆኖም ተጠርጣሪው 
አዲስ፣ ጊቢ ውስጥ አልነበረም። ከአዲስ ጋር አብሮ 
የመጣው የታክሲ ሹፌር ተጠርጣሪ አዲስ፣ ወደ 
ሆስፒታሉ ጀርባ መሔዱን ጠቆመ፡፡ 

መርማሪ ፖሊሱ ከሆስፒታሉ የአዲስን ስልክ 
ቁጥር ተቀብሎ ሲደውል፤ አዲስ ከሆስፒታሉ ጀርባ 
ሃጂ ቱሬ አካባቢ በረኪና ጠጥቶ ራሱን መሳቱን ሰዎች 
ነገሩት፡፡ የመርማሪ ፖሊሱ ወደ ቦታው በማቅናት 
አዲስን አገኘው፡፡      

አዲስ ሲነቃ እያለቀሰ፤ ‹‹መሞት አለብኝ፤ እናቴን 
ገድዬ መኖር አይገባኝም፡፡›› እያለ ሲያለቅስ፤ መርማሪ 
ፖሊሱ ተጠጋው፡፡ ሰዎች ገለል አሉ፡፡ ተጠርጣሪ 
አዲስን ወደ ፖሊስ ጣቢያ በመውሰድ የእምነት 
ክህደት ቃሉን እንዲሰጥ አደረገ፡፡ 

መርማሪ ፖሊሱ ባደረገው ማጣራት ዕድሜው 
34 ዓመት የሆነው ተጠርጣሪ አዲስ ዓለም፤ በጥር 16 
ቀን 2015 ዓ.ም ደብረሰላም ትምህርት ቤት አካባቢ 
ካለው መኖሪያ ቤታቸው ውስጥ ሌሊት በግምት      
11፡00 ሰዓት አካባቢ 78 ዓመት የሆናቸውን ወላጅ 
እናቱን ሟች ከበቡሽ እንግሊዝን በእጁ አንገታቸውን 
አንቆ በመያዝ የአየር እጥረት እንዲከሰት በማድረግ 
ሕይወታቸው እንዲያልፍ ማድረጉን የሚያሳይ መረጃ 
አሰባሰበ፡፡ 

በጉለሌ ክፍለ ከተማ ወረዳ 04 የቤት ቁጥር 
540 የተፈፀመው ይህ ወንጀል፤ በ1996 ዓ.ም 
የወጣውን የኢፌዴሪ የወንጀል ህግ አንቀፅ 540 
ስር የተመለከተውን መተላለፍን እንደሚያሳይ 
አረጋገጠ፡፡ ከቅዱስ ጳውሎስ ሚሊኒየም ሜዲካል 
ኮሌጅ የፎረንሲክ ምርመራ የተገኘ ደብዳቤን፣ የሟች 
የአሟሟት ሁኔታ፣ ተከሳሽ ለመርማሪ ፖሊሱ ቃል 
ሲሰጥ የተቀረፀ ቪዲዮን በማደራጀት ተራ የግድያ 
ወንጀል በመፈፀሙ አዲስ ተጠያቂ እንዲሆን ለዓቃቤ 
ሕግ አደራጅቶ መረጃውን አቀረበ፡፡ 

የዓቃቤ ሕግ ክስ
ዓቃቤ ሕግ በመርማሪ ፖሊስ የቀረበውን ማስረጃ 

ገላጭ ፎቶ ግራፎችን እና የተቀረፁ ቪዲዮዎችን 

ከዳተኛው ገዳይ



ስኬት 

ኢኮኖሚ

አንተነህ ቸሬ 

የወጣትነት ዘመን ብዙዎች እንዴት ስኬታማ 
መሆን እንደሚቻል የሚያስቡበት የእድሜ ክልል 
ነው። አንዳንዶች የስኬትን መንገድ ጀምረው 
ለጉዞው ደፋ ቀና የሚሉበት የሕይወት ምዕራፍም 
ነው፡፡ ጥቂቶች ደግሞ ገና በወጣትነታቸው ከስኬት 
ጋር ጥልቅ ትውውቅ  ይኖራቸዋል፡፡  እንዲህ ዓይነት 
ሰዎች ከእያንዳንዱ የሕይወት ገጠመኝ ልምድና 
ተሞክሮ የሚቀስሙ እና  ልምዱን በማስተዋል 
የሚተገብሩ፣ አዳዲስ ተግባራትን በፅናትና በጥንቃቄ 
የሚሞክሩ እንዲሁም መነሻቸውን የማይዘነጉ 
የስኬት አርዓያዎች ናቸው፡፡ የ‹‹በሱፍቃድ ሪል 
እስቴት›› ባለቤትና ስራ አስኪያጅ በሱፍቃድ 
ተስፋዬ፣ በአዲስ ስራና በጠንካራ ትጋት ታጅበው 
በስኬት ጎዳና ላይ ከሚገኙ ስኬታማ ሰዎች መካከል 
አንዱ ነው፡፡ 

በሱፍቃድ የተወለደው በ1983 ዓ.ም፣ በአማራ 
ክልል፣ ሰሜን ሸዋ ዞን፣ በረኸት ወረዳ ነው፡፡ 
የአንደኛ ደረጃ ትምህርቱን በትውልድ አካባቢው፣ 
የሁለተኛ ደረጃ ትምህርቱን ደግሞ በአረርቲ ከተማ 
ተምሯል። የ12ኛ ክፍል ፈተና ውጤቱ እንዳሰበው 
ሳይሆንለት መቅረቱ ሕይወትን በሌላ አቅጣጫ 
እንዲመለከታት አደረገውና ከቤተሰቦቹ ባገኘው 
መነሻ ካፒታል ወደ ንግድ ስራ ገባ።  በግብርና ስራ 
ላይ ከተሰማሩ ቤተሰቦች የተገኘው በሱፍቃድ፣ ወደ 
ንግዱ ዓለም ለመግባት የመጀመሪያው የቤተሰቡ 
አባል ነው፡፡ 

ከ2006 ዓ.ም ጀምሮ በደብረ ብርሃን ከተማ 
በሞተር ሳይክል፣ ባጃጅና በኤሌክትሮኒክስ እቃዎች 
ንግድ ላይ ተሰማርቶ ሲሰራ ቆየ፡፡ በሱፍቃድ 
አዳዲስ የስራ ዘርፎችን የመሞከር ፍላጎት ስለነበረው 
ቤቶችን ገንብቶ ወደመሸጥ ተግባር አዘነበለ፡፡ 
በዚህም ከ2010 ዓ.ም ጀምሮ በአዲስ አበባ፣ ደብረ 
ብርሃን፣ ምንጃርና በረኸት አካባቢዎች ጥቂት 
ቤቶችን እየገነባ ይሸጥ ነበር፡፡ በወቅቱ በአረርቲ 
ከተማ ብቻ ከ48 በላይ ቤቶችን በጥራት ገንብቶ 
መሸጥ ችሏል፡፡  

ውጤታማነቱን የተመለከቱ ወዳጆቹ ስራውን 
ይበልጥ በማስፋት ወደ ሪል እስቴት ዘርፍ እንዲገባ 
መከሩት፤ አበረታቱት፡፡ እርሱም በቤት ግንባታና 
ሽያጭ ያከናወናቸውን ስራዎች፣ ያስመዘገባቸውን 
ስኬቶችና ያገጠሙትን ፈተናዎች ማሰላሰል ጀመረ። 
የቤት ግንባታና ሽያጭ ስራውን አስፍቶ መስራት 
እንዳለበት ወሰነ፡፡ ታዲያ ይህን ሲደርግ በገበያ ላይ 
ካሉት ቤት አልሚዎች በተሻለ ሁኔታ ኅብረተሰቡን 
ተጠቃሚ የሚያደርግ አሰራር ይዞ ወደ ስራው 
መግባት እንዳለበት በአፅንዖት አስቦበታል፡፡

በሪል እስቴት ልማት ዘርፍ እውቀት ካላቸው 
ግለሰቦችና ተቋማት ምክርና ልምድ መውሰድ 
እንዳለበት ስላመነ፣ በዘርፉ የካበተ ልምድ ያላቸውን 
አካላት ተሞክሮ ከራሱ ልምድና ዓላማ ጋር 
በማዋሃድ የሪል እስቴት ልማት ዘርፉን ተቀላቀለ፡፡ 
ታዲያ በእያንዳንዱ የስራው ደረጃ ‹‹ከሌሎቹ የሪል 
እስቴት ኩባንያዎች በተለየ መልኩ፣ ኅብረተሰቡን 
የበለጠ ተጠቃሚ የሚያደርግና በኅብረተሰቡም 
ዘንድ እምነት የሚጣልበት ስራ እውን የማድረግ›› 
ዓላማውን በከፍተኛ ጥንቃቄና ትጋት ይጠብቀው 
ነበር፡፡

‹‹በወቅቱ ስራው አዋጭና ገበያ ያለው ነበር። 
ቀደም ሲል ገንብቼ የሸጥኳቸው ቤቶችም ጥራት 
ያላቸው ስለነበሩ ከፍተኛ የቤት ፍላጎት ነበር። 
በስራው ላይ ተሰማርተው ከነበሩት ግለሰቦችና 
ተቋማት ያገኘሁት ተሞክሮም ጠቃሚ ነበር። 
ቤቶችን እየገነባሁ ስሸጥ መቆየቴ፣ የወዳጆቼ 
ማበረታቻ እንዲሁም የባለሙያዎች ምክር ወደ ሪል 
እስቴት ልማት ዘርፍ እንድገባ አስችሎኛል›› በማለት 
ስለሪል እስቴት ልማት ጉዞ አጀማመሩ ያስታውሳል።

በሱፍቃድ ስራውን ለመጀመር ተጨማሪ 
የገበያ ዳሰሳ ጥናት ማድረግ አስፈላጊ እንደነበር 
ስላመነበት፣ ስራውን ለመጀመር ባቀደባት አረርቲ 
ከተማ ስላለው የኅብረተሰቡ አጠቃላይ ሁኔታና 

የቤት ፍላጎት ጥናት አደረገ፤ ኅብረተሰቡንም 
አወያየ፡፡ በዳሰሳውም ከፍተኛ የቤት ፍላጎት እንዳለ 
አረጋገጠ፡፡ 

በትልልቅ ከተሞች የተለመደውን የሪል እስቴት 
ልማት በትንሽ ከተማ ማከናወን ብዙ ፈተናዎች 
እንደሚኖሩት ግልጽ ነው፡፡ በሱፍቃድም ይህን 
ፈተና ቀድሞ ተገንዝቦታል፡፡ ይሁንና ይህን ታላቅ 
ዓላማ ሰንቆ የሚገጥመውን ፈተና በፅናት ተቋቁሞ 
ማለፍ እንደሚገባው በማመን ወደ ሥራ ገብቷል፡፡ 

በሪል እስቴት ልማት የተለየና አዲስ አሰራር 
በማስተዋወቅ የአካባቢውን ኅብረተሰብ ተጠቃሚ 
የማድረግ ዓላማውን ሰንቆ፣  በዘርፉ ለመሰማራት 
በ2012 ዓ.ም ጉዳዩ ለሚመለከተው የመንግሥት 
አካል ጥያቄውን አቀረበ፡፡ በ2013 ዓ.ም ‹‹በሱፍቃድ 
ሪል እስቴት›› ተመሰረተ፡፡ ‹‹በ2012 ዓ.ም ጥያቄ 
አቅርበን በግንቦት 2013 ዓ.ም በክልሉ መንግሥት 
ጥያቄያችን ውሳኔ አገኘ፡፡ ለስራውም 23 ሄክታር 
(230ሺ ካሬ ሜትር) መሬት ተፈቀደልን፡፡ በጊዜው 
የመኸር እርሻ የዘር ወቅት በመድረሱ ለአርሶ 
አደሮች ካሳ በመክፈል ቦታውን መረከብ ያስፈልግ 
ስለነበር፣ ከ120 ሚሊዮን ብር በላይ የካሳና የሊዝ 
ክፍያ በመክፈል ወደ ስራ የገባነው በጥር 2014 
ዓ.ም ነበር›› በማለት ስለድርጅቱ አመሰራረትና ስራ 
አጀማመር ያስረዳል፡፡ 

ምንም እንኳ በሱፍቃድ ባደረገው የገበያ ጥናት 
ከፍተኛ የቤት ፍላጎት እንዳለ ቢያረጋግጥም፣ 
ኅብረተሰቡ ስለሪል እስቴት ልማት ዘርፍ ያለው 
ግንዛቤ ዝቅተኛ ነበር፡፡ ‹‹አረርቲ ሌሎች ድርጅቶች 
የሪል እስቴት ልማት ከሚያካሂዱባቸው ትልልቅ 
ከተሞች ጋር ስትወዳደር ትንሽ ከተማ ናት። 
በትንሽ ከተማ ውስጥ በሪል እስቴት ዘርፍ 
መሰማራት ሊያመጣ የሚችለውን ኪሳራ ቀድመን 
አስበንበታል። ስራውን የጀመርነው አዲስ ነገር 
ለማሳየትና ኅብረተሰቡን ፍትሃዊ ተጠቃሚ 
ለማድረግ በማሰብ ነው፡፡ በእርግጥ ክፍለ ሀገር ላይ 
በሪል እስቴት ዘርፍ መሰማራት በጣም አስቸጋሪ 
ነው፡፡ ማኅበረሰቡ ስለሪል እስቴት ልማት ዘርፍ 
ያለው ግንዛቤ በቂና ሰፊ አልነበረም፡፡ የግንዛቤ 
ለውጥ እንዲኖር የተለያዩ መንገዶችን በመጠቀም 
በብዙ ድካም የታጀበ ከፍተኛ ጥረት አድርገናል›› 
በማለት የግንዛቤ ችግር ገና በጠዋቱ ለስራው 
መሰናክል ሆኖበት እንደነበር ይገልፃል፡፡

የተለያዩ መንገዶችን በመጠቀም ኅብረተሰቡን 
ስለ ሪል እስቴት ግንዛቤ ማስጨበጥ አስፈላጊ ነበርና 
በሱፍቃድና የስራ ባልደረቦቹ ስለሪል እስቴት 
ምንነትና አሰራር ለኅብረተሰቡ ግንዛቤ ፈጠሩለት። 
ቀስ በቀስም ጥረታቸው ከስራቸው ጋር ተደምሮ 
ፍሬ አፍርቶ የ‹‹በሱፍቃድ ሪል እስቴት›› ደንበኛ 
ለመሆን ፍላጎት የሚያሳዩ ሰዎች ቁጥር እየጨመረ 
መጣ፡፡ 

በአሁኑ ወቅት የጣራ ስራ ላይ የደረሱና በዚህ 
ወር የሚጠናቀቁ 75 ቤቶች አሉ፡፡ 200 ቤቶች 
ደግሞ በመሰረት ግንባታ ላይ የሚገኙ ሲሆን፣ 
የሌሎች ቤቶች ግንባታም በአጭር ጊዜ ውስጥ 
ይጀመራል። በአጠቃላይ በ2016 ዓ.ም መጨረሻ 

570 ቤቶችን ገንብቶ ለማጠናቀቅ እቅድ ይዟል። 
ከድርጅቱ 570 ደንበኞች መካከል 117 የሚሆኑት 
ዳያስፖራዎች ናቸው፡፡ 

‹‹በሱፍቃድ ሪል እስቴት›› ከሌሎች ቤት አልሚ 
ኩባንያዎች የሚለይባቸው አሰራሮች እንዳሉት 
የድርጅቱ ባለቤትና ስራ አስኪያጅ በሱፍቃድ 
ተስፋዬ ይገልፃል። ‹‹የእኛ ሪል እስቴት ከሌሎቹ 
ሪል እስቴቶች የተለየ አሰራር አለው፡፡ ይዘን 
የቀረብነው የማኅበረሰቡን አቅምና ፍላጎት መሰረት 
ያደረገ ፍትሃዊ አሰራር ነው፡፡ ስራው ከማኅበረሰቡ 
የተዋቀረ ኮሚቴን ያሳትፋል፡፡ እያንዳንዱ ቤት 
የሚገነባው ከማኅበረሰቡ በተመረጠ ኮሚቴ 
ተሳትፎና አመራር አማካኝነት ነው፡፡ ባልሰራነው 
ነገር ተገቢ ያልሆነ ክፍያ አንቀበልም፤ የኅብረተሰቡን 
አቅምና ተጠቃሚነት ከግምት ውስጥ ባስገባ አሰራር 
እና በሰራነው ልክ ብቻ እንቀበላለን። የምንገነባቸው 
ቤቶች ከፍተኛ ጥራት ያላቸው ናቸው፡፡ ስራችንን 
የምናከናውነው ከማኅበረሰቡ፣ ከደንበኞች፣ 
ከሰራተኞችና ከመንግሥት ጋር በትብብር ነው›› 
በማለት ስለድርጅቱ ልዩ  የአሰራር ስርዓቶች 
ያብራራል፡፡      

‹‹በሱፍቃድ ሪል እስቴት›› ብዙ ማኅበረሰብ 
የተሰባሰበበት የቤት ልማት መድረክ ነው። በ230ሺ 
ካሬ ሜትር ላይ ያረፈው ይህ ግዙፍ የቤት ልማት 
ፕሮጀከት፣ የአገልግሎት መስጫ ተቋማትን 
(ትምህርት ቤት፣ ሆስፒታል፣ የእምነትና የንግድ 
ተቋማት… ) አካትቶ እየተገነባ ይገኛል፡፡ የቤት ልማት 
መንደሩ እንደመብራት ያሉ መሰረተ ልማቶችም 
አስቀድመው ተዘርግተውለታል።

‹‹በሱፍቃድ ሪል እስቴት›› በትጋት ሰርቶ ማሳየት 
በመቻሉ፣ ኅብረተሰቡ ትናንት ስለሪል እስቴት 
የነበረው ‹‹ገንዘብ ሰብስቦ የመጥፋት›› አስተሳሰብ ዛሬ 
ተቀይሯል። የሪል እስቴት ልማት እንደ‹‹በሱፍቃድ 
ሪል እስቴት›› ዓይነት ባሉ አልሚዎች የሚመራ 
ከሆነ፣ ኅብረተሰቡን ባልተጋነነ ዋጋና ትርፍ የቤት 
ባለቤት የሚያደርግ የቤት ልማት ዘርፍ እንደሆነ 
በተግባር ታይቷል፡፡   

‹‹ስለሪል እስቴት ልማት በቂ ግንዛቤ ባልነበረው 
ኅብረተሰብ ውስጥ ስራውን መጀመራችን ትልቅ 
ፈተና ሆኖብን ነበር፡፡ ኅብረተሰቡ ገንዘብ ሰርቀንና 
አጭበርብረን እንደምንሄድ ያስብ ነበር፡፡ እኛ ግን 
ዓላማችን ያ እንዳልሆነ ሰርተን በተግባር ስላሳየን 
አሁን ይህ ዐይነቱ አስተሳሰብ ፈፅሞ የለም። 
የኅብረተሰቡን እምነት ለማግኘት ያላሰለሰ ጥረት 
ማድረግ ይጠበቅብን ስለነበር ግንዛቤውን ለመፍጠር 
ብዙ ትግል አድርገናል። 

 ይህ ጥረታችንም ፍሬ አፍርቶ በአሁኑ ወቅት 
የአካባቢው ኅብረተሰብ ስለሪል እስቴት ልማት 
የተሻለ ግንዛቤ አለው›› በማለት ‹‹በሱፍቃድ ሪል 
እስቴት›› ስለፈጠረው አዎንታዊ የአስተሳሰብ ለውጥ 
ያስረዳል፡፡  

በትልልቅ ከተሞች የሚታየውን የሪል እስቴት 
ልማት በትንሽ ከተማ በማስተዋወቅ ስኬታማ ስራ 
ያከናወነው ‹‹በሱፍቃድ ሪል እስቴት››፣ ስኬትን 
ያስመዘገበው በቀላሉ አይደለም፡፡ ኅብረተሰቡ 
ስለሪል እስቴት ልማት ዘርፍ ያለውን ዝቅተኛና 
የተዛባ ግንዛቤ በመቀየር የዛሬው ስኬቱ ላይ 
ለመድረስ ብዙ ውጣ ውረዶችን አልፏል፡፡ አሁንም 
ቢሆን ፈተናዎቹ ጥቂት አይደሉም፡፡ የውሃ 
እንዲሁም በፀጥታ ችግሮች ምክንያት የሚፈጠር 
የማቴሪያል (ሲሚንቶና ብረት) አቅርቦት እጥረት 
በድርጅቱ ስራ ላይ ከፍተኛ ጫና አሳድረዋል፡፡ 
ስለነዚህ ፈተናዎች በሱፍቃድ ሲረዳ፣ ‹‹ወቅታዊው 
የፀጥታ ችግር በእጅጉ ፈትኖናል፡፡ ሲሚንቶና 
ብረት ለማግኘት ለፋብሪካዎቹ ክፍያ ብንከፍልም 
እቃዎቹን በሚፈለገው ጊዜ አናገኝም። የውሃ ተቋም 
ግንባታ በመንግሥት በጀት እንዲከናወን ተገልፆ 
የነበረ ቢሆንም፣ ስራው በመዘግየቱ ምክንያት ቦቴ 
ተከራይተንና የውሃ ማጠራቀሚያዎችን ገዝተን 
ከሩቅ ቦታ እያመጣን ለመስራት ተገድደናል›› ይላል።

ስራውን ሲጀምር ብዙ ፈተናዎች ሊያጋጥሙት 
እንደሚችሉ ቀድሞ የተገነዘበው በሱፍቃድ 

ለፈተናዎቹ ሳይንበረከክ ዓላማውን ዳር ለማድረስ 
ጥረቱን ቀጥሏል። በሁሉም የአገሪቱ አካባቢዎች 
የማኅበረሰቡን ፍላጎት መሰረት አድርጎ የቤት ልማት 
ስራውን ለማስፋፋት ጥያቄ እያቀረበ ይገኛል፡፡ 
በሱፍቃድ ከሪል እስቴት ልማቱ ዘርፍ በተጨማሪ 
በ‹‹አኩፋዳ›› ማይክሮፋይናንስ ተቋም ባለድርሻ 
በመሆን በፋይናንሱ ዘርፍም ተሳትፎ እያደረገ 
ይገኛል፡፡ 

ታማኝነት እና የደንበኛን ፍላጎት አክብሮ 
መስራት ለስኬታማነት አስፈላጊ ግብዓቶች እንደሆኑ 
የሚናገረው በሱፍቃድ፣   የአካባቢውን ነባራዊ 
ሁኔታ እና የማኅበረሰቡን ፍላጎት ለማወቅ ያደረጉት 
ጥረት ለስኬታቸው ትልቅ ሚና እንዳለው ይገልፃል። 
‹‹የድርጅታችን ሰራተኞች በ‹‹አቡቀለምሲስ›› የሪል 
እስቴት ስልጠና ድርጅት ስለዘርፉ ልማት ስልጠና 
ይወስዳሉ፡፡ እያንዳንዱን ስራ የምንሰራው ከስልጠና 
ባገኘነው ትምህርትና ተሞክሮ ነው የአማካሪዎቻችንን 
ምክርም እንቀበላለን፡፡ ጊዜና ገንዘብን ለታለመለት 
ዓላማ እናውላለን›› በማለት ስለድርጅቱ አሰራርና 
የስኬት ምስጢሮች ያስረዳል፡፡ 

በ12 ሚሊዮን ብር  ስራ የጀመረው ‹‹በሱፍቃድ 
ሪል እስቴት››፣ ዛሬ ከ700 ሚሊዮን ብር በላይ 
ካፒታል ያለው ተቋም መሆን ችሏል፡፡ ለ23 ዜጎች 
ቋሚ እና ከ250 እስከ 300 ለሚሆኑ ደግሞ ጊዚያዊ 
የስራ እድል ፈጥሯል፡፡ በ33 ዓመቱ እዚህ ስኬት 
ላይ መድረስ የቻለው ወጣት በሱፍቃድ ተስፋዬ፣ 
በወጣትነቱ የገንዘብ ሀብታም መሆን የቻለ ሰው ብቻ 
አይደለም፤ ገና በወጣትነቱ ልባምነትንም የታደለ 
ነው፡፡ ልባም ለመባል ያበቃው ሀብት እንዲያፈራ 
ያስቻለው አዲስ ነገርን በትጋትና በፅናት የማከናወኑ 
ተፈጥሮው ብቻ ሳይሆን ያለውን ሀብት ለሌሎች 
የማካፈል ባህርይውም ነው፡፡

ማኅበራዊ ኃላፊነትን በመወጣት ረገድ በርካታ 
ተግባራትን ያከናውናል፡፡ በአማራ ክልል ከፍተኛ 
ውጤት ላስመዘገቡ ተማሪዎች ከአንድ ሚሊዮን ብር 
በላይ ድጋፍ አድርጓል፡፡ በበረኸት፣ በሀገረ ማርያምና 
በምንጃር በየዓመቱ ከ200ሺ እስከ 300ሺ ብር 
በማውጣት ከ100 እስከ 150 ለሚሆኑ ተማሪዎች 
ዩኒፎርም፣ ደብተርና እስክሪብቶ ያሟላል፡፡ አንድ 
ነጥብ ሁለት ሚሊዮን ብር በማውጣት በአረርቲ 
ከተማ መንገድ ገንብቷል። የሆስፒታልና የውስጥ 
ለውስጥ መንገዶችን ግንባታም አከናውኗል፡፡ 
ለአብያተ ክርስቲያናትና ለመስጅዶች በየጊዜው ልዩ 
ልዩ ድጋፎችን ያደርጋል፡፡ ከተማው እንዲለማ ከሁለት 
ሚሊዮን ብር በላይ በሆነ ወጪ የኢንቨስትመንት 
ፎረም በማዘጋጀት ባለሃብቶችን ለመሳብ ጥረት 
አድርጓል። ከመገናኛ ብዙኃን ባለሙያዎች ጋር 
በመተባበር ‹‹ገናን በምንጃር›› የሚል የቴሌቪዥን 
ፕሮግራም በማዘጋጀት አካባቢውን የማስተዋወቅ 
ስራ አከናውኗል፡፡ 

‹‹አቅማችን በፈቀደ መጠን በአካባቢው የተለያዩ 
የበጎ አድራጎት ስራዎችን በመስራት ማኅበራዊ 
ኃላፊነትን ለመወጣት ጥረት እያደረግን እንገኛለን። 
ወረዳውና ከተማው ድጋፍ በሚፈልጉበት ጊዜ ሁሉ 
ድጋፍ እናደርጋለን፡፡ ከወረዳ ጀምሮ እስከ ክልል 
ድረስ ከማኅበረሰቡና ከመንግሥት ጋር በመተባበር 
በልማትና በጎ አድራጎት ስራዎች ላይ ተሳትፎ 
እናደርጋለን›› በማለት በሱፍቃድ ስለድርጅቱ 
የማኅበራዊ ኃላፊነት ተግባራት ይገልፃል፡፡ 

‹‹ሁሉም ሰው ዓላማ ሊኖረው ይገባል፤ የሰው 
ልጅ ስራ ሳይሰራ መኖር አይችልምና ሁሉም 
ሰው በሚችለው መስክ መሰማራት አለበት ብዬ 
አምናለሁ›› የሚለው ስኬታማው ወጣት በሱፍቃድ 
ተስፋዬ፣ ሰው በተፈጥሮ ያገኘውን ተሰጥዖ 
ከዓላማና ጥንካሬ ጋር አስተሳስሮ፣ እደርስበታለሁ 
ብሎ ከሚያስበው ግብ ላይ መድረስ እንዳለበት 
ይመክራል፡፡ ከዚህ በተጨማሪም ‹‹በጋራ መስራትን 
መልመድ ያስፈልጋል፡፡ ሰዎች ያሏቸውን የተለያዩ 
ሀብቶች ማገናኘት አስፈላጊ ነው፡፡ እውቀት ያለው 
እውቀቱን፣ ገንዘብ ያለው ገንዘቡን እንዲሁም ጉልበት 
ያለው ጉልበቱን አቀናጅቶ እና ለማኅበረሰቡ ታምኖ 
ሊሰራ ይገባል›› በማለት ምክሩን ያጋራል፡፡  

ዓላማ ያበረታው ስኬታማ ወጣት

በሱፍቃድ ተስፋዬ፣

       መጋቢ አዕምሮ
ማህበራዊ

አስናቀ ፀጋዬ

እውቁ አሜሪካዊ ደራሲና አነቃቂ ንግግር ተናጋሪ 
ቶን ሮቢንስ  ‹‹energy flows where the atten-
tion goes›› ይላል፡፡ ጉልበትህ የሚፈሰው ትኩረትህ 
ወዳለበት ነው እንደማለት ነው፡፡ ለመሆኑ ትኩረት 
ምን ማለት ነው? ትኩረት ማለት የምትፈልገውን 
ነገር ማወቅ፤ ቀጥሎ ዐይንህን ከምትፈልገው ነገር 
ላይ አለመንቀል ማለት ነው፡፡ ትኩረት ዐይንህን 
ከአንድ ነገር ላይ ሁልጊዜ መጣል ማለት ነው፡፡ 

መቼም ታውቃላችሁ ጥቅጥቅ ባለ ደን ውስጥ 
በበረዶ ላይ የሚንሸራተቱ ሰዎች አሉ፡፡ እነዚህ ሰዎች 
በበረዶው ላይ ሲንሸራተቱ ከዛፎች ጋር አይጋጩም። 
ለምን ይመስላችኋል? ስለተለማመዱት?፣ ልምድ 
ስላላቸው?፣ ጎበዝ ስለሆኑ?፣ ተሰጥኦ ስላላቸው? 
አይደለም፡፡ እነዚህ ሰዎች ከዛፎቹ ጋር የማይጋጩት 
በፍፁም ዛፎቹን ስለማያዩ ነው፡፡ መንገዱ ላይ 
ነው ትኩረታቸው፡፡ መንገዱን ያያሉ፤ በመንገዱ 
እየተሸሎከሎኩ ያመልጣሉ፡፡ 

እርስዎም ዐይንዎ ችግሮዎ ላይ ከሆነ ከችግሮዎ 
ጋር ሄደው ይላተማሉ፡፡ ዐይንዎ ከሰዎችና 
ከሁኔታዎች ጋር ከሆነ ሁልጊዜ ሰዎችና ሁኔታዎች 
ያስቸግርዎታል፡፡ መቼም ደስተኛ አይሆኑም፡፡ 
ስለዚህ ሙሉ ትኩረትዎ ራስዎ ላይ መሆን አለበት። 
ራስዎ ላይ ባተኮሩ ቁጥር ሰዎች ወደእርስዎ ማየት 
ይጀምራሉ፡፡ ስለዚህ ትኩረት ያስፈልግዎታል፡፡ 

ትኩረትዎ ድክመትዎ ላይ ከሆነ ሽባ 
ይሆናሉ። አቅምዎን መጠቀም አይችሉም፡፡ 
ትኩረትዎ የሚፈልጉት ነገር ላይ ከሆነ ግን ሙሉ 
አቅምዎን ሰብስበው የሚፈልጉትን ነገር ለማግኘት 
ማንኛውንም ዋጋ ይከፍላሉ፡፡ አይተው ከሆነ 
ሰዎች ከመሬት ተነስተው ገንዘብ ጠይቆዎት አይ! 
የለኝም ከየት አመጣለሁ? ብለው መልሰውላቸዋል 
እኮ፡፡ ግን በአጋጣሚ የሚወዱት ሰው ሲታመም 
ወይም ችግር ሲገጥመው ከየትም ብለው በአንድ 
ጊዜ ገንዘቡን ያመጡታል፡፡ ሃሳብዎ ብሩን ማግኘት 
ላይ ብቻ ነበር ማለት ነው፡፡ ለዚያም ነው ያገኙት። 
‹‹ትኩረትዎ ያለበት ነገር ላይ በሙሉ ጉልበትዎ 
ይፈሳል ያለው ቶኒ ሮቢንስ እዚህ ጋር ነው፡፡ 

ትኩረትዎ ራስዎን መቀየር ላይም ከሆነ 
ይቀየራሉ፡፡ አይጠራጠሩ! ኃላፊነት ይውሰዱ። 
ቅድሚያ የሚሰጡትን ነገር ይለዩ፡፡ በሕይወትዎ 
ምንድን ነው ቅድሚያ የሚሰጡት? ለእርስዎ ትልቁን 
ቦታ የሚይዘው ነገር ምንድን ነው? አንድ የተከበረ 
ኢትዮጵያዊ ሰው በሕይወቱ ለአምስት ነገሮች 
ቅድሚያ እንደሚሰጥ ይናገራል፡፡ የመጀመሪያው 
ፈጣሪዬ ነው፣ ሁለተኛው ጤናዬ ነው፣ ሦስተኛው 
ቤተሰቤ ነው፣ አራተኛው ሥራዬ ነው፣ አምስተኛው 
ደግሞ መዝናኛ ነው ይላል፡፡ 

ስለዚህ ይላል ሰውዬው፡- ሁሌ ጠዋት ስነሳ 
በመጀመሪያ ቅድሚያ ለምሰጠው ለፈጣሪዬ 
ምስጋና አቀርባለሁ፡፡ ከዚያ ለጤናዬ የሚጠቅመኝን 
ማለትም ውሃ እጠጣለሁ፣ ስፖርት እሠራለሁ፣ 
ገላዬን እታጠባለሁ ጥሩ ነገር እመገባለሁ፡፡ ከዚያ 
የምወዳቸው ቤተሰቦቼን እንዴት እንደሆኑና 
ደህንነታቸውን እጠይቃቸዋለሁ፡፡ ቀጥሎ ደግሞ 
ወደ ሥራዬ እገባለሁ፡፡ ጠንክሬ እሠራለሁ፡፡ ከዚያ 
በኋላ ግን እዝናናለሁ፤ አዕምሮዬን ነፃ አደርገዋለሁ። 
ሁሌም ቅድሚያ የምሰጠውን ስለማወቅ፣ ለራሴ 
ቦታ ስለምሰጥ፣ ራሴ ላይ ስለማተኩር በጣም 
ደስተኛ ነኝ  ይላል፡፡ 

አንዳንዴ ለሰዎች ቅድሚያ ሊሰጡ ይችላሉ። 
እርስዎ ግን ጠንካራ ካልሆኑ፣ ጤነኛ ካልሆኑ 
ለሌሎች ለሰዎችም ሸክም ነው የሚሆኑት፡፡ ለዚያ  
ነው እርስዎ መጠንከር ያለብዎት፡፡ ራስዎ ላይ 
ማተኮርና መለወጥ ያለብዎ ለዚያ ነው፡፡ አያችሁ! 
ራስ ወዳድነት አይደለም ራስን መቀየር፡፡ ራስን 
መቀየር ማለት ለሚወዷቸው ሰዎች ራስን ማዘጋጀት 
ነው፡፡ ከፍ ማለት ነው፡፡ ስለዚህ ራስዎ ላይ ማተኮር 
አለብዎት፡፡ 

ራስዎ ላይ ሲያተኩሩ ችግር ማለት ለእርስዎ 
ከፍ የሚሉበት ደረጃ ነው፡፡ ፈጣሪም ቢሆን ውድ 

ስጦታውን በችግር ነው ያቀለለው፡፡ ችግርዎ 
እንዲፈታልዎ ውጪ ውጪ አይመልከቱ፡፡ እርስዎ 
ለምንም ነገር አያንሱም፡፡ ወደራስዎ ይመልከቱ። 
በሰው መደገፍ አያዋጣዎትም፡፡ በሌሎች ሰዎች 
አይተማመኑ፡፡ 

የሻሞላ ጎበዝ ተዋጊ መሆን ይፈልጋል፡፡ 
የሚገርማችሁ ወቅቱ መካከለኛው ዘመን/medival 
period/ የሚባልበት ነበር፡፡ በዚያ ዘመን በሻሞላ 
መዋጋት ታላቅነት ነበር፡፡ አንድ ልጅ የሻሞላ ጎበዝ 
ተዋጊ መሆን ፈለገ፡፡ አንድ ትልቅ የተከበረ የሻሞላ 
ማስተር ጋር ሄደ፡፡ ከዚያም ‹‹እኔ ጎበዝ የሻሞላ 
ተዋጊ መሆን እፈልጋለሁ፡፡ ‹‹ከእኔ ምንድን ነው 
የሚጠበቀው? ምን ላድርግ?›› ብሎ ማስተሩን 
ጠየቀው፡፡ ማስተሩ መለሰለት ‹‹ካንተ የሚጠበቀው 
ልምምድ ማድረግ ነው፡፡ በደንብ ከተለማመድክና 
በደንብ ከሠራህ ጎበዝ የሻሞላ ተዋጊ ለመሆን ሃያ 
አመት ይፈጅብሃል›› አለው፡፡ 

ልጁ ደንግጦ ‹‹እንዴ ማስተር! እኔ በደንብ 
ትኩረት አድርጌ በደንብ ጠንክሬ ሻሞላ ውጊያውን 
እለማመዳለሁ፡፡ ‹‹በአጭር ጊዜ ውስጥ መጨረስና 
ጎበዝ መሆን እፈልጋለሁ፤ እንደዚያ ካደረኩ ምን 
ያህል አመት ይፈጅብኛል?›› አለው፡፡ ማስተሩ 
‹‹አይ ጥሩ! በደንብ ትኩረት አድርገህ ጥሩ የሻሞላ 
ተዋጊ ለመሆን ከጣርክ አርባ አመት ይፈጅብሃል 
አለው፡፡ ልጁ ድጋሚ ደንግጦ ‹‹እንዴ ማስተር! 
ጨመር አድርጌ ሌትም ቀንም እለማመዳለሁ፡፡ 
ሙሉ ጊዜዬን ሰጥቼ ምርጥ የሻሞላ ተዋጊ መሆን 
እፈልጋለሁ፤ ቶሎ መቻል ነው የምፈልገው ስንት 
አመት ይፈጅብኛል እንደዚያ ባደርግ አለው፡፡ 

ማስተሩም ‹‹በርገጠኝነት የሚፈጅብህ ስልሳ 
አመት ነው›› አለው፡፡ ልጁ ደነገጠ ‹‹እንዴ ማስተር 
እኔ ጉልበቴንና ልፋቴን በጨመርኩ ቁጥር ለምድን 
ነው አመቱ የሚጨምረው? ብሎ ጠየቀ፡፡ ማስተሩ 
መለሰ ‹‹የኔ ልጅ ያንተ ትኩረት እኮ ውጤቱ ላይ 
ነው፡፡ አንተ ምርጥ የሻሞላ ተዋጊ እሆናለሁ ስትልና 
እዚያ ላይ ስታተኩር በደንብ አትለማመድም። 
በደንብ አትችልም፡፡ ለዚያ ነው አመታት 
የሚፈጅብህ። አትቸኩል! ትኩረትህ ውጤቱ ላይ 
መሆን የለበትም፡፡ ልፋቱ ላይ መሆን አለበት። 
የፈጀውን ጊዜ ይፈጃል እንጂ እኔ እለማመዳለሁ 
ማለት ነው ያለብህ፡፡ ጊዜው ማጠሩን አትይ 
አለው።

እርስዎም በሕይወትዎ ውስጥ ጊዜው 
እንዲያጥር ይፈልጉና ይረዝምብዎታል፡፡ መቼ ነው 
የምለወጠው፤ መቼ ነው ገንዘቡን የማስቀምጠው፤ 
መቼ ነው የምቀየረው እያሉ ይሆናሉ፡፡ ሕይወት 
እንደዚያ አይደለም፡፡ ትኩረትዎ ራስዎን መቀየርዎ 
ላይ ነው እንጂ የሚያገኙት ለውጥ ላይ መሆን 

የለበትም፡፡ ከውጤቱ በላይ ከሂደቱ ጋር በፍቅር 
መውደቅ አለብዎ፡፡ ስፖርቱ ከሚሰጥዎ ቅርፅ በላይ 
ስፖርተኛ መሆን፣ በየቀኑ መሥራትዎን መውደድ 
አለብዎት፡፡ 

ከሚደርሱበት የተራራ ጫፍ በላይ እያላብዎ 
ተራራውን መውጣቱን ማጣጣም አለብዎ፡፡ 
ከመድረሻው በላይ ጉዞውን ማፍቀር ይኖርብዎታል።  
ለምን መሰለዎ? ትንሽ ተጉዘው በቃኝ ይላሉ። 
ትንሽ ሞክረው ያቆማሉ፡፡ ለዚያ እኮ ነው አንድ 
ሰሞን ጠዋት ተነስተው ስፖርት ይሠራሉ፣ ቋንቋን 
ይለማመዳሉ፡፡ ጥሩ ጥሩ ነገሮችን ይጀምራሉ፡፡ 
ከዚያ ግን ያቆማሉ፡፡ ትኩረትዎ ሽልማቱ ላይ ነው። 
የታል የከሳሁት፣ የታል ደመወዝ ያገኘሁት፣ የታል 
የተሳካልኝ ይላሉ፡፡ 

ስኬት የሚኖሩት ሕይወት እንጂ አሳደው 
የሚይዙት ጭራ አይደለም፡፡ ጠዋት መነሳት 
ሲጀምሩ ስኬታማ ሆነዋል እኮ! ራስዎን ማሳደግ፣ 
ማንበብ፣ መማር፣ ገንዘብ ማስቀመጥ ሲጀምሩ 
ስኬታማ ሆነዋል፡፡ ይህች ዓለም ጥረትዎን እንጂ 
ውጤትዎን ላትሸልም ትችላለች፡፡ ሰዎች ለውጥዎን 
ቶሎ አይተው ላያደንቅዎት ይችላሉ፡፡ እርስዎ ግን 
ውስጥ ለውስጥ እየተለወጡ ነው፡፡ እውነተኛ ለውጥ 
ደግሞ ከውስጥ ነው መነሻው፡፡ ውጪው ጭራ ነው 
ውስጥዎን ተከትሎ የሚደምቅ ነው፡፡ እርስዎ ግን 
ራስዎ ላይ ያተኩሩ፡፡ ራስዎ ላይ መሥራት አለብዎ! 

በአንድ ጊዜ ብዙ ሥራ አይስሩ፡፡ አንዱን 
መርጠው እርሱ ላይ ያተኩሩ፡፡ learn local.
org የተሰኘ አንድ ድረገፅ ‹‹አንተ ጥሩ የሆንክ 
መስሎህ ሁለት ሦስት ሥራ ስትሠራ ሳታውቀው 
አይ ኪውህን በአምስት እየቀነስከው ነው ስለዚህ 
ስማርት እንዳትሆን ያደርግሃል ይላል፡፡ ስለዚህ 
እርስዎም ሁለት ሦስት ሥራዎችን መሥራትዎን 
ያቁሙ። እርስዎ ምርጥ የሆኑበትን ይለዩ፡፡ እርሱ 
ላይ ያተኩሩ፡፡ 

ምን መሰለዎት! መሮጥ ብቻ አሸናፊ 
አያደርግም። የሚሮጡበትን መለየት  አለብዎ፡፡ 
የአጭር ርቀት ሯጩ ከቀነኒሳ በቀለ ጋር 5 ሺ ሜትር 
ቢወዳደር በዝረራ ነው የሚሸነፈው፡፡ አዩ! እርስዎም 
ብዙ ሥራዎችን ስለሠሩ ይሳካልዎታል ማለት 
አይደለም። ጠንካራ ጎንዎን ለይተው ይወቁ፡፡ እርሱ 
ላይ ዋጋ ይክፈሉ፡፡ ሰው ከሰላሳ አምስት ወይም 
ከአርባ አመቱ በኋላ ይናቃል፡፡ ወይ ትዳር ሲይዝ 
አልያም ልጅ ሲወልድ ትኩረቱ ገንዘብና መለወጥ 
ላይ ይሆናል፡፡ ለምንድን ነው? ካላችሁ ያው ትዳር 
አለኝ ልጅ አለኝ በርትቼ ወጥሬ ልስራ ብሎ ሙሉ 
ትኩረቱን ራሱን መቀየር ላይ ስለሚያደርግ ነው፡፡ 

አንተም ራስህ ላይ ማተኮር ያለብህ እስክታገባ 
ወይም ሰላሳና አርባ አመት እስኪሞላህ ብቻ 

አይደለም፡፡ አሁኑኑ ንቃ !  አሁን ያን ትኩረት 
አምጣው፡፡ ራስህ ላይ አተኩር፡፡ ራስህን 
ስለመቀየር፣ ስለመማር፣ ስለመለወጥ፣ ገንዘብን 
ስለማስቀመጥና የሆነ ነገር ላይ ስለመግባት አስብ። 
ቆመህ ባለህበት ስለመቅረት አታስብ፡፡ ባለህበት 
አትራመድ፡፡ ራስህ ላይ ማተኮር ማለት ነገ 
የሚኖርህን ብስለት አሁን ማምጣት ነው፡፡ 

አስተውለህ ከሆነ በአንድ ቀስት ብዙ ኢላማ 
መምታት አትችልም፡፡ ምክንያቱም አንድ ቀስት 
ለአንድ ኢላማ ነው የተፈጠረው፡፡ እርሱንም 
ቢሆን ጥሩ አድርገህ ካነጣጠርክ ነው ያ ቀስት 
ኢላማውን የሚመታው፡፡ በሕይወትም ብዙ ሥራ፣ 
ብዙ ቢዝነስ ስለሞከርክ ስኬታማ ትሆናለህ ማለት 
አይደለም፡፡ ደስ የሚለው ግን ብዙ በሞከርክ ቁጥር 
ስኬታማ የሚያደርግህን ዘርፍ እየለየህ ትመጣለህ። 
በተቻለህ አቅም አንድ ሥራ ከዳር ሳታደርስ ሌላ 
አትጀምር፡፡ ያለበለዚያ ጎዶሎ ነገር ይበዛብሃል። 
ከአንዱም ሳትሆን ትቀራለህ፡፡ ትኩረት የሌለው 
ሰው ከመንገድ ይቀራል፡፡ ጠቅላላ እውቀት ምንም 
አያደርግልህም፡፡ ግን በአንድ ነገር ጥልቅ እውቀት 
ነው  የሚያስፈልግህ፡፡  

ድምቅ ባለ ፀሐያማ ቀን ወረቀት ዘርግተው ከላዩ 
ላይ የሚነቃነቅ መስታወት ምንም አይፈጠርም። 
ግን መስታወቱን ቀጥ አድርገው አንድ ቦታ ላይ 
ቢያቆሙ ወረቀቱ በፀሐይ ጨረር እሳት ፈጥሮ 
መንደዱ አይቀርም፡፡ የፀሐዩ ጨረር የስኬት ጥማት 
ነው፡፡ ወረቀቱ ልፋት ነው፡፡ መስታወቱ ትኩረት 
ነው፡፡ በመጨረሻ እሳቱ ስኬት ነው፡፡ ከነዚህ ውስጥ 
አንዱ ከጎደለ እሳቱ ወይም ስኬቱ አይኖርም፡፡ 

ብዙዎቻችን የሚጎድለን አንድ ነገር ነው፤ 
ትኩረት፡፡ ብዙ ሥራዎችን እንሞክራለን ግን 
የትኛው ሥራ ወደ አላማችን እንደሚያደርሰን 
አናውቅም፡፡ ራሳችንም ላይ አናተኩርም፡፡ 
ስኬታማ መሆን ፈልገህ ብዙ ነገር ላይ የምትሮጥ 
ከሆነ እንደሚነቃነቀው መስታወት ስለምትሆን 
እሳት የሆነ ስኬት አይኖርህም፡፡ ስለዚህ ሁላችሁም 
አንድ ነገር ብቻ ላይ አተኩሩ፡፡ ስኬታማ ለመሆን 
የሚያስብ ሰው የጊዜ ጉዳይ ነው እንጂ የሚፈልገውን 
መጨበጡ አይቀርም፡፡ 

እንደሳር ወደ ጎን ከማደግ ይልቅ እንደ ዛፍ ወደ 
ላይ ማደግ ይሻልሃል፡፡ አየህ! ብዙ ሥራ መሥራት 
ማለት፣ ብዙ ቦታ መሳተፍ ማለት እንደሳር ማደግ 
ነው፡፡ እርግጥ ነው ሊሳካልህ ይችላል፡፡ በአንዱ 
ብቻ ብትሄድ ግን ትልቅ ጫፍ ልትወጣ ትችላለህ፡፡ 
ሳርም እኮ ያድጋል እንደዛፍ አይሁን እንጂ! ዛፍ ግን 
ላይ ጫፍ ድረስ ይወጣል፡፡ ማደግ እስከሚችለው 
ድረስ ያድጋል፡፡ አንተም አንድ ነገር ላይ አተኩረህ 
ማደግ እስከምትችለው ድረስ ማደግ አለብህ!!  

ራስ ላይ ማተኮር

ማህደረ ጤና  
ማህበራዊ

አስናቀ ፀጋዬ

ኢትዮጵያ የምግብና የሥርዓተ ምግብ ዋስትናን 
ለማረጋገጥና ለማሻሻል ጠንካራ ሥራዎችን ስትሠራ 
ቆይታለች፡፡ በዚህም የማይናቅ ለውጥ ማምጣት 
ችላለች፡፡ ያም ሆኖ የተመጣጠነ ምግብ እጥረት 
በኢትዮጵያ አሁንም ትልቅ ማኅበራዊ፣ ኢኮኖሚያዊና 
የማኅበረሰብ ጤና ችግር ሆኖ ቀጥሏል፡፡ 

ይህን ችግር ለመፍታት ነው እንግዲህ የሰቆጣ 
ቃልኪዳን እ.ኤ.አ በ2015 ይፋ የተደረገው፡፡ በዚህ 
ቃልኪዳን ኢትዮጵያ እ.ኤ.አ በ2030 ከሁለት ዓመት 
በታች የሆኑ ሕፃናትን የመቀንጨር ችግር ለማስቆም 
ያላትን ቁርጠኝነት አሳይታለች፡፡ 

ይህንኑ መነሻ በማድረግ መንግሥት ከፍተኛ 
ተፅእኖ ያላቸውን በጤናና በሌሎች ሴክተሮች 
የሚተገበሩ የሥርዓተ ምግብ ተኮር ተግባራትንና 
የአየር ንብረት የሚቋቋሙ ሥነ- ምግብ ተኮር 
የመሠረተ ልማት ተግባራትን እያከናወነ ይገኛል፡፡ 
የብሔራዊ የምግብና ሥርዓተ ምግብ ስትራቴጂንም 
አያይዞ ተግባራዊ እያደረገ ነው፡፡   

የሰቆጣ ቃልኪዳን በመጀመሪያ ዙር በ40 
ወረዳዎች የተሳካ የሙከራ ትግበራ ምዕራፍ 
ከተጠናቀቀ በኋላ የማስፋት ምዕራፍ ትግበራው 
በ240 ለመቀንጨር ችግር ተጋላጭ በሆኑ ወረዳዎች 
እየተከናወነ ይገኛል፡፡ አሁን ደግሞ በሁለተኛው ዙር 
ወደ 700 ወረዳዎች ለማስፋት ሥራ ተጀምሯል፡፡ 
ለዚህ ሥራም የሀብት ማሰባሰብ እቅድ በዚህ ሳምንት 
መጀመሪያ ላይ ይፋ ተደርጓል፡፡ 

የሰቆጣ ቃልኪዳን ፍኖተ ካርታ እንደሚያሳየው 
በአስር አመታት ጊዜ ውስጥ ስምንት የስትራቴጂክ 
ዓላማዎችን ለማሳካት ፕሮግራሞችን በማስፋፋት 
በድምሩ 146 ቢሊዮን ብር ያስፈልጋል፡፡  ይህም 
የማስፋፋትና የማሳደግ የበጀት ፍላጎትን ያጠቃልላል።

የሰቆጣ ቃልኪዳንን ተፅእኖ ለማሳደግ በታኅሣሥ 
22 ቀን 2016 የማስፋፋት ምዕራፍ ትግበራ ከ240 
ወደ 700 ወረዳዎች ለማስፋት ውሳኔ የተላለፈ ሲሆን 
ይህም ከፍተኛ መዋዕለ ነዋይ የሚጠይቅ መሆኑ 
ታውቋል፡፡ 

የጤና ሚኒስቴር ሚኒስትር ዴኤታ ዶክተር ደረጄ 
ዱጉማ እንደሚናገሩት፣ ኢትዮጵያ በምግብና በምግብ 
ሥርዓት ራሷ ለመቻልና ጤናማ የሕፃናት አስተዳደግ 
እንዲኖር በምግብና በሥርዓተ- ምግብ ላይ ከፍተኛ 
ሥራ ስትሠራ ቆይታለች፡፡

ለዚህ ትልቁን አስቻይ ሁኔታ የፈጠረው ደግሞ 
የሰቆጣ ቃልኪዳን ነው፡፡ ይህ ቃልኪዳን ይፋ የሆነው 
በ2007 ዓ.ም በሰቆጣ አካባቢ ከምግብ ጋር በተያያዘ 
ካለው ችግር በመነሳት ሲሆን ለአስራ አምስት 
አመታት ይቆያል፡፡ 

ኢትዮጵያ ከተለያዩ አጋር ድርጅቶች ጋር 
የፈረመችው የሰቆጣ ቃልኪዳን በሦስት ዙር 
በየአምስት አመት ወደ ሥራ የሚገባ ነው። 
የመጀመሪያው ዙር የመጀመሪያዎቹን አምስት 
አመታት የሚያጠቃል ሲሆን 240 ወረዳዎች ላይ 
ይተገበራል፡፡ ከነዚህ ውስጥ 40 ወረዳዎች በሙከራ 
የተሠራባቸው ነው፡፡ 200 ወረዳዎች በመጨመር 
በድምሩ በ240 ወረዳዎች ቃልኪዳኑ ተግባራዊ 
ተደርጓል፡፡ 

ከሁለት አመት በፊት በተጀመረውና በሁለተኛው 
አምስት አመት ደግሞ ተጨማሪ ወረዳዎችን 
በመጨመር ከ240 ወደ 700 ወረዳዎች እንዲሰፋ 
ተደርጎ እየተሠራበት ይገኛል፡፡ በሦስተኛውና 
በመጨረሻው አምስት አመት ዙር ከ1 ሺ በላይ 
በሚሆኑ በሁሉም ወረዳዎች ላይ የማስፋት ሥራ 
እንደሚሠራ ይጠበቃል፡፡ 

ሥራው ከፍተኛ ፋይናንስና ርብርብ ይጠይቃል። 
ከተወሰኑ አመታት በፊት ምግብና ሥርዓተ ምግብ 
ላይ ከሚሠሩ ከሁሉም አጋር ድርጅቶች ጋር ጤና 
ሚኒስቴር ውይይት አካሂዷል፡፡ የውይይቱ ዋነኛ 
አጀንዳም አጋር ድርጅቶች አስፈላጊውን ሁሉ 
ግብአትና ፋይናንስ እንዲያቀርቡና በመንግሥትም 
ደግሞ የራሱን ኃላፊነት እንዲወጣ ነበር፡፡

በዚህም መንግሥት በየአመቱ 3 ቢሊዮን 

ብር በፌዴራል ደረጃ እንዲመድብ፣ ክልሎችም 
እንዲሁ በክልል ደረጃ 3 ቢሊዮን ብር እንዲመድቡ 
እንዲሁም አጋር ድርጅቶች 6 ቢሊዮን የኢትዮጵያ 
ብር እንዲያመጡ በማድረግ በአጠቃላይ በየአመቱ 
ከ12 ቢሊዮን ብር በላይ ለሥርዓተ- ምግብ ወጪ 
እንዲደረግ ታስቦ ወደ ሥራ ተገብቷል፡፡ 

ገንዘቡ ሥራ ላይ ሲውል ዋናው ትኩረት 
የሚደረግበት ጉዳይ ዜጎች በቂ የሆነ የተመጣጠነና 
በንጥረ ነገር የበለፀጉ ምግቦችን እንዲያገኙ ማስቻል 
ነው፡፡ ይህንንም በተለያዩ መንገዶች እንዲያገኙ 
ይደረጋል፡፡ ከዚህ ውጪ ግን ለእናቶችና ለሕፃናት 
በተለይ አጥቢ እናቶች፣ ነፍሰ ጡር እናቶችና 
ዕድሜያቸው ከአምስት አመት በታች የሆኑ 
ሕፃናት በቂ የሆነ ምግብ እንዲያገኙ፣ ድጋፍ 
እንዲደረግላቸው፣ በጓሯቸው የተለያዩ አትክልቶችን 
እንዲያለሙ ማስቻል፣ ትምህርት መስጠት፣ አቅም 
ለሌላቸውና ለምግብ አቅርቦት በቂ ገቢ የሌላቸውን 
የፋይናንስ ድጋፍ እንዲደረግላቸው መደገፍ፣ ከሴፍቲ 
ኔት ተጠቃሚ እንዲሆኑ ማድረግና ሌሎችም ሥራዎች 
በዚሁ ገንዘብ አማካኝነት ይከናወናል፡፡ 

እስከ 75 ከመቶ የሚገመተው ፋይናንስ ለዚሁ 
ሥራ በተለያየ መንገድ ይመጣል፡፡ መንግሥትም 
በቀጣይ የሚጨመረው እንዳለ ሆኖ ለምግብና 
ሥርዓተ ምግብ የሚፈለገውን የገንዘብ መጠን 
በማቅረብ የራሱን ኃላፊነት እየተወጣ ይገኛል፡፡ ነገር 
ግን አጋር ድርጅቶች ይህን ፋይናንስ ወደ መንግሥት 
እያመጡ አይደለም፡፡ 

በአብዛኛው በራሳቸው መንገድ ነው የሚሠሩት። 
ስለዚህ በራሳቸው መንገድ የሚሠሩት ሥራ እንዳለ 
ሆኖ  የሚፈለገውን ፋይናንስ ወደ መንግሥት ካዝና 
የበለጠ እንዲያመጡና በቀጥታ በአንድ ሥርዓት 
ወደታች እንዲወርድ ውይይት እየተካሄደ ነው፡፡    

እንደ ሚኒስትር ዴኤታው ማብራሪያ፣ ባለፉት 
ሁለት አመታት ከሞላ ጎደል ለሥርዓተ -ምግብ 
የሀብት አሰባሰቡ ሂደት የተሳካ ነበር፡፡ በመንግሥት 
ደረጃ ለአብነት በ2016 ዓ.ም ለጤና ሚኒስቴር 697 
ሚሊዮን ብር ለዚሁ ሥራ  መድቧል፡፡ በክልል 
ደረጃም ለዚሁ ሥራ በርካታ ገንዘብ እየተመደበ 
ነው። በተመሳሳይ በቂ ባይሆኑም አጋር ድርጅቶችም 
ተሳትፏቸውን እያሳዩ ነው፡፡ ከዚህ አንፃር ለሥርዓተ 
ምግብ ፋይናንስ በማምጣት በኩል ጥሩ ጅምር እንዳለ 

በተጀመረበት ቦታ ላይ ሁሉም አመራር 
በሥርዓተ -ምግብ ዙሪያ ትኩረት አድርጎ እየሠራ 
ይገኛል፡፡ አጋር ድርጅቶችም ተጨማሪ ገንዘብ 
እያቀረቡ ነው። ይህን በሁሉም ወረዳዎች ማድረስ 
ከተቻለ ደግሞ እ.ኤ.አ በ2030 መቀንጨርን ዜሮ 
ማድረግ ይቻላል፡፡ 

እንደ ሚኒስትር ዴኤታው ገለፃ፣ የሰቆጣ 
ቃልኪዳን ምንም እንኳን በኢትዮጵያ የተጀመረ 
ቢሆንም አሁን ላይ በዓለም አቀፍ ደረጃ 
እየተሠራበት ይገኛል። ከተወሰኑ ወራት በፊት 
የተባበሩት መንግሥታት ድርጅት በሰቆጣ 
ቃልኪዳን ላይ ውይይት አድርጓል። ከኢትዮጵያም 
አልፎ ለአፍሪካውያን፤ ለዓለምም መቀንጨር 
ዜሮ የሚደረግበት ትልቅ ኢንሺዬቲቭ ሆኗል፡፡ 
ሴክተሮችን የሚያሰባስብ፣ ማኅበረሰቡን ዋነኛ አካል 
የሚያደርግ፣ የተለያዩ አጋር ድርጅቶችንና የግል 
ተቋማትን ብሎም ሲቪክ ማኅበራትን የሚያሰባስብ 
ትልቅ ኢንሺዬቲቭ እንደሆነ  ተወስዷል፡፡ ለዚህም 
ነው በተጨማሪ ወረዳዎች ማስፋፋት የተፈለገው፡፡ 

ሚኒስትር ዴኤታው እንደሚሉት፣ የሰቆጣ 
ቃልኪዳን ትግበራን በሚመለከት በርካታ ውጤቶች 
አሉ፡፡ በዓለም አቀፍ ደረጃም ተሞክሮው ሲገለፅ 
ቆይቷል፡፡ የተጀመረበት ቦታም በመቀንጨርና 
በሌሎችም የሥርዓተ ምግብ መዛነፍ የሚታይበት 
ነበር፡፡ ከዚህ አንፃር ከሰቆጣ ቃልኪዳን ትግበራ 
በኋላ መቀንጨር በከፍተኛ ሁኔታ ቀንሶ ታይቷል። 
ለአብነትም ከዛሬ ሃያ አመት በፊት በኢትዮጵያ 
የመቀንጨር ምጣኔ ከነበረበት 58 ከመቶ ከተወሰኑ 
አመታት በፊት ወደ 39 ከመቶ ዝቅ ብሏል፡፡ ይህ 
በራሱ ትልቅ ስኬት ነው፡፡ 

ይሁንና ባለፉት አምስት አመታት በኢትዮጵያ 
በነበሩ የፀጥታ ችግሮች፣ ሰው ሠራሽና የተፈጥሮ 
አደጋዎች ምክንያት በአንዳንድ አካባቢዎች ላይ 
የመቀንጨር ምጣኔው ተመልሶ የመጨመር 
አዝማሚያ አሳይቷል፡፡ በቅርቡ በተሠራ ጥናትም 
ቀደም ሲል የነበረው 37 ከመቶ የመቀንጨር ምጣኔ 
ወደ 39 ከመቶ ከፍ ብሏል፡፡ ሆኖም ይህ ከክልል 
ክልል በእጅጉ ልዩነት አለው፡፡ ስለዚህ በቀጣዮቹ 
አመታት ተጨማሪ ጥናቶች በተለያዩ አጋር አካላት 
ተደግፈው ስለሚሠሩ ከክልል ክልል ያለው ለውጥ 
በግልፅ የሚታይ ይሆናል፡፡

በድርቅ፣ በግጭትና በተለያዩ ሰው ሠራሽና 
የተፈጥሮ አደጋዎች የመጡ ችግሮችን ለመቅረፍ 
ከአጋር አካላት ጋርና ጉዳዩ ከሚመለከታቸው 
የፌዴራልና የክልል አመራሮች ጋር የሚደረገው 
ውይይት ወሳኝ ነው ተብሎ ይታመናል፡፡ ሥራው 
ተጨማሪ አቅምና ግብአት የሚጠይቅ እንደመሆኑ 
ማኅበረሰቡን ማሰልጠን፣ የአመጋገብ ሥርዓት 
ላይ ለውጥ እንዲመጣ ማድረግ፣ እንደመንግሥት 
በግብርና ላይ የተጀመሩ በርካታ ሥራዎች በሁሉም 
ቦታዎች ላይ ማድረስ ይጠበቃል፡፡ 

በሰቆጣ ቃልኪዳን በአንድ አጀንዳ ላይ ሴክተሮች 
በጋራ ተረባርበው መሥራት እንደሚችሉ ትልቅ 
ትምህርት መውሰድ ተችሏል፡፡ የመቀንጨርና የሞት 
ምጣኔ ከጊዜ ወደ ጊዜ እየቀነሰ መምጣቱ እንደትልቅ 
ተሞክሮ የሚወሰድ ነው፡፡ ማኅበረሰቡም ባለበት 
አካባቢ በርካታ ሥራዎችን እያከናወነ ይገኛል፡፡ 
በተለይ ከዚህ በፊት ኢትዮጵያውያን በአብዛኛው 
የሚመገቧቸው ኃይል ሰጪ ምግቦች የነበሩ ቢሆንም 
በአሁኑ ጊዜ በዚህ የሰቆጣ ቃልኪዳን መሠረት 
የፕሮቲን ይዘት ያላቸውንና የተለያዩ አትክልትና  
ፍራፍሬዎችን መመገብ መቻል እየታየ ነው፡፡ 

እናቶችም በተሰጣቸው ግንዛቤ መሠረት 
ለሕፃናቶች የሚያዘጋጇቸውን ምግቦች የበለጠ 
የተለያዩና በንጥረ ነገር የበለፀጉ እንዲሆኑ ለማድረግ 
ጥረት እያደረጉ ነው፡፡ በዚህም  በሕፃናት ጤና ላይ 
በርካታ ለውጦችን ማየት ተችሏል፡፡ በዚህም የሰቆጣ 
ቃልኪዳን ከኢትዮጵያ አልፎ በአፍሪካና በዓለም 
አቀፍ ደረጃ ተቀባይነትን ማግኘት ችሏል፡፡ ሆኖም 
ከዚህ የተገኙ ትምህርቶችን ወደ ሥራ ለመቀየር 
ተጨማሪ አቅም ይጠይቃል፡፡ በተለይ ደግሞ ከአጋር 
ድርጅቶች የተለያዩ ድጋፎች ያስፈልጋል፡፡  

ታይቷል፡፡  በመንግሥት በኩልም በዚህ ጉዳይ አስራ 
አራት ሴክተር መሥሪያ ቤቶች በጋራ እየሠሩ ይገኛሉ።

ከግብአት ጋር በተለይም ከፋይናንስ ጋር በተያያዘ 
ሁሉም አጋር ድርጅቶች ቃል በገቡት መሠረት ገንዘብ 
እንዲያቀርቡ፣ መንግሥት በፌዴራልም፤ በክልልም 
ደረጃ የበለጠ ገንዘብ እንዲያመጣ ፤ በተለይ ደግሞ 
ከግጭት፣ ድርቅና ሌሎችም የተፈጥሮ አደጋዎች 
ጋር በተያያዘ አሁን ካሉትና መሬት ላይ ከሚታዩ 
ችግሮች አኳያ ተጨማሪ አቅም ስለሚያስፈልግ 
ይህንኑ ታሳቢ ያደረገ ውይይት ከአጋር ድርጅቶችና 
ከሚመለከታቸው የመንግሥትና የክልል አካላት ጋር 
ውይይት ተደርጓል፡፡ 

በመጀመሪያዎቹ አምስት አመታት የሰቆጣ 
ቃልኪዳን ትግበራ ምዕራፍ አበረታች ውጤት 
መጥቷል፡፡ በተለይ በትግራይና በአማራ ክልል 
በሚገኙ 40 ወረዳዎች ላይ በተደረገ የሙከራ ትግበራ 
ጥሩ ውጤቶች መጥተዋል፡፡ ትግበራው በተጨማሪ 
200 ወረዳዎች ላይ ሰፍቶ ተጨማሪ ጥቅምች 
እየተገኙ እንደሆነ ለማየት ተችሏል፡፡ ከነዚህ ውስጥ 
አንዱ በክልልና በፌዴራል ደረጃ ያሉ 14 ሴክተር 
መሥሪያ ቤቶች የሥርዓተ- ምግብ ጉዳይን የራሳቸው 
አድርገው በጋራ መሥራታቸው ነው፡፡ 

ሁለተኛው ደግሞ በየደረጃው በጥናት የተረጋገጠ 
ውጤት መምጣቱ ሲሆን በተለይ እ.ኤ.አ በ2022 
በዚህ ዘርፍ በሚሠራ ተቋም በተጠና ጥናት መሠረት 
በ240 ወረዳዎች ላይ ከ99 ሺ በላይ የሚሆኑ 
ሕፃናትን ከመቀንጨር ነፃ ማድረግ  ተችሏል፡፡ 
ከ3 ሺ በላይ የሚሆኑ ሕፃናትንም ከሞት መታደግ 
ተችሏል፡፡ ስለዚህ ውጤቱ ተጨባጭ እየሆነ 
መምጣቱን ያሳያል። በርካታ አጋር ድርጅቶችም 
ገንዘብ በማሰባሰብ በሥርዓተ ምግብ ላይ ሰፊ ሥራ 
መሠራታቸው በግልፅ ታይቷል፡፡ 

ከዚህ ውጪ በነባራዊ ሁኔታ የመቀንጨርና 
አጣዳፊ የምግብ እጥረት በኢትዮጵያ እንዳለ 
ይታወቃል፡፡ ይህንን ለመቅረፍ የሰቆጣ ቃልኪዳን 
አብዛኛዎቹን አጋር ድርጅቶች ያሰባሰበና በይበልጥ 
ትኩረት ተሰጥቶ እንዲሠራ ያደረገ ስለሆነ ይህን 
ውጤት ለሁሉም ወረዳዎች ማስፋት አስፈላጊ ሆኖ 
ተገኝቷል፡፡ ስለዚህ ከ240 ወደ 700 ወረዳ እንዲሰፋ 
ተደርጓል፡፡ ከክልል ክልል፤ ከወረዳ ወረዳ ልዩነቶች 
ቢኖሩም በሁሉም አካባቢዎች ላይ ጥሩ ንቅናቄዎች አሉ።

 «የሰቆጣ ቃልኪዳን» በቀጣይ የተጠናከረ ድጋፍ ይሻል

የጤና ሚኒስቴር ሚኒስትር ዴኤታ ዶክተር ደረጄ ዱጉማ፣



በኃይሉ አበራ

በመሀል አዲስ አበባ ፒያሳ አካባቢ የተገነባው 
የአድዋ ድል መታሰቢያ ሙዚየም ግንባታው ተጠናቆ 
ከሰሞኑ ለጎብኚዎች ክፍት ሆኗል። ሙዚየሙ 
ታሪካዊ፣ ማኅበራዊና ፖለቲካዊ አገልግሎቶች 
እንዲኖሩት ተደርጎ የተገነባ ነው። ጀግኖች አርበኞች 
የሰሩትን ታላቅ ጀብድ፣ የሀገር አንድነትን የማስጠበቅ 
ወርቃማ ታሪክ የሚተርክ፤ ለዘመኑና ለመጪው 
ትውልድም በአግባቡ ለመዘከር የሚያስችል ሀገራዊ 
ፕሮጀክት ነው።

  የአድዋ ድል ለኢትዮጵያውያን ብቻ ሳይሆን 
ለመላው የዓለም ጥቁር ሕዝብ ብሎም ለሰው ዘር 
ሁሉ እኩልነት ፈር ቀዳጅ ነው። ድሉ በቅኝ ግዛት 
ሥር ለነበሩ የአፍሪካና ሌሎች የዓለም ሀገራትም 
ተምሳሌት ተደርጎ የሚወሰድ መሆኑን የታሪክ 
ምሁራን ይናገራሉ። ይሁንና ላለፉት 128 ዓመታት 
የሚገባውን ያህል ትኩረት አላገኘም፤ በሚገባው 
መልኩም መታሰቢያ አልነበረውም፡፡ የዚህ 
ሙዚየም ግንባታ በየቦታው ተበታትኖ የነበሩ 
የአድዋ ድልን የሚተርኩ ታሪካዊ ቅርሶችን ከያሉበት 
በማሰባሰብ በሙዚየሙ እየተደራጀና ይበልጥ 
እየተሟላ የሚሄድበት ሁኔታ መኖሩም በሙዚየሙ 
ጉብኝት  ወቅት ተመላክቷል።

በአድዋ መታሰቢያ ሙዚየም ፕሮጀክት ግንባታ 
ጋር ተያይዞም በፕሮጀክቱ ዙሪያና አካባቢውን 
ውብ እና ለቱሪዝም ሳቢ ያደረጉ የተለያዩ መሰረተ 
ልማቶችም ተገንብተዋል። የአራዳ ሕንጻ እድሳትን 
ጨምሮ፣ የአስፓልት መንገድ እድሳት እና የእግረኛ 
መሄጃዎች ተሰርተዋል።

ከሰሞኑ በመዲናዋ መካሄድ የጀመረውን 
37ኛው የአፍሪካ መሪዎችን ጨምሮ የተለያዩ አካላት 
እየጎበኙት ይገኛሉ። ዘርፈ ብዙ አገልግሎት መስጠት 
የሚያስችለው የአድዋ ድል መታሰቢያ ሙዚየም 
የተለያዩ የመሰብሰቢያ አዳራሾችንም ባካተተ መልኩ 
አምሮና ተውቦ ተገንብቷል። በሙዚየሙ የሚገኙ 
አዳራሾች የሚይዙት ሰው መጠን ሲታይ፤ ትልቁ 
አዳራሽ የሚባለውና 2ሺ 500 ሰው የሚይዘው 
ፓን አፍሪካን ሆል፤ አራት ሺ ሰው የሚይዝ ሁለገብ 
አዳራሽ፤ 300 ሰዎች የሚይዝ የምክር ቤት አዳራሽ፤ 
300 መቶ ሰዎች የሚይዝ አድዋ አዳራሽ፤ 160 ሰዎች 
ሚይዝ መካከለኛ አዳራሽ ይገኛሉ። እንዲሁም 
በሙዚየሙ 250 ሰዎች መያዝ ሚችሉ ሁለት 
ዘመናዊ ሲኒማ ቤቶች፤ ሶስት ሺ ሰዎች በአንድ 
ጊዜ የሚያስተናግዱበት ሬስቶራንቶች፣ ሁለት 
ካፍቴሪያዎች፤ የሕጻናት መዚየም በውስጡ ይገኛሉ።  
በተጨማሪም በአንድ ጊዜ አንድ ሺ ተሽከርካሪዎችን 
መያዝ የሚችል ፓርኪንግ፤ ዘመናዊ ጂምናዚየም 
እንዲሁም ጊቢውን የሚያደምቁ ስድስት ፏፏቴዎች 
ያሉት ሲሆን የሙዚየሙ ሕንፃ አናት ላይ ደግሞ 
በአረንጎዴ አሻራ የተዋበ ስፋራ ይገኝበታል።

አካባቢው ለቱሪስት ሳቢ ሆኖ እንዲቀጥል 
የሚያግዙ የተለያዩ መሰረተ ልማቶችም ተገንብቷል። 
በሙዚየሙ ዙሪያም የሚታየው የገጽታ ለውጥ 
ምናልባትም በቅርብ ወራት ወደ አካባቢው ያልሄደ 
ሰው በሚደመምበት መልኩ ለውጦችን መመልከት 
ያስችለዋል። ቀደም ሲል የምናውቀው ፒያሳ ዛሬ ሌላ 
ሆኗል፡፡ በተለምዶ መኔር ተራ ተብሎ የሚጠራው 
አካባ ዛሬ ላይ ሌላ አዲስ ውብ ገፅታ ተላብሷል። 
አራዳ ሕንፃ በዙሪያው የነበሩና  ከደቡብ አቅጣጫ 
ከለገሐር መስመር ወደ ማዘጋጃ ሲታይ ከአራዳ 
ሕንፃ ጋር ተያይዞ ተገንብቶ የነበረው በአዲስ መልኩ 
ማስተካከያዎች ተደርጎባቸዋል፤ የእይታና ገፅታ 
ለውጥም ተደርጎበት ይታያል። 

እንዲሁም በቸርችል ቪው ከአራዳ ሕንጻ 
ሻገር ብሎ ቀጥታ ወደ ማዘጋጃ ቤትና የአድዋ ድል 
መታሰቢያ  ሙዚየም  አቅራቢያ ባለው አደባባይ 
በመዲናዋ ያልነበረ አዲስ ሀውልት ተገንብቷል። 
ይህ አዲስ ሀውልትም የአድዋ ድል አፍሪካ ከጭቆና 
ነፃ እንድትሆንና ፓን አፍሪካኒዝም እንዲወለድ 
ጉልህ ድርሻ የነበረው በመሆኑም ይህንኑም 
የተመለከተ ሀውልቱ ዙሪያው ባማረ አደባባይ 

መሠረተ ልማት
ኢኮኖሚ

ላይ ሳቢ በሆነ መልኩ ተሰርቶ ይገኛል። ሀውልቱ 
በአድዋ ድል ወቅት የነበሩ ጀግኖች አባቶችንና 
እናቶችን ጀብዱ እንቅስቃሴዎች የሚያሳዩ፣ ጋሻና 
ጦር የያዙ፣ በወቅቱ ከፍተኛ ሚና የነበራቸው 
ፈረሰኞችንና የተለያዩ የጦርነቱ ሁነቶችን የሚያሳዩ 
ቅርጻቅርፆች ተካተውበታል። በሀውልቱ አናት 
ላይ ለመላው አፍሪካ አንድነት ተምሳሌት የሆነው 
የአፍሪካ ሕብረት ዓርማ ተቀርፆበት ይታያል። 
ታሪካዊው የአራዳ ሕንፃም ወርቃማነቱን በጠበቀ 
መልኩ ይበልጥ ወብ ሆኖና በተለያዩ የሚያማምሩ 
መብራቶች ታጅቦ ታድሷል። 

በየአቅጣጫው ያሉና በአድዋ መታሰቢያ 
ሙዚየም ዙሪያ ብሎም አቅራቢያው የሚገኙ 
ከፒያሳ መብራት ኃይል አጠገብ የነበረው አደባባይ 
ወደ ጊዮርጊስ ምኒሊክ ሀውልት ድረስ ያለውን 
አስፓልት መንገድ ጨምሮ በሙዚየሙ ዙሪያ 
የመንገድ ስፋት በጨመረና አላስፈላጊ አደባባዮችም 
ላይ ማስተካከያዎችን በማድረግ ለተሽከርካሪና 
እግረኛ እንቅስቃሴ በሚያመች መልኩም አድሳት 
ተደርጎባቸው ይታያል። ቀደም ሲል የአራት ኪሎ 
ታክሲ ማቆሚያ በነበረው አካባቢም የታክሲ 
ማቆሚያ ተርሚናል የተሰራበት ለአገልግሎት ክፍት 
ሆኗል። ቢዘህ ተርሚናል በመዞርም በአድዋ ድል 
መታሰቢያ ሙዚየሙ በምድር በኩል ወደ ተገነባው 
የተሽከርካሪዎች ማቆሚያ ፓርኪንግ መግቢያም 
ይገኛል።

የአድዋ ሙዚየም የኢትዮጵያውያን የድል 
ብስራት፣ የጥቁር ሕዝቦች የነፃነት ኩራት፤ ታሪክ 
ከነወዙ  የሚዘከርበት የዓድዋ ድል መታሰቢያ 
ኪነ-ሕንጻዊ ውበትን ተላብሶ፤ ስምንት የመግቢያ 
በሮችን ክፍት  አድርጎ፤ ለከተማዋ ተጨማሪ 
ሞገስና ውበት አጎናፅፎ፤ በከተማችን እምብርት ላይ 
በኩራት ተሞሽሮ ይገኛል። በዋናው መግቢያ ሲገባ 
የኢትዮጵያውያንና የአፍሪካ ነፃነት ድል መገለጫ 
የሆነው የዓድዋ ድል መታሰቢያ ሀውልት እና 
የሁሉም ከተሞቻችንን ርቀት ልኬት መነሻ የዓድዋ 
ዐ-0 ኪሎ ሜትርም ይገኛል።

የአዲስ አበባ ከተማ አስተዳደር ከንቲባ አዳነች 
አቤቤ ስለፕሮጀክቱ እንደሚገልፁት የፕሮጀክቱ 
አጠቃላይ 11 ብሎኮች ፤ አምስት ወለሎች ያሉት 
ሲሆን ሙዚየሙ የተሰራበት አጠቃላይ ስፍራው 
አምስት ሄክታር ቦታ ላይ የተንጣለለ ነው። 
ግንባታውም አምስቱ ወለል የያዘው ስፍራ ሲዘረጋም 
ወደ 12 ሄክታር አካባቢ ይሆናል ሲሉ ይገልጻሉ።  
የወቅቱ መሪ የነበሩት አፄ ምኒሊክ በአድዋ ድል 

ደማቅ ታሪክ መጻፋቸውን ጠቅሰው፤ ከሁሉም 
የሃገሪቱ አካባቢዎች ኢትዮጵያውያን ተምመው 
መጥተው፤ አድዋ ላይ ተዋድቀው፤ ሕይወታቸውን  
ሰጥተው ሉዓላዊነታችንን ያስከበሩበት ታሪክ፤ 
ያስተባበሩና የመሩ ናቸው። በመሆኑም በታሪካቸው 
ልክ በሚገባ የሚዘከር ቅርፅ በሙዚየሙ የተቀመጠ 
መሆኑንም ያስረዳሉ።

ሙዚየሙ ያረፈበት ስፍራም ለበርካታ ዓመታት 
ምንም አገልግሎት ሳይሰጥ፤ ታጥሮ መቆየቱንና 
በቆሻሻ የተሞላ አካባቢ እንደነበር ያስታውሳሉ። 
ሀሳብን ወደ እቅድና ወደ መሬት በተግባር መቀየር 
በመቻሉ፤ በተከታታይም ያንን ውጤታማ 
ማድረግ በመቻሉ፤ በብቃትና በፅናት መጀመር፤ 
መከወን፤ በተባለው ጊዜም ለአገልግሎት ለማድረስ 
የተቻለበት እንደሆነ ይናገራሉ፡፡ ይሄንን ሀሳብ 
ያመነጩትም ጠቅላይ ሚኒስትር ዶክተር ዐቢይ 
አሕመድ መሆናቸውን ይጠቅሳሉ። የአዲስ አበባ 
ከተማ አስተዳደርም ያንን ሀሳብ ተቀብሎ ትልቅና 
ጉልህ ታሪክ፤ የኩራታችን ምንጭ መማሪያ ቤታችን 
አድርጎ የገነባው መሆኑንም ይገልፃሉ።

የከንቲባ ፅህፈት ቤት ኃላፊ አቶ ጥላሁን ወርቁ 
በአድዋ ድል መታሰቢያ ሙዚየም ፕሮጀክት 
በተያዘለት በጀትና ጊዜ ለመጠናቀቁ የበላይ አመራሩ 
ከአማካሪውና ኮንትራክተሩ ጋር በመገናኘት 
በተደጋጋሚ ምልከታና ክትትል የተደረገለት 
በመሆኑ ነው ይላሉ። በቴክኖሎጂ ድጋፍና 
የፋይናንስ አቅርቦት በማድረግ የግብዓት ችግሮችን 
የበላይ አመራሩ እየፈታው በመሄዱ በአጭር ጊዜ 
ለማጠናቀቅ መቻሉን ያስረዳሉ። 

የአድዋ ሙዚየም ፕሮጀክት ትላንትን 
ከነገውና ከመጪው ትውልድ ድልድይ ሆኖ 
የሚያገናኝ የአድዋን ድል ታላቅነት የሚመጥን 
ትልቅ ፋይዳ ያለው ፕሮጀከት ነው። የአድዋ ድል 
መታሰቢያ ሙዚየም ፕሮጀክቱ ኢትዮጵያውያንን 
የሚያሰባስብ፣ አልበገርነታችንንና ለትውልድ 
ግንባታ በሚሆን ደረጃ ለመገንባቱ የአዲስ አበባ 
ዩኒቨርሲቲ የታሪክ ተመራማሪዎችና በአድዋ ድል 
ዙሪያ የፃፉ አካላት ጋር በመሆን ታሪኩን በበለጠ 
የማደራጀት ስራ እየተሰራ መሆኑንም ይጠቁማሉ። 
በአድዋ ድል መታሰቢያ ጎንም የፓን አፍሪካኒዝም 
መነሻ የሆነ ሁለት ሕንፃዎች ፕሮጀከትን ጨምሮ 
አካባቢው ትልቅ የቱሪዝም መስህብ ሆኖ 
እንዲቀጠል በውበቱና በግዝፈቱ ከሕዳሴ ግደብ 
በመቀጠል በከተማ አስተዳደሩ ከተገነቡት መካከል 
ግዙፉ ፕሮጀክት መሆኑንም ይናገራሉ። 

የአድዋ ዜሮ ዜሮ ኪሎ ሜትር ሙዚየም 
ፕሮጀክት አማካሪ እንዲሁም የዲዛይን ቁጥጥርና 
የሱፐርቪዥን ስራዎች የሕንጻ ዘርፍ ተጠሪ 
መሀንዲስ ኢንጂነር አስራት ሰለሞን መገናኛ ብዙሃን 
ባስጎበኙበት ወቅት  እንደተናገሩት፤ አስራ አንድ ዋና 
ዋና ሕንፃዎች ያሉት ፕሮጀክቱ፤ የመጀመሪያውና 
ዋነኛው ሶስት ብሎኮችን  የያዘውም አድዋን መሰረት 
ያደረገው የሙዚየሙ ክፍል ነው። ይህ የሙዚየሙ 
ክፍል 1888 ዓ.ም ላይ ለነፃነታቸው ቀናኢ 
የነበሩ ኢትዮጵያውያን የከፈሉትን መስዋዕትነት 
ለአፍሪካውያንና ለመላው ጥቁር ሕዝብ  አርአያ 
የሆኑባቸውን የሚዘከርበት ለአሁኑ ትውልድ 
ደግሞ ታሪክ የሚሸጋገርበት ክፍሎች ተለይተውለት 
የተገነባ ነው። 

በክፍሎቹ የወቅቱ የጦር መሪዎች 
የሚዘከሩባቸው ሀውልቶች ይገኛሉ። ለሀገራቸው፣ 
ለነፃነታቸው፣ ለሃይማኖታቸው ሲሉ የተዋደቁ 
ኢትዮጵያውያንም የሚታሰቡበት ታሪካዊ ይዘት 
ያላቸው የስነ-ስዕል ውጤቶች ተካተዋል። ከዚህም 
ባሻገር ጦርነቱ አድዋ ላይ ቢሆንም ከዚያ በፊት 
ኢትዮጵያውያን አምባላጌና መቀሌ ላይ ተዋግተዋል። 
በተለይም መቀሌ ላይ የሴቶች ኢትዮጵያውያን 
መለኝነት የሚገለፅባቸው ሁነቶች አሉ። በስፍራው 
የሚታየው የውሃ ኩሬ የሴቶችን ብልህነት በጦርነት 
ድል እንዲገኝ ያደረጉትን አስተዋፅኦ መዘከሪያ የእቴጌ 
ጣይቱ ሀውልት ይገኛል። እንዲሁም ከጎኑ የንጉስ 
ምኒሊክ ሀውልት ተሰርቷል። በአቅራቢያውም 
የፈረሰኞች ሚና የሚዘክርበት የጥበብ ስራዎች፤ 
ከአድዋ ጋር ተያይዘው የተሰሩ ተንቀሳቃሽ ምስሎች 
እንዲሁም ለአድዋ ጦርነት ምክንያት የሆነው 
የውጫሌ ውል በአማርኛና በጣሊያንኛ ያለውን 
የሚዘከርባቸው ብሎኮችም ይገኙበታል። 

ጠቅላይ ሚኒስትር ዶከተር ዐቢይ አሕመድ 
በአድዋ ድል መታሰቢያ ሙዚየም ምርቃቱ ላይ 
እንደተናገሩት፤ ይህንን አስደማሚ መታሰቢያ 
ሌሎች የጥቁር ሕዝቦች ሀገራት ሊሰሩቶ ይችላሉ፤ 
ይሁንና የምኒሊክ ልጅ፣  የባልቻ ልጅ፣ የገበያው 
ልጅ፣ የአሉላ አባነጋ ልጅ መሆን አይችሉም። 
ኢትዮጵያዊነት የታደልነው ነው፤ ይህ መታሰቢያ ግን 
ታግለን ጥረን ሰርተን ያሳካነው ነው። ኢትዮጵያዊ 
በመሆን ታድለን የመሥራት ልቦናና ጥረት ታክሎበት 
ይህ መታሰቢያ ከ128 ዓመታት በኋላ ዛሬ በዚህ 
ስፍራ እውን ሆኖ ለልጆች መተላለፍ በሚችልበት 
ከነግርማ ሞገሱ ኢትዮጵያን መሥሎ ኢትዮጵያን 
አክሎ የታየበት ነው።  

       

ሌላኛው  የመሰረተ ልማት ስኬት- የአድዋ ድል መታሰቢያ ሙዚየም

የአድዋ ድል መታሰቢያ ሙዚየም፣        



መልካምሥራ አፈወርቅ

በወጉ ፈገግ ያላለው  ዕለተ  ቅዳሜ  አሁንም  እንዳኮረፈ 
ነው፡፡ የሰሞኑ አየር  ደግሞ  እንዲህ  ሆኗል፡፡  ከፀሐይ  
የተጣላ  ይመስል ማለዳው እንደጨፈገገው ይረፍድበታል።    
እኔ ግን   ለዛሬ   ይህን  የማስተውልበት   ቀልብ  የለኝም።  
ሌቱን ጭምር   ሲያሳስበኝ  ላደረው    ጉዳይ   መፍትሔ  
ለመሻት  ከቤት  የወጣሁት  በጠዋቱ   ሆኗል፡፡ 

ጉዳዩ  የተገላቢጦሽ  የሆነብኝ   እግሬ ልክ  ቦታውን   
ሲረግጥ  ነበር፡፡  በእኔ ቤት   በጠዋት  ወጥቻለሁ፡፡  
ካሰብኩት    ስደርሰ  ግን  ራሴን አጥብቄ    ወቀስኩት፡፡ 
እንደኔው   የመብራት ካርድ የሚያስሞሉ በርካታ ደንበኞች 
ዙሪያገባውን ይዘው ሰልፉን አርዝመውታል፡፡ በዚህ ሁኔታ  
እነዚህ ሰዎች  በስፍራው  የደረሱት ገና  ወፍ ሳይንጫጫ 
መሆኑ ነው፡፡

 የረጅሙን ሰልፍ  ጫፍ  በድካም  ፈልጌ  አገኘሁት፡፡ 
እየተሰላቸሁ  ከአንዱ ጀርባ ለመቆም ሳወላዳ  አንዷ ኮስተር  
እንዳለች  ብቅ   አለችና ‹‹ ከእሱ  ኋላ እኔ ነኝ፣  ‹ከእነሱ 
ፊት ደግሞ ሌሎች  አራት ሰዎች አሉ›  አለችኝ››  ለምንና 
እንዴት አላልኩም፡፡ መጨረሻው  ላይ ይህን  ያህል ሰው አለ 
ከተባለ ከፊትና ከመሀል  የሚሰገሰገውን  ሰልፈኛ አስብኩትና  
ዝም   አልኩ፡፡ ልናገርስ ብል ምን ላመጣ አዎ !  ዝም ከማለት   
ውጪ  ምርጫ  አልነበረኝም፡፡ 

ወዲያው  ተቆጥሮ  ከተነገረኝ  የመጨረሻው  ረድፍ  
ጫፍ   ሌሎችን  ለመምሰል ወረፋ ያዝኩኝ፡፡ በተስፋ መቁረጥ 
ዓይኖቼ አሻግረው  አስተዋሉ፡፡  ከፊቴ  የተጥመለመለው   
ሰልፍ   ለነገም  የሚያልቅ   አይመስልም፡፡ ቀስ በቀስ  
እንደዋዛ ደቂቃዎች  ተቆጠሩ፡፡  አሁንም  ሰልፉ ንቅንቅ እያለ 
አይደለም።

ጥቂት ቆይቶ ወገቤ ሲንቃቃ ተሰማኝ፡፡ የሚገርመው  
በስፍራው በስህተት እንኳን የተቀመጠ  ማረፊያ  የለም። 
ዓይኖቼ  ከወዲያ ወዲህ ቃበዙ፡፡ እዚህም እዚያም 
ተበታትነው የተቀመጡ ድንጋዮች ባዷቸውን አይታዩም፡፡ 

ማረፊያ/ ትዝብት  
መዝናኛ

አዲስ ዘመን  ቅዳሜ የካቲት 9 ቀን 2016 ዓ.ምገጽ 14

ዓለም አቀፍ 

በጋዜጣው ሪፖርተር

በኬንያ ሮዝ ታታ ዌኬንሳ የተባለች አንዲት መምህር 
ያለማቋረጥ ለረዥም ጊዜ የሳይንስ ትምህርት በመስጠት 
ክብረ ወሰን ለመሰበር የሚያስችላትን ቆይታ አድርጋለች። 
መምህርቷ ያለማቋረጥ ለ50 ሰዓታት ትምህርት 
ሰጥታለች።

መምህር ሮዝ በኬንያ ዋና ከተማ ናይሮቢ በሚገኝ 
ትምህርት ተቋም ባለ ቤተ ሙከራ ውስጥ ከሁለት ቀናት 
በላይ ያለማቋረጥ ስታስተምር ቆይታ ልክ 50 ሰዓት 
ሲሟላት የመማሪያ ክፍሉ በደስታ ሁካታ ተሞልቷል።

ሆኖም የመምህርት ሮዛ ፍላጎት እዚህ ላይ አይገታም። 
ያለማቋረጥ ከዚህም በላይ ማስተማር ትፈልጋለች። 
በዚህም ምክንያት ትምህርቱ ይህ ዘገባ እስከሚጠናከርበት 
ጊዜ ቀጥሏል።

በጋዜጣው ሪፖርተር

በመቶዎች የሚቆጠሩ ከሰሜን ኮሪያ አገዛዝ አምልጠው 
የሸሹ ታዳጊዎችን በመታደግ ጀግና ተብለው የነበሩት የደቡብ 
ኮሪያው ፓስተር በታደጓቸው ለአካለ መጠን ባልደረሱ 
ታዳጊዎች ላይ ወሲባዊ ጥቃቶች ፈጽመዋል በሚል ለእስር 
ተዳረጉ።

የ67 ዓመቱ ቹን ኪዎን በሴዑል በሚገኘው ለታዳጊዎቹ 
በከፈቱት የአዳሪ ትምህርት ቤታቸው ውስጥ ባደረሱት ወሲባዊ 
ጥቃት የአምስት ዓመት እስር ተፈርዶባቸዋል።

ፓስተሩ ለበርካታ አስርት ዓመታት እንደ አዳኝ 
ይቆጠሩ የነበሩ ሲሆን ከሰሜን ኮሪያ አገዛዝ ለሚያመልጡት 
በርካቶችንም መንገድ በማመቻቸት ይሞገሱም ነበር።

ፓስተሩ ለእስር የተዳረጉት መስከረም ወር ላይ በደቡብ 
ኮሪያ መዲና ሴዑል ነበር።

ፖሊስ እንደሚለው ፓስተሩ ከሰሜን ኮሪያ አገዛዝ ሸሽተው 
የመጡ ስድስት የሰሜን ኮሪያ ታዳጊዎች ላይ ዱሪሃና በተሰኘው 
የአዳሪ ትምህርት ቤታቸው ላይ ወሲባዊ ጥቃት አድርሰዋል። 

በኬንያ አንዲት መምህር ያለማቋረጥ ከሁለት ቀን በላይ አስተማረች

የታደጓቸው የሰሜን ኮሪያ ታዳጊዎች ላይ ጥቃት ያደረሱት ፓስተር ለእስር ተዳረጉ

ይህ ክብረ ወሰን እንደሆነ የተገመተው ቆይታ በዓለም 
ዙሪያ ድንቃ ድንቆችን በሚመዘግበው ጊነስ የዓለም ክብረ 

ወሰኖች መዝገብ ለመስፈር ተቋሙ ማጣራት እያደረገ 
ነው።

ሮዝ ታታ ዌኬንሳ በኬንያ ናይሮቢ በሚገኘው ሴንት 
ኦስትቲንስ ዓለም አቀፍ ትምህርት ቤት ውስጥ የባዮሎጂ 
እና ኬሚስትሪ መምህር ናት።

መምህርቷ ይህንን ስኬት ከማስመዝገቧ አንድ ወር 
ቀደም ብሎ በኬንያ ከሚገኘው እና ሲቲዝን ከተሰኘው 
የግል ሚዲያ ጋር ባደረገችው ቆይታ ይህንን ያህል ሰዓት 
ማስተማር ስለፈለገችበት ምክንያት አስረድታለች።

“የሳይንስን ሁለትዮሽ እና አስገራሚ ገጽታን 
ለማሳየት” ይህንን ማድረጓን ገልጻለች።

ቀጥላም፣ “መምህራን ከክፍል ባሻገር ትልቅ ስኬትን 
ማስመዝገብ እንደሚችሉ በማሳየት፣ መምህር መሆን 
የሚፈልጉ ተማሪዎችን ማነሳሳት እፈልጋለሁ” ስትል 
ተናግራለች።

መምህርቷ የምትሰጠው ትምህርት በኢንተርኔት 

ወረፋ - ወረፋ - ወረፋ … 

(ዩቲዩብ) አማካኝነት በቀጥታ እየተሰራጨ ይገኛል። 
በዚህ የቀጥታ ስርጭት ተማሪዎች ጥያቄ ሲጠይቁ እና 
ሲሳተፉም ይታያል።

መምህርቷ ባለፈው ጥቅምት ወር እስከ 60 ሰዓታት 
የማስተማር እቅድ እንዳላት ገልጻ ነበር። ያ ካልሆነ ግን 
ክብረ ወሰኑን ለመስበር ቢያንስ 50 ሰዓታት ማስተማር 
አቅዳ ነበር። በዕቅዷ መሠረት ረቡዕ የካቲት 6/2016 
ዓ.ም የተጀመረው ትምህርት እስከ ዛሬ አርብ የካቲት 
8 መቀጠሉን የኬንያ ሀገር ውስጥ መገናኛ ብዙኃን 
ዘግበዋል።

መገናኛ ብዙኃኑ እንደዘገቡት የናይሮቢ የቀድሞ 
ገዢ ማይክ ሶንኮ ኬንያውያን ድጋፍ እንዲያደርጉላት 
ጠይቋል።

መምህርቷ ገላዋን ለመታጠብ፣ ምግብ ለመመገብ፣ 
የህክምና ዕይታ ለማግኘት እና ወደ መጸዳጃ ቤት ለመሄድ 
የ20 ደቂቃ እረፍት እንደምትወስድም ተዘግቧል።

መምህርት ሮዝ ታታ ዌኬንሳ ፣

ቹን ክሱን ውቅድ ቢያደርጉም ነገር ግን ፍርድ ቤቱ 
ረቡዕ በዋለው ችሎት ተጎጂዎች ያቀረቡት ማስረጃ ፍጹም 
አስተማማኝ ነው ሲል ውሳኔውን አስተላልፏል።

“ተጎጂዎቹ በተደጋጋሚ ምስክርነታቸውን ሰጥተዋል። 
እናም ከሰጧቸው ምስክርነቶች መካከል ካልደረሰባቸው ሰዎች 
ውጪ ሊገለጹ የማይችሉ ይዘቶችን ያካትታል” ሲሉም የሴዑል 
መካከለኛ አውራጃ ፍርድ ቤት ዳኛ ሴኡንግ ጂኦንግ ኪም 
ተናግረዋል።

በስድስት ለአካለ መጠን ባልደረሱ ታዳጊዎች ላይ የወሲብ 
ጥሰት አድርሰዋል በሚል ክስ የቀረበባቸው ግለሰብ ፍርድ 
ቤቱ በአምስቱ ጥፋተኛ ሆኖ አግኝቻቸዋለሁ የሚል ብያኔ 
አስተላልፏል። 

ታዳጊዎቹ አንዳንዶቹ ብቻቸውን ከሰሜን ኮሪያ የሸሹ 
ሲሆን ሌሎቹ ደግሞ በቹን ተልዕኮ አጋዥነት ከቤተሰቦቻቸው 
ጋር ሆነው ከሰሜን ኮሪያ ያመለጡ ናቸው ተብሏል።

ቹን በደቡብ ኮሪያ ውስጥ ስመ ጥር ከሆኑት መንግሥታዊ 
ያልሆኑ ድርጅቶች መካከል አንዱ የሆነውን ዱሪሃናን የመሠረቱ 
ሲሆን ይህም ድርጅት ከሰሜን ኮሪያ አገዛዝ ማምለጥ የሚፈልጉ 

ሰዎችን በቻይና በኩል እንዲያመልጡ መንገድ የሚያመቻች 
ነው።

ላለፉት 25 ዓመታትም ከ1 ሺህ በላይ የሚሆኑ ሰሜን 
ኮሪያውያንን ጨቋኝ ከሆነው የኪም ቤተሰቦች አገዛዝ 
እንዲያመልጡ መርዳቱን ፓስተሩ ተናግረዋል። ከዚህም 
ሥራቸው ጋር ተያይዞ የሰሜን ኮሪያ መንግሥት ፓስተሩ ላይ 
ውግዘት አድርሶባቸዋል።

በአውሮፓውያኑ 2002 በቻይና በማስመለጥ ተልዕኮ 
እያሉም ለሰባት ወራት እስር መዳረጋቸውንም ተከትሎ 
የበርካታ ሚዲያዎችን ቀልብ ስቦ ነበር።

ከሰሜን ኮሪያ ላመለጡ ታዳጊዎች አማራጭ ትምህርት 
ቤት መመስረትን ጨምሮ ሥራዎቻቸው በሰፊው ተዘግቧል። 
ከነዚህም መካከል ዘጋቢ ፊልሞች እንዲሁም ቢቢሲ፣ 
ሲኤንኤን፣ ኒውዮርክ ታይምስ እና ናሽናል ጂኦግራፊን ጨምሮ 
ሌሎች ሚዲያዎች ሰፋ ያሉ ጽሑፎች አቅርበዋል።

ግለሰቡ በቁጥጥር ስር መዋላቸው እንዲሁም ጥፋተኛ 
መባላቸው ደቡብ ኮሪያን ያስደነገጠ ሲሆን የፍርድ ሂደቱም 
በዚህ ሳምንት በተለያዩ ሚዲያዎች ሲዘገብ ቆይቷል።

በነፍስ ወከፍ  ባለ  ወረፋዎቹ ተቀምጠውባቸዋል፡፡  ሰዎቹ   
ሰልፋቸው ርቆ  ቢያልፍ  እንኳን የሚነሱ አይደሉም፡፡ 
ድንጋዮቹን  ልክ   እንደ ርስት    አጥብቀው  ይዘዋቸዋል፡፡  

ከወዲያ ወዲህ ማለቱ ቢሰለቸኝ  ከቆምኩበት ጫፍ 
በተቃራኒው  ወደፊተኞቹ አቅጣጫ ተራመድኩ፡፡ በዚህኛው 
ረድፍ  ያለው ሰልፈኛ ቁጥር  ይብሳል፡፡ ከየጎኑ የቆመው  
ደግሞ ቀዳዳ ፈላጊ እንደሆነ ነጋሪ አያሻም፡፡ የመብራት 
ካርዱን ከሚሞሉት ወገን  አንዳች ነገር እየተሰማ  አይደለም። 
ቁጥሩ  የማይጎድለው ሰልፈኛ ግን  አሁንም  ከፊት  ከኋላው    
እየተቀጣጠለ  ነው፡፡   

ሰዓታትን የቆመው  የመብራት ተስፈኛ  እርስ  በርሱ 
እያወራ ነው፡፡ ስለ ኑሮ መወደድ፣ ስለመብራት   መጥፋትና   
ፍጆታው፣  ስለሽንኩርት   ዋጋ መናርና    ተያያዥ ጉዳዮች ፡፡    
ዕለቱ  ቅዳሜ ነውና  አብዛኞቻችን  ሠራተኞቹ  ‹‹በቃ! ሰዓት  
ደርሷል››  ብለውን  እንዳይሄዱ  ሰግተናል፡፡

ይህ  ስሜት   ቀስ በቀስ  በሁሉም  ዘንድ  ተጋብቷል። 
እውነትም  አጋጣሚው እንዲህ  ካስከተለ  ሁኔታውን   
ያሰጋዋል፡፡  ቀጥሎ  ያለው ቀን ዕሁድ ነውና  መብራቱ  
ካልተሞላ  ችግሩ ቀላል አይሆንም፡፡  የመብራትና  ውሃ 
ነገር   በተለይ  ለጋራ   መኖሪያዎች  ፈተናው   የበዛ ነው፡፡ 
አንዴ  ከጠፋ ጠፋ ነው፡፡ በቀላሉ  መፍትሔ  ለመሻት ደግሞ  
የሚቻል አይደለም፡፡

ከፊት ከኋላዬ የቆሙትን ሰልፈኞች ቃኘኋቸው። 
አብዛኞቹ በዕድሜ የገፉ እናት አባቶች ናቸው፡፡ ከጠዋት 
ጀምሮ ያለፋታ መቆማቸውን አሰብኩና  ከልቤ አዘንኩ። 
ለእነሱ  ሲባል እንኳን በቂ  መረጃ  የሚሰጥ ባለሙያ  
ቢኖር መልካም ነበር፡፡ ሌላው ቀርቶ ወገብ  እግራቸው 
እስኪንቀጠቀጥ ለሚቆሙበት  ማረፊያ ቢጤ ቢዘጋጅ  
ዕድሜያቸውን  ማክበር ይሆናል፡፡

አሁን አብዛኛውን  ሰው እያሳሰበው  ያለው 
የመብራት ካርዱ  የአሞላል ሂደት ሆኗል፡፡ ዛሬ  ተደጋግሞ 
እንደሚስተዋለው  የመጡበትን   ጉዳይ   በቀላሉ  ገባ ብለው  
አይጨርሱም፡፡ ወረፋ  ቢደርስዎ እንኳን  ‹‹ሲስተም››  ይሉት  

ቴክኖሎጂ  ከጊዜዎ  ጊዜ መስረቅ   ማሰልቸቱ  አይቀሬ 
ይሆናል፡፡ 

ለዛሬው የወረፋ መበራከት  አንዱ  ሰበብ  የሆነውም 
ይኸው  ምክንያት ነበር፡፡ ገና  በማለዳው ወረፋ 
ይዘው መብራት ለመሙላት የቆሙ ሰዎች እንዳሰቡት 
አልሆነላቸውም፡፡ ገንዘቡ የሚከፈለው በቴሌብር  ነው 
በመባሉ ድካም ተርፏቸዋል፡፡ ወረፋ ጠባቂው  ሥርዓቱን ይዞ 
አገልግሎት  ቢጠብቅም እንዳሻው የሚስተናገድ  አልሆነም፡፡ 

ማንም እንደሚረዳው ቴክኖሎጂን ለተጠቃሚው 
ተደራሽ ማድረግ ጠቀሜታው የጋራ ይሆናል፡፡ ችግር 
ሊሆን  የሚችለው ግን በአግባቡ ጉዳዩን ሳናውቅና ዝግጁ 
ሳንሆን  ለሌሎች እናስተላልፍ  ያልን እንደሆን ነው፡፡ በዕለቱ 
በቆምንበት ስፍራ ማወቅ  የቻልኩት እውነታም   ከዚሁ ጥግ 
ያደርሰናል፡፡

አገልግሎት ሽቶ በደጅ  የተኮለከለውን ተጠቃሚ  
እያስተናግዱ  የነበሩት ሁለት ሰዎች ብቻ ናቸው፡፡ እነሱም  
ቢሆኑ  ከቴክኖሎጂው  በወጉ ያልተግባቡና በየምክንያቱ  
ብስጭት  ውል የሚላቸው ነበሩ፡፡  ከውጭ  ቆሞ በወረፋ 
እየተንገላታ ያለው  ደግሞ   አሠራሩን   ፈጽሞ የማያውቅና 
ተፈጥሯል ለተባለው  ሲስተም  ሙከራው  የሌለው   ደንበኛ 
ነው፡፡

በጣም አስገራሚው ጉዳይ አብዛኛው ተጠቃሚ መብራት 
ለማስሞላት መቆሙን እንጂ ምን እየተካሄደ ስለመሆኑ 
የሚያውቅ እንዳልሆነ  ተገንዝቤያለሁ፡፡ ምናልባትም  
በዕድሜ ከገፉት   አረጋውያን  እጅ   ሞባይል  ይሉት  ላይገኝ   
ይችላል፡፡ ይህን  በሚመለከት  ሊፈጠር  የሚችለውን ግራ 
መጋባት  መገመቱም   ቀላል ነው፡፡

እውነት እንነጋገር ከተባለ  ምን ያህሉ ሰው በሞባይሉ  
ገንዘብ አስተላልፎ ተጠቃሚ ሊሆን  ይችላል?  የሚለው  
ጉዳይ   ጥያቄ  ውስጥ የሚያስገባ ነው፡፡  እነዚህና  ሌሎች  
ችግሮች በወጉ  ባልተመቻቹበት አግባብ ፈጥኖ ወደሥራ 
መግባትም  ጉዳቱ  ያመዝናል፡፡

በእርግጥ ዘመኑን  የሚዋጅ ቴክኖሎጂን መጋራቱ  

መልካም ነው፡፡ ይህ ሲሆን ግን አስቀድሞ  ለሚያጋጥሙ  
ችግሮች  መፍትሄ በመስጠት ቢሆን ይመረጣል፡፡ እስከዛሬ ካሉ  
ተሞክሮዎች   ለመረዳት  እንደሚቻለው አብዛኛው  ተጠቃሚ 
ለሕግና ደንቦች ለመገዛት ዝግጁነት አለው፡፡ ሁሌም ቢሆን 
አድርግ የተባለውን ለመፈጸም ወደኋላ የሚል አይደለም፡፡

አገልግሎት ፈልጎ  በመጣ ጊዜ ደግሞ  በተባለው  ልክ 
ጊዜና ጉልበቱን የማይሻማ ተግባራት  እንዲተገበርለት 
ይፈልጋል፡፡ እንዲህ ካልሆነ ሰዓታትን ለሚፈጅ እንግልት 
ይዳረጋል፣ በአሰልቺና አድካሚ  ወረፋ  ጊዜና  ጉልበቱን 
ይበላል፣ እግረመንገድ ለሚያጋጥሙ  የዘረፋና ማጭበርበር 
ወንጀሎችም ይጋለጣል፡፡ 

ነገርን ነገር  ያነሳዋል ሆኖ  የመብራት ካርድ  ወረፋው  
ጉዳይ  ከሌላው ትውስታ ወሰደኝ፡፡   የዛሬ  ዓመት አካባቢ  
በግብር   ከፋዩ  ኅብረተሰብ  ላይ የደረሰው  እንግልት፡፡ ግብር  
ማለት ማንኛውም  ዜጋ  በሕግና ደንብ ተመስርቶ  ለሀገሩ  
መክፈል  የሚገባው ግዴታ  መሆኑ ይታወቃል፡፡

ግብር ከፋዩ ይህን  ባደረገ ጊዜ  ከሀገሪቱ  በተዘዋዋሪ 
ማግኘት የሚገባውን ጥቅም  አያጣም፡፡ ይህ  የውዴታ 
ግዴታም  ከጥንት እስከዛሬ የታመነ  ሕግ ሆኖ  ተግባራዊ 
ሲደረግ  ቆይቷል፡፡ ይህ  አሠራር የራሱ  ሥርዓትና አካሄድ 
አለውና ማንኛውም ግብር  ከፋይ ስለመብቱ  ሲል ግዴታውን  
በአግባቡ ይወጣል፡፡

 ዓምና ላይ  የሆነው  አጋጣሚ  ግን በአሠራር  ሂደቱ  
ብዙኃንን   ያንገላታና  ያሳዘነ ነበር፡፡ በድንገት  የወጣውን   
የጋራ  መኖሪያቤቶች  የግብር  አዋጅ  ተከትሎ  የተከሰተው  
የአሠራር   ዝርክርክነት   በርካቶች   ቀናትን  ለፈጀ  አሰልቺ  
ወረፋና እንግልት  እንዲዳረጉ  አስገድዷል፡፡ 

ይህ  ሁሉ የሆነው  አስቀድሞ ለሥራዎች  ዝግጁ ባለመሆን 
ነበር፡፡ ዘንድሮም ከመብራት ካርድ  መሙላት  ጋር ተያይዞ 
እየተከሰተ ያለው ክፍተት በወጉ መፈታት ካልቻለ  አገልግሎት 
ሰጪውን ለድካም፣ ተጠቃሚውን ለሚያሰለች ወረፋና 
እንግልት መዳረጉን  ይቀጥላል፡፡ አንድን  ጉዳይ ከመጀመር 
በፊት ቆም ብሎ  ማሰብ ጠቀሜታው  ለሁሉም ይበጃልና 
አስቀድሞ  ይታሰብበት መልዕክታችን ይሁን፡፡

ቹን ኪዎን ፣

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲስ ዘመን   ቅዳሜ የካቲት 9 ቀን 2016 ዓ.ም

አፍሪካ ኅብረት ከዴሞክራሲና ከዴሞክራሲ 
ምርጫ ባህል መጎልበት አንጻር

ታምራት ተስፋዬ

ዴሞክራሲ በሰፈነበት ሀገር ሕዝብ መብቱ 
መከበሩን የሚያረጋግጥበት ዓይነተኛ ዘዴ ሕጋዊ ምርጫ 
ነው። ማንኛውም ምርጫ የሕዝብን ፍላጎት መጠየቂያ 
ነፃ የሆነ የዴሞክራሲ መንገድ እንጂ የመርሀ ግብር 
ማሟያ አይደለም፡፡ ዴሞክራሲያዊ ምርጫ ለማካሄድ 
ደግሞ በተለይም በሁነቱ መሸነፍና ማሸነፍ እንዳለ 
የሚገነዘብ መራጭ ሕዝብ፣ መንግሥትና ተፎካካሪ 
ፓርቲ ያስፈልጋል፡፡

የማንኛውም ሀገር የመንግሥት ሥልጣን ሊመነጭ 
የሚገባውም ወቅቱን በጠበቀ መልኩ በሚካሄድ 
ዴሞክራሲያዊ ምርጫ በአብላጫ ድምፅ የሕዝብ ፈቃድ 
ማግኘት ሲቻል ነው። ከዚህ ውጪ ሀገር የማስተዳደር 
መንበረ ሥልጣንን በኃይል የመንጠቅ ተግባር ፀረ 
ዴሞክራሲያዊ መሆኑም የሚያከራክር አይደለም፡፡

መሻሻሎች እንዳሉ ሆነው፤ ከቅኝ ግዛት ፍቺ አንስቶ 
በአህጉራችን አፍሪካ ዴሞክራሲያዊ የሥልጣን ሽግግርን 
እውን ለማድረግ በተለይም ሃሳብን በመሸጥ የመሪነት 
ወንበር ላይ አሸናፊ ሆኖ መውጣት እንደሚቻል 
ከማረጋገጥ አንፃር ሰፊ ክፍተቶች እንዳሉ ለመናገር 
የሚከብድ አይደለም፡፡

በአፍሪካ ከነፃነት ማግስት ጀምሮ በአንድም ይሁን 
በሌላ በቅኝ ገዥዎች ይሁንታ፤ በመፈንቅለ መንግሥት 
እና በዴሞክራሲያዊ ምርጫ ወደ ሥልጣን የመጡ 
መሪዎችን አስተናግዳለች። በተለይም  በቅኝ ገዥዎች  
ይሁንታ እና በመፈንቅለ መንግሥት  ወደ ሥልጣን 
የመጡ  መሪዎች በአህጉሪቱ  ለተፈጠሩና እየተፈጠሩ 
ላሉ ሁከቶችና ብጥብጦች ዋነኛ ምክንያቶች ናቸው። 

የአፍሪካ ኅብረት በአንፃሩ ፀረ ዴሞክራሲያዊ የሆኑ 
መሰል ሕገ ወጥ ተግባራትን ፈፅሞ እንደማይታገስ 
በተደጋጋሚ ሲገልፅ ቆይቷል፡፡ ከፍ ሲልም አንዳንድ 
እርምጃዎችን ሲወስድ ተመልክተናል፡፡ ይህም ሆኖ ግን  
ተግባሩን  ማስቆም አልሆነለትም፡፡ 

ኅብረቱ ፀረ ዴሞክራሲያዊው መንገድ ፈፅሞ 
ተቀባይነት የሌለው ስለመሆኑም በተጨባጭ 
ለማረጋገጥም በቶጎ ሎሜ በአውሮፓውያኑ 2000 
ላይ ኢ-ሕገመንግሥታዊ ለውጦችን የሚቃወመውን 
”Lomé Convention” ወደ ሥራ አስገብቷል፡፡

በዚህ ኮንቬንሽንም በአንድ ሀገር ሕገ መንግሥታዊ 
ሥርዓትን በኃይል መናድና መንግሥትን መቀየር 
እጅጉን አጥብቆ የተከለከለ ስለመሆኑና ኅብረቱም 
መሰል ሕገ ወጥ ተግባር በተፈፀመበት ሀገርና ፈፃሚዎች 
ላይ ሁለተናዊ የእግድ ውሳኔን የማስተላለፍ ሥልጣን 
እንዳለው ተመላክቷል፡፡ 

የዚህ ኮንቬንሽን መውጣትም ፀረ ዴሞክራሲ 
ተግባሩ እንዲቀንስ በማድረግ ረገድ ተጨባጭ ለውጥን 
አሳይቷል፡፡ ለአብነት  እኤአ 1952 እስከ 2014 
በአህጉሪቱ 88 መፈንቅለ መንግሥት ሙከራ የተካሄደ 
ሲሆን ኮንቬንሽን ከወጣ  ወዲህ ግን ቁጥሩ ከ12 
አልተሻገረም፡፡

ከቅርብ ጊዜ ወዲህ መፈንቅለ መንግCት ማድረግ 
የተለመደ ብሎም የተፈቀደ ተግባር መመሰል ጀምሯል። 
ባሳለፍነው አመት  ብቻ በኒጀር እና ጋቦን መፈንቅለ 
መንግሥት ተካሂዷል፡፡ ፈፃሚዎቹም ለሎሜው 
ኮንቬንሽንም ሆነ ለአፍሪካ ኅብረት ምንም ዓይነት 
አክብሮት እንደሌላቸው በተጨባጭ በመፈንቅለ 
መንግሥቱ አሳይተዋል፡፡ ኅብረቱ ግን ለተፈፀመው 
የሕግ ጥሰት / ኢ-ዴሞክራሲያዊ ተግባር  ከቃልና 
መገለጫ ጋጋታ የተሻገረ  እርምጃ ሲወስድ አልታየም ፡፡

ከኅብረቱ ባለፈም ኃያላን መንግሥታት የጂኦ-
ፖለቲካ ፍላጎት ፉክክር ለመፈንቅለ መንግሥት 
ፈፃሚዎቹ የልብ ልብ እየሰጣቸው እንደሆነም ብዙዎች 
ይስማማሉ፡፡ የተለያዩ የውጭ ኃይሎችም ለመሻታቸው 
ተፈፃሚነት እነዚህን ኃይሎች ከፊት እንደሚያሰልፉ፤ 
ከሕገ ወጥ ተግባሩ ጀርባም በቀጥታም ይሆን በተዘዋዋሪ 
እጃቸው እንዳለበት በግልፅ እየተስተዋለ ነው፡፡

በተለይ ከቅርብ ጊዜያት ወዲህ አንዳንድ 
ምዕራባውያንና የዐረብ ሀገራት በአፍሪካ ያላቸው 
ፍላጎትና ጣልቃ ገብነት በግልጽ እየታየ መጥቷል። 

ኅብረታችንን  በጸና መሠረት ላይ ማዋቀር 
የሚያስችል የታደሰ አእምሮ ያስፈልገናል!

የሀገራቱ በአፍሪካ ጉዳያቸውን የሚያስፈፅምላቸው 
ተላላኪ መንግሥት መፍጠር ፍላጎትም ፀረ ዴሞክራሲ 
ተግባሩም ሆነ ጣልቃ ገብነታቸው እንዲጨምር 
ዓይነተኛ ምክንያት የሆነ ይመስላል።

አንዳንድ ምዕራባውያን ሀገራትም ፈፃሚዎቹን 
ከማውገዝ ብሎም በኃይል ለተቀመጡበት መንበር 
እውቅና ከመንፈግ  ይልቅ ቀይ ምንጣፍ አንጥፈው 
ታላላቅ አህጉራዊና ዓለም አቀፋዊ ጉባኤዎች ብሎም 
የትብብር ስምምነቶች ላይ እንዲታደሙ ሲጋብዟቸው 
ማየት የተለመደ ሆኗል፡፡

ከዚህ ባለፈ መፈንቅለ መንግሥት በተካሄደ 
ማግስት ሀገራት ሕገ ወጥና ፀረ ዴሞክራሲ 
ስለመሆኑ ከመግለፅና አንድ አቋም ከመያዝ ይልቅ 
የኅብረቱ ብሎም ቀጣናዊ አባል ሀገራት በተናጠል 
ጉዞ እግራቸው ወደ መራቸው ለመሮጥ ሲጣደፉም 
ይስተዋላል፡፡ አንዳንዶች ወታደራዊ ጣልቃ ገብነትን 
የመሳሰሉ ከባድ ውሳኔዎች ሲያስተላልፉ፣ ሌሎች 
በአንፃሩ ‹‹በጠረጴዛ ዙሪያ ችግሩን ለመፍታት 
ብንጥር ይሻላል›› በሚል ወንበር ስበው ለመደራደር 
ሲንቀሳቀሱ እየተመለከትን እንገኛለን፡፡

 ከሕግ እና ሥርዓት እንዲሁም ዴሞክራሲያዊ 
መንገድ ውጪ በመራመድ ሥልጣን ለመያዝ 
የሚደረግ ሩጫ በተለያዩ ሀገራት   ከባድ ቀውሶች 
ምንጭ የበርካታ ንፁሃን ሞት፣ የሚሊዮኖች ከቤት 
ንብረት መፈናቀልና ስደት ምክንያት እየሆነ ይገኛል። 
የአፍሪካ ኅብረት መሰል ፀረ ዴሞክራሲያዊ ተግባርን 
ማስቆም የሚገባው ትክክለኛው ጊዜ ላይ ያለ 
ይመስላል፡፡ ኅብረቱም ሆነ አባል አገራቱ በ37ኛው 
ጉባኤ በዚህ ጉዳይ ላይ ቁርጥ ያለና የፀና አቋም መያዝ 
ይኖርባቸዋል፡፡

የሎሜው ኮንቬንሽን በአግባቡ ማስፈፀምን 
ጨምሮ ሌሎች ጠንካራ አቋሞችን ማራመድ 
አለባቸዋል፡፡ በሕግና ደንብ መሠረት በፀረ ዴሞክራሲ 
ተግባር ላይ ተዋናይ በሆኑ ግለሰቦችም ሆነ በፓርቲዎች 
ላይ በማያዳግም መልኩ ተገቢና አስተማሪ ቅጣት 
ሊያስተላልፉም ይገባል፡፡ ኅብረቱ የተናጠልና 
ጉራማይሌ ሳይሆን ከቀጣናዊ አባል ሀገራት ጋር 
ተመሳሳይ የሆነ ፅኑ አቋም መያዝም ይኖርበታል፡፡

አንዳንዶችም የመፈንቅለ መንግሥት ሙከራዎች 
መበራከትን ምክንያት ሲያስረዱ መሪዎች በሥልጣን 
ዘመን ማብቂያቸው ላይ ሕገ መንግሥት ለማሻሻል 
ከሚያደርጉት ጥረትና ከምርጫና ውጤት ማጭበርበር 
ጋር ያስተሳስሩታል፡፡ በእርግጥ በምርጫ ሁነት እኩል 
ውጤት የሚባል የለም፡፡ አንዱ አሸናፊ ሌላው ተሸናፊ 
መሆኑም የታወቀ ነው፡፡  በምርጫ ሁነት አግባብ 
ባልሆነ መልኩ ድምፁን የተቀማ ሕዝብና ፓርቲ 
ብሎም ግለሰብ ሕገ ወጥ ተግባር ላይ ለመሳተፍ 
እጅጉን የቀረበ ነው፡፡

   ከዚህ የተነሳ ኅብረቱ ምርጫ የሚያጭበረብሩ፣ 
ኮሮጆ የሚሰርቁና ድምፅ የሚቀንሱ መንግሥታትን 
አደብ ማስያዝ አለበት፡፡ ከዚህ ባለፈ የሥልጣን 
ዘመን ማብቂያቸው ላይ ሕገ መንግሥት ለማሻሻል 
የሚታትሩና የሚያሻሽሉት ላይ ኮስተር ያለ አቋም 
መያዝ ይኖርበታል፡፡

የውጭ መንግሥታት በመሰል ጉዳዮች ላይ 
ጣልቃ ከመግባት እንዲቆጠቡም ተፅእኖ ማድረግ 
ግድ ይለዋል፡፡ ከሁሉም በላይ አፍሪካውያን ኅብረትና 
አንድነታቸውን እንዲሁም የውስጥ ችግሮቻቸውንም 
በራሳቸው የመፍታት ጅምራቸው በማጠናከር የውጭ 
ጣልቃ ገብነትን መቋቋም ይጠበቅበታል፡፡

ዴሞክራሲን ማስፈን ከየትኛውም ሀገር በላይ 
የሕልውና ጉዳይ ነው፡፡ የዴሞክራሲ ልዕልና እውን 
ሊሆን የሚችለው በተቋማት፣ መንግሥታት አሊያም 
በመሪዎች ብቻ አይደለም፡፡ ዜጎች፣ ፓርቲዎች፣ መገናኛ 
ብዙኃንና ሲቪክ ማኅበራትን ጨምሮ የበርካቶች  
የጋራ ተሳትፎ ጭምር ነው፡፡ ይህ እንደመሆኑም 
ከኃይል አማራጭ ይልቅ ለዴሞክራሲ ሥርዓት 
ግንባታና መጠናከር ሁሉም የበኩሉን አስተዋፅኦ 
ሊያበረክት ይገባል፤ የአፍሪካና የአፍሪካውያን ዕጣ 
ፈንታ የሚወሰነውም በዚህና በዚህ ብቻ ነው ።

አፍሪካውያን ከቅኝ ግዛት ዘመን አንስቶ የተፈጥሮ ሀብቶቻቸውን ለመቀራመት በተደረገ የአደባባይ  ሴራ ብዙ 
ዋጋ ለመክፈል  የተገደዱ፤ ከነፃነት ዋዜማ ጀምሮም በተመሳሳይ ሴራ ሰላማቸውን አጥተው የግጭትና የሁከት፤ 
የድህነትና የኋላቀርነት  ማሳያ ተደርገው  የሚወሰዱ ሕዝቦች ናቸው።

አፍሪካ  30∙3 ሚሊዮን ኪሎሜትር ስኩዬር ስፋት ያላት/ ከእሲያ ቀጥሎ ሁለተኛዋ ሰፊ አህጉር፣ ከ1∙4 ቢሊዮን  
በላይ ሕዝብ የያዘች / ከዓለም ሕዝብ 18 በመቶው የሚኖርባት፣ ከ1250–3000 የሚደርሱ የራሷ ቋንቋዎች ያሏት፣ 
እኤአ በ2022  2.96 ትሪሊዮን ዶላር የጠቅላላ ምርት ገቢ  የነበራት አህጉር ናት።

አህጉሪቱ በተፈጥሮ ከታደሉ  የዓለም  አካባቢዎች አንዱ ተደርጋ ብትወሰድም  ይህን ሀብት በአግባቡ  አውቆ 
በማልማት  የአህጉሪቱን ሕዝቦች ተጠቃሚ ማድረግ ባለመቻሉ፤ ሕዝቦቿ ለከፋ ድህነትና ኋላ ቀርነት፤ ከዚህ 
ለሚመነጭ ስደትና ጠባቂነት  ተዳርገዋል። ለግጭቶችና ጦርነቶች ሰለባ ሆነዋል። 

በየወቅቱ ከዚህ ነባራዊ እውነታ ለመውጣት ያደረጓቸው የተናጠል ጥረቶች፤ ስኬታማ ከመሆን ይልቅ  
ተጨማሪ  ፈተናዎች በመውለድ  በእንቅርት ላይ ጆሮ ደግፍ  ሆነውባቸዋል። ለአህጉሪቱ ተስፋ ያደረጓቸውን  
ብሩህ ነገዎች  እውን ማድረግ  አቅቷቸው  ለልብ ስብራትና ቁዘማ ተዳርገው ኖረዋል። 

ከትናንት  የነፃነት ወቅት የትግል ተሞክሮ  ቆም ብለው መማር ባለመቻላቸው፤ ዛሬም በተሳሳተ የትግል 
ስትራቴጂ  ያልተገባ ዋጋ በመክፈል ፤ የሕዝቦቻቸው  ተስፋ  እንዲርቅ ሆኗል፡፡   

ግለኝነት፣ የሥልጣን ጥማት፣ ራስወዳድነት፣ ባንዳነት፣ ለሕዝብ የማይጠቅም ትርክት ናፋቂነት፣ በሴራ እርሾ 
የተቦካ  ጥላቻ  … ወዘተ  በነፃነት ትግሉ ወቅት የነበረውን  የትግል ግለት አቀዝቅዞት ፤ አፍሪካውያን  በተናጠል 
ጉዟቸው ለአዲስ የቅኝ ግዛት ራሳቸውን አሳልፈው ሰጥተዋል። 

በዚህም የብዙ አቅም ባለቤት የመሆናቸው እውነታ «የተረት ተረት ያህል» እየተቆጠረ አፍሪካውያን ዛሬን 
ማሸነፍ  አቅቷቸው ጠባቂነት ዋነኛ መለያቸው ሆኗል። በጠባቂነት ውስጥ ያለው  ታዛዥነት  በብዙ  ያገኙትን 
የፖለቲካ ነፃነታቸውን ሳይቀር ጥያቄ ውስጥ የሚከትበት  የታሪክ ምዕራፍ ላይ ደርሰዋል።                                        

አፍሪካውያን አባቶቻችን ከነፃነት ዋዜማ ጀምሮ ከሁሉም በላይ ስለ ኅብረታቸው እና አንድነታቸው ቅድሚያ 
ሰጥተው  የተንቀሳቀሱት፣ የሚጠብቁት ድል በኅብረት እና አንድነታቸው ውስጥ ስለመኖሩ መረዳት በመቻላቸው 
ነው። ይህን እውን እንዳያደርጉ በወቅቱ ያጋጠሟቸው ተግዳሮቶችም  ስለ አንድነት የበለጠ እንዲተጉ አድርጓቸዋል።

አባቶቻችን  ብዙ ፈተናዎችን ተሻግረው የአፍሪካ ኅብረትን መፍጠር መቻላቸው፣ በወቅቱ በቅኝ ግዛት ባርነት 
ውስጥ  ለነበሩ ወንድሞቻቸው የቱን ያህል የነፃነት ትግላቸው ጉልበት፤ የድላቸው  አቅም  እንደነበር ትውልድ  
ይማሩበት ዘንድ  በደማቅ ቀለም  ጽፎ ያስቀመጠው  የገድላቸው አንድ ምዕራፍ  ነው።

ይህ ትውልድ በብዙ መስዋዕትነት የተጀመረውንና ገና ብዙ ምዕራፎች የሚቀሩትን የነፃነት ትግል ምሉዕ 
ለማድረግ  ከሁሉም በላይ እንደቀደሙት አባቶቹ  በመማር  ቀጣይ ድሎቹ በአንድነቱ  እና በኅብረቱ ላይ የተመሠረቱ 
መሆናቸውን  በአግባቡ ሊረዳ ይገባል፤ ለዚህ የሚሆን ዝግጁነትና ቁርጠኝነት መፍጠርም ይጠበቅበታል።

ላለፉት ስድስት አስርት ዓመታት የመጣንባቸው መንገዶች፤ ቀጣይ አፍሪካዊ  ትግሉ የሚጠብቀውን  
ኅብረትና አንድነት መፍጠር ያላስቻለ፤ ልዩነቶችን ለጋራ ተጠቃሚነት አቅም አድርጎ ከመውሰድ ላለመግባባቶች 
መነሻ አድርጎ መውሰድን፤ በዚህም አህጉሪቱን የግጭትና የሁከት ማዕከል ያደረገ ነው። 

እንደ አንድ የፖለቲካ ማኅበረሰብ  የሚያጋጥሙ  ዕድሎችን  ለአህጉራዊ ተጠቃሚነት ከማዋል ይልቅ  
በተናጠል ተጠቃሚ ለመሆን የሚደረጉ ጥረቶች፤ የውጭ ኃይሎች  በአህጉራዊ ጉዳዮቻችን ጣልቃ እንዲገቡ  
ከማስቻል ባለፈ የዕድሉ  ተጠቃሚ የምንሆንበትን  ሰፊ አማራጮች ሲያሳጡን  ቆይተዋል።

ሰፊ ሕዝብ፣ ትልቅ መልክዓ-ምድርና የኢኮኖሚ ባለቤት ሆነን  በጉዳዮቻችን ድምጽ መስጠት የሚያስችለን 
ውክልና በዓለም አቀፍ ተቋማት  ሳይኖረን፤ ውክልና መጠየቅ  እንደ ቅንጦት  እየታየ፣ ስለ ነፃነትና ሉአላዊነት 
እየዘመርን  ለዓመታት  ስለእኛ ጉዳይ ሌሎች ሲወስኑልን  ቆይተዋል፤ ዛሬም እየወሰኑልን ነው ።

በዚህም የከፈልነውና እየከፈልን ያለው ዋጋ ቀለል ብሎ የሚታይ  አይደለም፣ ለመጪዎቹ ትውልዶችም  
አስቀምጠን የምናልፈው  ዕዳ ከትውልዶቹ  የመሸከም አቅም በላይ ሊሆን እንደሚችል ለመገመት  ብዙ የሚከብድ 
አይሆንም። ለዚህ  ዛሬ ላይ ቀና ብለን እንዳንሄድ ያጎበጡንን  ሸክሞቻችንን በተረጋጋ መንፈስና አእምሮ ማየት 
ብቻ በቂ ነው።

የቀደሙት አባቶቻችን  ለእኛ  ለልጆቻቸው ካለሙልን ህልም አኳያ አሁን ላይ እየኖርነው ያለው  
አይመጣጠንም።  ከእነሱ  የተቀበልነውን የትግል እና የአሸናፊነት  ችቦ ይዘን ብዙ መጓዝም አልቻልንም። 
በትውልዶች ቅብብሎሽ የትግሉ ግለት እየተቀዛቀዘ  መጥቷል ።

አሁን ከሁሉም በላይ ባልተገባ  የልዩነት  ትርክት እና ሴራ  እየተፈተነ  ያለውን፤ ለቀደሙት አባቶቻችን  ድል  
መሠረት የሆነውን ፣ ኅብረታችንን  በጸና መሠረት ላይ ማዋቀር የሚያስችል የታደሰ አእምሮ ያስፈልገናል። ይህን 
መሰል አስተሳሰብና አዕምሮ አባቶቻችን  ተስፋ ላደረጓት አህጉር አፍሪካ አልፋ እና ኦሜጋ ነው!

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ለመኖር- ከጅቦች  ትንቅንቅ
መልካምሥራ አፈወርቅ

ሌሊቱን ሙሉ ዕንቅልፍ ይሉት በዓይኑ አይዞርም። 
ቀኑን በሥራ ሲባትል የሚውል አካሉ እረፍት የለውም፡፡ እሱ 
ለአፍታ  ዕንቅልፍ ካሸለበው የሚሆነውን ያውቃል። ቤቱን 
የሚገፋ፣ ማንነቱን የሚፈትን ጠላት ከጎኑ ነው፡፡ ድንገት 
ከተኛ ያደባው  አውሬ ይነቃል፣ መድከሙን አይቶ ጥርሱን 
ያሾላል፣ ግድግዳውን ገፍቶ ሚስቱን፣ ልጆቹን ይጎትታል፡፡

ይህ እውነት ላለፉት አስራ ስምንት ዓመታት 
አልተለወጠም፡፡ አባወራው ስለቤተሰቡ መኖር የጅብ 
ኮቴ እያዳመጠ ፣ ከአውሬው እየታገለ የጭንቅ ዓመታትን 
ገፍቷል፡፡ ችግር መከራውን፣ ክረምት በጋውን ያለፈባት 
ደሳሳ ጎጆው ዛሬም አሮጌ ላስቲክ ሸራ እንደለበሰች ከእሱው 
ጋር ነች፡፡ በዚህች ጎጆ ትዳር ተቀልሶ፣ ስምንት ልጆች 
ተወልደው አድገዋል፡፡ መኖር   ከተባለ ዛሬም በታዛው ስር 
ሕይወት ቀጥሏል፡፡ በጭንቅ በስጋት እየመሸ  ይነጋል፡፡ 

  መንዜው -ዓመታትን ወደኋላ … 
የመንዝ ምድር ያፈራው እንቦቃቅላ ገና ከእናቱ 

ዕቅፍ እንደወረደ የእርሻ ሥራ ግዴታው ሆነ፡፡ አባቱ 
ብርቱ ገበሬ ናቸው፡፡ ዓመቱን ሙሉ ቢሠሩ፣ ቢለፉ 
አይደክማቸውም፡፡ አንዳንዴ በእሳቸው ልክ ጠንካራ አራሽ 
ያለ አይመስላቸውም፡፡ ይህ እውነት ውሎ አድሮ በትንሹ 
ልጅ ቴዲ ትከሻ ሊተገበር ግድ አለ፡፡

ትንሹ ቴዲ ነፍስ ማወቅ ሲጀምር ትምህርት ቤት 
መግባት፣ ቀለም መለየት ፍላጎቱ ሆነ፡፡ እንደ እኩዮቹ ደብተር 
እርሳስ ይዞ ዕውቀት ሊገበይ ማልዶ ተነሳ፡፡ እንዲህ  ይሆን 
ዘንድ  ከጎኑ የቆሙት እናቱ ባቄላ አሹቁን፣ ጥሬ ቆሎውን 
እየቋጠሩ እንዲማር  አበረቱት፡፡ አባት የእናት ልጅን ፍላጎት 
ባወቁ ግዜ ንዴት ገባቸው፡፡ ልጁ አርሶ፣ ጎልጉሎ ካልኖረ 
በልቶ ማደር   እንደማይቻል  አወጁ፡፡

እያደር በቤተሰቡ መሐል የፍላጎት ግጭት ነገሠ፡፡ 
እናት ከቴዲ ጎን ሆነው ስለትምህርቱ ‹‹በርታልኝ›› ማለትን 
ቀጠሉ፡፡ አባት  በተቃራኒው ምን ሲደረግ ሲሉ ሞገቱ፡፡ ቴዲ 
ትምህርት ቤት ደርሶ መልስ የሰዓታት የእግር ጉዞ ይቆየዋል። 
ሜዳ መስኩን፣ ወንዝ ሸንተረሩን ማለፍ ግድ ይለዋል፡፡

አንዳንዴ የእሱ ልፋት ድካም ለአደጋ ያደርሰዋል። 
ከሁሉም ግን ከቀናት በአንዱ የደረሰበትን ክፉ አጋጣሚ 
አይዘነጋም፡፡  ግዜው ክረምት የገባበት ዝናባማ ዕለት ነው። 
ቴዲ ሁሌም እንደሚያደርገው ሀገሬው የሠራውን አነስተኛ 
የእንጨት ድልድይ  በሠላም ተሻግሯል ፡፡

ጥቂት ራመድ እንዳለ ግን ከየት መጣ ባልተባለ የውሀ 
ሙላት ተያዘ፡፡ በድንገቴው አደጋ የተዋጠው ተማሪ ራሱን 
ለማዳን እንደአቅሙ ታገለ፡፡ ደራሹ  ትንሽዋን ድልድይ 
ጨምሮ እሱን አጥረግርጎ ሲወስድ ያዩ ተጯጩኸው 
ተከተሉት፡፡

 ትንሹ ልጅ ከነደብተሩ ወንዙ አጣድፎ እያራቀው 
ነው፡፡ ዳርቻውን ይዘው ያሰሱ፣ የቧጠጡ በፍለጋ ደከሙ፡፡ 
አጋጣሚ   ሆኖ ፍለጋው ተቃና፡፡ ‹‹ይሞታል›› የተባለው ቴዲ 
በሕይወት ተርፎ  ተገኘ ፡፡     

ይህ ክፉ አጋጣሚ የሕይወቱ ፈታኝ ምዕራፍ ሆነ። 
ቴዲ ነገን ካሰበው ለመድረስ ዛሬን መልፋት፣ እንዳለበት 
ያውቃል፡፡ ይህ  ዓላማው ግን በአባቱ ዘንድ ሞገስ አላገኘም። 
የእሱ መማር  ምክንያት  ሆኖ  ባልና ሚስቱን አጋጭቷል። 
በልጅነት  ጉልበቱ  ጠዋት ማታ የሚሮጠው ታዳጊ ቤት 
ሲገባ ሠላም የለውም፡፡ አባቱ ሲያዩት ይበሳጫሉ፣ አርሶ፣ 
ዘርቶ አለማደሩ  እያናደዳቸው  ክፉ ቃል ይናገራሉ፡፡

    እንደ  ሰበብ …
አሁን የባልና ሚስቱ ትዳር ንፋስ ይገባው ይዟል፡፡ 

በጋራ ልጃቸው ‹‹ይማር፣ አይማርም›› ምክንያት የተፈጠረው 
ግጭት  ከቅያሜ አልፎ ለከፋ ጠብ በር ከፍቷል፡፡ እንዲያም 
ሆኖ ልጁ ቴዲ ትምህርቱን አልተወም፡፡ በብርታቱ እያለፈ 
አንደኛ  ደረጃን ተሻግሯል፡፡ ይህ ብቻውን ግን የአባቱን 
ልቦና አልቀየረም፡፡ የእሱ ክፍል መቁጠር ካለመታዘዝ 
ተቆጥሮ ውስጣቸውን  አጉሿል፡፡

ውሎ እያደር የእናት አባቱ ግጭት  አየለ፡፡ ችግራቸው 
በሽማግሌ አስታራቂ ሊፈታ ቸገረ፡፡ የልጃቸው መማር 
ሰበብ ሆኖ  ለፍቺ ሲደርሱ ቴዲ እናቱን መክሮ ሊመልሳቸው 
ሞከረ፡፡ በእሱ ሰበብ ትዳር ከሚፈታ ሁሉን ትቶ ውትድርና 
ሊቀጠር  ወሰነ፡፡ ስምንተኛ ክፍል እንደገባ ብዙ የለፋበትን 
ደብተር አስቀመጠ፡፡ ያለመውን፣ ያቀደውን ሁሉ ረሳ፡፡ 

ቀዬውን ትቶ ፣  ወላጅ እናቱን ተሰናብቶ ካገሩ ራቀ ፡፡
      ወታደሩ … 

1978 ዓ.ም፡፡ የመንዙ ልጅ፣ የመሐል ሜዳው ወጣት 
ውትድርና ሊገባ የቆረጠበት ጊዜ ሆነ፡፡ ወቅቱ ‹‹ሁሉም ነገር 
ወደ ጦር ግንባር›› የሚባልበት ነበር፡፡ ቴዲ የልቡን ከማድረግ 
ያገደው አልተገኘም፡፡ ትምህርት ናፋቂው፣ ሩቅ ዓላሚው 
ወጣት  የአሁን ግቡ የሀገርን ድንበር ማስከበር ሆኗል፡፡

የውትድርናን ዓለም በዴዴሳ ጦር ማሠልጠኛ 
የተዋወቀው ቴዲ ብቁ ወታደር መሆኑን በምርቃት ካረጋገጠ 
ጥቂት ጊዜያት በኋላ ከአለቆቹ ሌላ ትዕዛዝ ደረሰው፡፡ ወጣቱ 
ከሥልጠናው በኋላ ለአየር ወለድ ተልዕኮ ዳግም ወደ ብላቴ 
ማሠልጠኛ ሊገባ ግድ አለው፡፡ ወታደሩ ቴዲ የብላቴን 
ሥልጠና አጠናቆ እንደወጣ ወደ ጦር ግንባር ዘመተ፡፡ 
ግዜው የደርግ ሠራዊት ከሻዕቢያ ጋር የሞት ሽረት ትግል 
የሚያደርግበት ጦርነት ነበር ፡፡

 ቴዲ በአሥመራ ከረን፣ አቆርዳት፣ ጊንዳና ተሰኔ ላይ 
በውጊያ ተሳተፈ፡፡ በሰማይ ጀቱ፣ በምድር ታንክ መትረየሱ 
ሲያጓራ በጀግንነት ተገኘ፡፡ የጦርነት ወላፈን ገረፈው፣ 
በድካም ውሀ ጥም ተፈተነ፣ ከእሳቱ ላንቃ ገብቶ ዋጋ ከፈለ፡፡ 
ጦርነቱ  ሲፋፋም  የትግል  ጓዶቹ ከጎኑ ወደቁ፡፡ ዓይኑ እያነባ 
ውስጡ አዘነ፡፡

 ቴዲን ክፉ አጋጣሚ አላለፈውም፡፡ በውጊያው 
መሐል፣ ራሱን፣ እጆቹንና ጀርባውን ተመቶ  ቆሰለ፡፡  
ለወራት ሆስፒታል  ገብቶ አገገመ፡፡ ከዚህ በኋላ የጠበቀው 
ቦርድ መውጣት ውትድርናን መሰናበት ነበር፡፡ 

   ቦርድ በወጣ ማግስት ለአገልግሎቱ የተሰጠው ክፍያ 
በወር ሰማንያ አምስት ብር ሆነ፡፡ በወቅቱ ኑሮ የተሻለ 
ቢሆንም  ለቁስለኛው ወታደር በቂ የሚባል አልነበረም። 
ለሀገሩ መስዋዕት የሆነው ቴዲ አሁን እንደቀድሞው 
አይደለም፡፡ አካሉ  ተጎድቶ ውስጡ ተዳክሟል፡፡ በሕይወት 
መኖሩ ግን ታላቅ ተስፋው ነበር፡፡ ተመልሶ ሀገር ቤት 
ገብቷል፡፡ ሁለት ልጆች ወልዶ አባት መሆን ችሏል፡፡ 
እንደትናንቱ ከእናት አባቱ አርፎ ሕይወትን  ጀምሯል፡፡

1983 ዓም 
እነሆ ዛሬ ትናንትን አልሆነም፡፡ በመላው አገሪቱ 

የለውጥ ንፋስ እያየለ ነው፡፡ አሁን ኢሕአዴግ በትረ 
ሥልጣኑን ከደርግ  ተረክቧል፡፡ ይህ ወቅት ቴዲን ለመሰሉ 
የሀገር ባለውለታዎች የፈተና ሕይወት ነበር፡፡ አብዛኞቹ 
ከሥራ ተፈናቅለዋል፡፡ በርካቶች ከሀገር ተሰደዋል፡፡ ጥቂት  
የማይባሉት ታሪካቸው በክፉ አጋጣሚዎች ተቀይሯል፡፡

ቴዲ ይህን ግዜ በእናት አባቱ ቤት በእንግድነት 
አርፏል፡፡ የቆሰለ የደማው ስለ ሀገሩ ነውና ትናንት በሆነው 
አይቆጨም፡፡ ግዜውን እንዳመጣጡ ተቀብሎ ነገን በተስፋ 
ይጠብቃል፡፡ እንዲያም ሆኖ ችግር አላጣውም፡፡ የቀድሞ 
ወታደር መሆኑን  ያወቁ አንዳንዶች ጣት  ቀሰሩበት፡፡ በቤቱ 
ደብቆ ያስቀመጠው ክላሽ መኖሩን የሰሙ አካላት ካለበት 
ደርሰው በጥያቄ አጣደፉት፡፡

አንዳች የሚያውቀው እንደሌለ ሊያስረዳ ሞከረ፡፡ 

ቃሉን አምኖ የተቀበለው የለም፡፡ ሰዎቹ ግዜ አልፈጁም። 
ቤትና  ግቢውን አገላብጠው ፈተሹ፡፡ አንዳች ፈልገው 
ባጡ ግዜ ዝም አላሉም፡፡ ቴዲ ተይዞ ወደ እስር እንዲላክ 
ፈረዱበት። በከንቱ  ጥርጣሬ የተከሰሰው ወታደር ከቤተሰቡ 
ተነጥቆ እስርቤት ተወረወረ፡፡

ያን ዘመን ዛሬ ላይ ሆኖ ሲያስታውሰው ብዙ ጉዳዮች 
ውል ይሉታል፡፡ በወቅቱ እሱን ጨምሮ ሌሎች በክፉዎች 
እንዲንገላቱ ተፈርዶባቸው ነበር፡፡ ቴዲ ወሎ ምድር 
‹‹ደንቆሮ ዋሻ›› ከተባለ ቦታ ከአንድ ዓመት በላይ በእስር 
ቆየ። እስረኛው ነፃ  ተብሎ ከተለቀቀ በኋላ ተመልሶ እናት 
አባቱ ቤት ገባ፡፡ ቆይታው  እምብዛም  አልዘለቀም፡፡ 

  እንደቀድሞው ብርታት ጥንካሬው ከእሱ የለምና 
ስለራሱ አብዝቶ ተከዘ፡፡ እንደሀገሬው አርሶ፣ ዘርቶ 
እንዳያድር እጁ ታሟል፣ አካሉ ደክሟል፡፡ ይህን ሲያስብ 
ልቡ አርቆ አሰበ፡፡ ጓዙን ሸክፎ ቀዬውን ሊሰናበት ሲወስን 
መንገዱ አዲስ አበባ ነበር፡፡

 ኑሮን እንደገና … 
በአዲስ አበባ አካባቢውን ለመልመድ አልተቸገረም። 

ማረፊያውን ቂርቆስ አካባቢ አድርጎ ለራሱ መተዳደሪያ 
የቀን ሥራ ጀመረ፡፡ ከውሎው መልስ ጥበበኛ እጆቹ ሌላ 
ስራ አላጡም፡፡ ኑሮውን የሚደጉም አቅሙን የሚደግፍ ገቢ 
መፍጠር  ያዘ ፡፡

ቴዲ ማዳበሪያ እየተለተለ በወጉ የሚያዘጋጀው ገመድ 
ለአህዮች መጫኛ ተመራጭ ሆነለት፡፡ መርገጡን፣ ማነቆና 
ጅራፉን አሳምሮ ለገበያ አቀረበ፡፡ ጥቅሙን ያወቁ ብዘዎች 
አይተው፣ ፈልገው መረጡት፡፡ ከሚሸጠው እየቆጠበ 
ሥራውን አጠናከረ፡፡ ይህ ብርታቱ ብቻውን አላቆመውም፡፡ 
ከትዳር አጋሩ አገናኝቶ ጎጆ አወጣው፡፡ ውሎ አድሮ የሦስት 
ጉልቻ ሕይወቱ  ሰመረ፡፡ ቤቱ በልጆች በረከት ታደሰ፡፡ 

ከቀናት በአንዱ አባወራው ቴዲ ጤና እንዳልተሰማው 
ውስጡ ነገረው፡፡ ደርሶ የሚያስጨንቀውን ሕመም ሊረዳ 
ወደ ሆስፒታል አቀና፡፡ የምርመራው ውጤት የሳንባ በሽታ 
መሆኑ ተነገረው፡፡ ቀጣዮቹ ጊዜያት ለቴዲ ሕይወት እጅግ 
ፈታኝ ነበሩ፡፡ መላ ሰውነቱን ይዞ እስከ ጭንቅላቱ የዘለቀው 
ሕመም በቀላሉ የሚድን አልሆነም፡፡ ከዛሬ ነገ ሞተ 
እየተባለ ወራትን በስቃይ ገፋ፡፡ ውሎ አድሮ ማገገም መዳኑ 
አልቀረም፡፡

ያለፈበት በሽታ ያሳደረው ችግር የዋዛ አልሆነም፡፡ 
በጊዜ ሂደት ግን ጤናው ተመለሰ፡፡ ውስጡን እያስታመመ፣ 
አቅሙን  እያባበለ ዳግመኛ ለሥራ ተነሳ፡፡ ብርቱ 
እጆቹ ከታዘዙበት ሊውሉ አልሰነፉም፡፡ የተጎዳ አካሉን 
በክራንች ተመርኩዞ  ሌላውን ቀን ናፈቀ፡፡ ሕይወት ፊት 
አልነሳችውም፡፡ ለመኖር፣ ዳግመኛ  ለመተንፈስ ተጨማሪ 
ዕድል አገኘ፡፡

   ትዳር በላስቲክ  ጎጆ
  ጦርነቱ ያሳደረበት ጠባሳ እያደር መታየቱ አልቀረም። 

ጎኑ ሲጎዳ፣ ውስጡ ሲዳከም ጥይት ያገኘው አካሉ አቅም 
ያጣ  ጀመር፡፡ ቴዲ በየቀኑ ቢንገዳገድም አልወደቀም፡፡ 

እጅ ላለመስጠት ከኑሮ ትግል ገጠመ፡፡ በዚህ ሁሉ ችግር 
መሐል የትዳር አጋሩ ከጎኑ አልራቀችም፡፡ ጎዶሎውን 
እየሞላች ተስፋውን እያበራች አብራው ተጉዛለች፡፡

ባለቤቱን ያገኛት የሰድስተኛ ክፍል ተማሪ ሳለች 
ነበር፡፡ ትዳር አስበው ጎጆ እንደቀለሱ ጅምር ትምህርቷ 
ተቋርጧል፡፡  አስራ ስምንት ዓመታትን የቆጠረው 
ትዳራቸው የጸናው በደሳሳዋ የላስቲክ ጎጆ ውስጥ ነው፡፡ 
በዚህ ቤት ስምንት ልጆች ተወልደው አድገዋል፡፡ 

የካ ሚካኤል ደጃፍ ኪዳነምህረት ፀበሉ ጥግ 
ዓመታትን የቆጠሩት የቴዲ ቤተሰቦች ጆሯቸው የቅዳሴን 
ዜማ ብቻ አያዳምጥም፡፡ መሸት ብሎ ለዓይን መያዝ 
ሲጀምር አስገምጋሚው ድምፅ ይቀርባል፡፡ ይህን ድምፅ 
ለዓመታት ሲሰሙት ኖረዋል፡፡ እንዲያም ሆኖ ሁሌም 
እንደ አዲስ ያስደነብራቸዋል፡፡

አንዳንዴ አያ ጅቦ በሩቁ ጮሆ መመለስን አይሻም፡፡ 
የሰው ጠረንና ወዝ ሲሸተው ይጎማጃል፡፡ ይህኔ ጠጋ ብሎ 
አቅመ ቢሱን ግድግዳ  መግፋት  ይፈልጋል፡፡ ቢመቸው  
ውስጥ ዘልቆ  የልቡን ቢፈጽም ደስታው ነው፡፡ በዚህ ደሳሳ 
ቤት ስምንት ልጆች ውለው ያድራሉ፡፡ ከነዚህ መሐል 
ገሚሶቹ ነፍስ ያላወቁ እምቦቃቅላዎች ናቸው፡፡

 ለፍቶ አዳሪዋ ሴት ልጆች አሳድጎ ወግ ለማድረስ 
አትሆነው የለም፡፡ ዘወትር ጧት ማታ ጉልበቷን ገብራ 
ላቧን ታፈሳለች፡፡ ልጆቿን ባዶ ቤት ትታ ለመተው በሰጋች 
ግዜ በየደረሰችበት ይዛቸው ትሄዳለች፡፡ 

የቴዲ ጎረቤቶች እንደሱ ኑሮ የከበዳቸው፣ ኑሮ 
የመረራቸው ምስኪኖች ናቸው፡፡ አብዛኞቹ አካላቸው 
የተጎዳ፣ አቅማቸው የደከመ ነው፡፡ ስፍራውን የሙጥኝ 
ብለው ዓመታትን ሲገፉ ‹‹ነገሬ›› ያላቸው በጎ አሳቢ 
አልተገኘም፡፡ ይህ ስፍራ ለኑሮ አመቺ አይደለም፡፡ ከዓመት 
ዓመት ጨለማ  ነው፡፡ አንድ ጄሪካን ውሀ በሀያ አምስት ብር 
ይገዛል፡፡

የበረቱ ያገኙትን ቀምሰው፣ ተካፍለው ያድራሉ። ያጡ 
የነጡት ጦማቸውን መደፋታቸው ብርቅ ። ዛሬ አባወራው 
የካ ክፍለ ከተማ በተለምዶ ሚሊኒየም መንገድ ከሚባለው 
አካባቢ በሥራ ተጠምዶ ይውላል፡፡ አካል ጉዳተኞች 
በጥረታቸው ካደራጁት ብሩክ ሀብታሙና ጓደኞቻቸው 
የስጋጃ አምራች ማኅበር አባል ነው፡፡ ሥራው ባለ ግዜ 
የእጅ ሙያውን አይሰስትም፡፡ ቴዲ የኑሮ ውድነቱን ጫና፣ 
የክረምት ውርጩን ፈተና ለዓመታት ሲታገለው ኖሯል። 
ስምንት ልጆቹ  እሱ ባለፈበት መንገድ እንዲራመዱ 
አይሻም። በእሱ የቀረውን ትምህርት አጠናክረው ራሳቸውን 
እንዲያሸንፉ እየጣረ ነው፡፡ ለትምህርት የደረሱት ቀለም 
ቆጥረው ይመለሳሉ፡፡ አባት ሁሉን እንደየአቅሙ ታግሎ 
ያሳድራል፡፡ 

    ሕይወት ከጅቦች ጋር
  ለእሱ ከባዱ ፈተና በየግዜው ከሚዞረው ጅብ 

ጋር መተናነቁ  ነው፡፡ አባወራው ይህን የሕይወት ትግል 
አሸንፎ ለመጣል ቀን ይቆጥራል፡፡ በዚህ መሐል ክንዱ ዝሎ 
እንዳይሸነፍ ብርታቱ የላቀ ነው፡፡ እንዲያም ሆኖ በክፉ 
አጋጣሚዎች፣ መሐል መመላለሱ አልቀረም፡፡ ከቀናት 
በአንዱ  ከቴዲ  ልጆች  በዕድሜው  ትንሹ  ድንገት ከቤት 
ወጥቶ በራፉን ራቀ፡፡ 

ግዜው መሸት ብሏል፡፡ ጨረቃ ደምቃለች፡፡ የልጁ 
መውጣት ምክንያቱ ሽንቱን ለመሽናት ነበር፡፡ ይህኔ 
ያደፈጠው፣ ያደባው አውሬ ዓይኖች አዩት፡፡ አያ ጅቦ 
እንደተጎማጀ ጥርሱን አሹሎ ሕጻኑን መዞር ያዘ፡፡ ልጁ 
አጠገቡ የቆመውን ፍጡር  አይቶታል፡፡ ውሻ ነው ብሎ ችላ 
ብሎታል፡፡ ይህን በቅርቡ ያስተዋለ የቤተክርስቲያኒቱ ዘበኛ 
አጠገቡ ደርሶ ከመዘንጠል እስኪያስጥለው ማንም ያየው 
የለም፡፡

ይህ ቤተሰብ በእንዲህ አይነት የስጋት ኑሮ እንደተያዘ 
ዓመታትን ገፍቷል፡፡ ዛሬም ግን ስለመፍትሔው ያስተዋሉ 
ዓይኖች  የሉም፡፡ አሁንም በዚህ ጎጆ ዕንቅልፍ አልባ ሌሊቶች 
ቀጥለዋል ፡፡ ቴዴ ‹‹ቤት ስጡኝ›› ሲል  ለዓመታት  በቀበሌዎች  
ደጃፍ ተመላልሷል፡፡ ከባዶ ተስፋ በቀር  ያገኘው  የለም ፡፡

አባወራው ቴዲ ላለፉት አስራ ስምንት ዓመታት 
በወጉ ዕንቅልፍ አላየም፡፡ መሽቶ በነጋ ቁጥር በክፉ ዓይን 
ለሚያየው  ጠላቱ  ዘብ እንደቆመ ዕድሜውን ፈጅቷል። ኑሮ 
ከችግር፣ ሕይወት ከጅቦች ጋር እንዲህ በመፋጠጥ ቀጥሏል። 
በአባወራው ቴዲ ታደሰ ቤተሰቦች ዘንድ፡፡

 

አቶ ቴዲ ታደሰ፣

